
        
            
                
            
        

    
	МӨНХБУС - I

	 

	Эмхэтгэсэн: Баатад Г. Ням-Очир

	 

	Эмхэтгэгч Улаанбаатар хотноо 2021 онд эрхлэн хэвлүүлсэн номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2022 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Мөнхбус хэмээхийн тухай

	Монгол бол Хималайн соёлын хүрээний улс юм. МЭӨ II зуунд Буддын шашныг Египет хүртэл тэлэн дэлгэрүүлсэн Ашока буюу Гаслангаас нөгчсөн хаан, Хүннүгийн хүчирхэгжил, Төвөдийг байгуулсан Соронзонгомбо хаан, Эзэн Богд Чингис хаан түүний залгамжлагчдын шашин төрийг хослон барих “хос ёсны сургаал” бол Энэтхэг, Төвөд, Монгол хэмээх “Номт гурван улс”-ын соёл, шашин, түүхийн амин сүнс юм. 

	Үхэл мөнхбусын тухай монголчуудын суурь итгэл үнэмшил ч энэ л Энэтхэг, Төвөд, Монголын шашин соёлын “шар зам” (dharma way) -аар Монгол газар ирж, нэгэнт өөрийн гэсэн онцлогтой бүрэлдэн тогтжээ. 

	1993 онд хэлбичгийн ухааны доктор, профессор Л. Хүрэлбаатар (1945-2010) багш Диваажингийн орны тухай суурь судалгаа хийх сэдэв өгч, сурвалж судлалаар ажиллах болсон цагаас хойш “Мөнхбус”-ын ай савын номыг сонирхон судлах болсон юм. Энэхүү ай савд:

	— Үхлийн ёр шинж ирэх

	— Үхэхийн бэлтгэл

	— Сүнсний хөтөлбөр (потид) 

	— Судал, дусал, хийг танин барих (залүн тиглэ) 

	— Зуурдын номлол (Бардо) 

	— Зуурдын нүүр таниулга буюу төрөл авах

	— Зуурдын ятгал буюу зуурдын маани

	— Оршуулга (5 махбодод оршуулах) 

	— Буян гарын авлага гэсэн олон төрлийн ном гарын авлага, мэдлэг, зан үйлүүд багтдаг. 

	1990-ээд онд Монгол оронд бурхны шашин дахин дэлгэрч олон сайхан эрдэмтэй хуучин сургуультай лам нараас ном шүн сонсож, эрдэм ухаан хөтлүүлэх аятай таатай цаг бүрджээ. Энэ үед олон сурвалж болоод аман дамжлага, чихэн уламжлал олж цуглуулсан бөгөөд цагийн уртад эдгээр ном сурвалжуудаа судлан, харьцуулан шинжилсээр байна. 

	Мөнхбусын тухай монголчуудын мэдлэгийг бүрэлдэн тогтоход:

	— Банчин Лувсанчойжижалцан богд, Өндөр гэгээн Занабазар, Янжингавилодой, Хамба номун хан Агванхайдав, Бичээч цорж Агваандорж, Шижээ гавж, Долоон гэлэн Лувсанбалдан, Дэлгэрийн Галсанжамба тэргүүлэн олон монгол номын мэргэд төвөд, монгол хэлээр зохиол бичиж, соён гэгээрүүлжээ. 

	— Сүнсний хөтөлбөр буюу “Үхэхийн цагт сүнсээ хөтлөн удирдах аргачлал”-ын урт богино нийлсэн 30 гаруй номыг зохиосон байна. 

	— бурхны шашинтан нарын өдөр бүр үхэл мөнхбусыг сануулан дуртгаж уншиж, хөгжөөх, талийгч нарын хойдын буянд зориулан хөгжөөх зориулга бүхий 20 шахам маанийн монгол ая дан зохиогдсон байна. 

	— Хайлан чандарлах зэрэг оршуулгын ёсыг Ямандаг, Сандуй, Дэмчиг, Ханд Хажид тэргүүтэн олон ядмын үүднээс бүтээх гарын авлагуудыг Жанжаа Агванчойндон тэргүүтэн олон лам нар бичиж үлдээсэн байна. 

	Энэ мэтээр жагсаавал монгол, төвөд хэлээр монголын номын мэргэд “мөнхбус”-ын тухай маш олон ном бүтээж үлдээжээ. Ингэхдээ:

	— Анхан суралцагч энгийн ард

	— Лам хувраг

	— Егүзэр, бясалгалчдад өөр өөрийн сав, боловсролын түвшинд нь ялгамжаатай хэлбэрээр зохиосон байна.

	 


Мөнхбусын утга зохиолын судалгаа

	Академич Ц. Дамдинсүрэн абугай “Үлгэр домгийн жаргалант орон Шамбал хаа байна” хэмээх өгүүлэл бичсэн нь “Мөнхбусын утга зохиол”-ыг судлах эхлэл болсон юм. Тэрээр өөрийн шавь Л. Хүрэлбаатарт “монголын эртний уран зохиолын судалгааг сурвалж судлалын түвшинд гүнзгийрүүлэн судлах”-ыг гэрээсэлсэн бөгөөд энэ дагууд 2002 онд “Судар шастирын билиг” хэмээх судалгааны онолын бүтээлдээ ангилж, зүйлчлэн судалжээ. 

	Ц. Дамдинсүрэнгийн дэг сургууль, доктор Л. Хүрэлбаатарын шавь П. Ням-Очир (1972-2015) -ын гол судалгаа болох “Гэгээн толь” (Халхын Зая бандида Лувсанпэрэнлэйн зохиосон нэвтэрхий толь) -ийн дотор Монгол газар ирсэн номын жүд (transmission) үндэсний дотор ямар ямар увдисууд, хэн хэнээр дамжиж ирсэн маш нарийн судалгааны лавламж болсон юм. Мөн Б. Няммягмарын 2021 онд хэвлэн гаргасан Дарма гүүшийн “Ямандагийн үүсгэл, Сандуйн үүсгэл, Марвын дөрвөн хуйлааст увдис” хэмээх монгол бичгээр үлдсэн нууц тарнийн өндөр түвшний сурвалж нь XVII зууны үед монголчуудын ”мөнхбусын боловсрол”-ын түвшин хэдий зэрэгтэй байсан, монгол нэр томьёоны судалгааны талаар цоо шинэ баримтуудыг гаргаж ирснээрээ сэдвийн судалгааг улам ч өргөн дэлгэр болгожээ. Энэхүү судалгааны үргэлжлэл болгож, монгол лам нарын бусад бүтээлийг яг бүтээгдсэн хэл найруулгаар нь уншигчдад хүргэхийн тул “Мөнхбус” хэмээх цуврал гарын авлагуудыг хэвлэн гаргахаар шийдлээ. 

	 

	 

	Үхэл - Мөнхбус

	Бурханы шашин хүний бүхий л амьдралыг “зовлонгийн дөрвөн далай” хэмээн номлодог. 

	— Төрөхийн зовлон

	— Өтлөхийн зовлон

	— Өвдөхийн зовлон

	— Үхэхийн зовлон хэмээн дөрвөн зүйлээр судалдаг. 

	Мөн үхэхийн шалтгаан нь ч үйлийн үрээр ялгамжаатай. 84 000 янзын үхэл бий. 

	Тэр бүгдийг бас судалжээ. Одоогоор монгол хэлний үгсийн санд “үхэл” гэдэг утгыг илэрхийлдэг 400 шахам нэр томьёо бүртгэгдээд байна. Энэ тухай тусад нь нэг ном болгон хүргэхээр бэлдэж байна. Эдгээр нэр томьёо нь Энэтхэг, Төвөдөөс уламжилсан бурхны шашинтай, Манж, Хятадаар дамжсан албан бичиг, утга зохиолтой, мөн өөрсдийн туулж өнгөрүүлсэн түүх буюу аян дайнтай холбоотой ч үүссэн байна. 

	Жишээ нь: нэгмөсөн бүрмөсөн хэмээх үг байна. Монгол цэргүүд эрхий мэргэн харваачид байсан бөгөөд “нэг сумаар харваж хөнөөсөн”, “хоёр сумаар харваж хөнөөсөн” гэдэг хэлц нь өөрийн үндсэн утгаа алдаж, хар ярианы хэлэнд үлдсэн жишээ юм. 

	Өнөөдөр ч монголын уламжлалт анагаах ухаан, уран зохиолд өргөн хэрэглэгдэж буй үхэл - мөнхбусын тухай нэр томьёонууд нь сэтгэл судлал болоод угсаатны зүйн шинжлэх ухаанд ч өргөн хэрэглээнд сэргээгдэн дахин хэрэглээнд орж байна. 

	Иймийн тул монголын соёл иргэншлийн тулгуур ойлголт болох мөнхбусын тухай монголчуудын бүтээсэн өвийг цуврал болгон үргэлжлүүлэн уншигч танаа хүргэх болно.

	 

	Г. Ням-Очир

	 


 

	Бурхан багш : “Нөгчихүй цагийн бэлгэ билиг”

	”Хутагт Нөгчихүй цагийн бэлгэ билиг оршивой”

	 

	Энэтхэгийн хэлээр: Аръяа ада жняна махаяана сутра

	 

	Төвөдийн хэлээр: Пагва Дага Ешэй шэйжава тэгва чэнбийн до

	 

	Монголын хэлээр: Хутагт Нөгчихүй цагийн бэлгэ билиг хэмээх их хөлгөн судар

	 

	Бурхан хийгээд хамаг бодисадва нарт мөргөмүй. 

	Ийн хэмээн миний сонссон нэгэн цагт, Ялж төгс нөгчсөн Бурхан багш Агнистийн тэнгэрийн хааны сайн байшинд сууж, хамаг нөхдөд ном номлож, бодисадва махасадва Огторгуйн зүрхэн бээр Ялж төгс нөгчсөнд мөргөөд ийн өчив. 

	— Ялж төгс нөгчсөн өө? Бодисадва нар үхэх цаг ойртвоос ямар мэт сэтгэн үйлдэх вэ?

	Тэндээс Ялж төгс нөгчсөн ийн зарлиг болруун:

	— Огторгуйн зүрхэн ээ? Бодисадва хэзээ үхэхийн цагт нөгчихүй цагийн бэлгэ билгийг бясалгатугай. Түүнээ нөгчихүй цагийн бэлгэ билиг нь:

	 

	Хамаг номууд мөн чанараар тийн бөгөөд ариуны тул, бод үгүйн хуран мэдлийг сайтар бясалгатугай. 

	Хамаг номууд бодь сэтгэлд хурсны тул, их нигүүлсэхүйн хуран мэдэхүйг бясалгатугай. 

	Хамаг номууд мөн чанараар гэгээн гэрэл мөн тул үл зоригдохын хуран мэдэхүйг сайтар бясалгатугай. 

	Бод бүхэн мөнх бусын тул, алинаа ч үл тачаахын хуран мэдэхүйг сайтар бясалгатугай. 

	Сэтгэлээн оновоос бэлгэ билиг мөний тул, бурхныг бусдаас үл эрэхийн хуран мэдэхүйг сайтар бясалгатугай. 

	 

	Ялж төгс нөгчсөн бээр шүлэглэж зарлиг болруун:

	 

	Ном нугууд мөн чанараар тийн ариуны тул

	Бод үгүйн хуран мэдэхүйг бясалга

	Бодь сэтгэл лүгээ сайтар төгссөний тул

	Их нигүүлсэхүйн хуран мэдэхүйг бясалга

	Ном нугууд мөн чанараар гэгээн гэрэл мөн тул

	Зоригдохуй үгүйн хуран мэдэхүйг бясалга

	Бод бүхэн мөнх бусын тул

	Тачаангуй үгүйн хуран мэдэхүйг бясалга

	Сэтгэл нь бэлгэ билиг гарахын шалтгаан мөн тул

	Бурханыг бусдаас бүү эртүгэй

	 

	Ялж төгс нөгчсөн ийн хэмээн зарлиг болсонд, бодисадва Огторгуйн зүрхэн тэргүүтэн хамаг нөхөд машид баясалцаж, Ялж төгс нөгчсөний зарлигт илт магтав. 

	Хутагт нөгчихүй цагийн бэлгэ билиг их хөлгөн судар төгсөв. Үүнийг дооромбо Гэлэгжамц орчуулав. Мангалам. Энэ хэвийг Сартуулын хийдэд оршуулав.

	 


IV Банчин богд Лувсанчойжижалцан (1570-1662) : Зуурдын хавцгайгаас гэтэлгэхийн залбирал аюулаас гэтэлгэгч баатар хэмээгдэх оршвой

	(Өндөр гэгээн Занабазарын хүсэлтээр монголчуудад зориулан зохиосон) 

	 

	Намо гүрү манзу гхоша яа

	Гурван цагийн сайнаар ажирсан хийгээд ном ба чуулган сэлтэд

	 

	Би хийгээд огторгуй сац хамаг амьтан

	Бодь зүрхнээ хүрэх хүртэл итгэмүй. 

	Энэ ба хойд хийгээд зуурдын аюулаас гэтэлгэн соёрх. 

	Олдохуйяа бэрх, эвдрэхүйеэ хялбар энэ биед 

	Олз гарз, жаргах зовохын сонголт буй тул 

	Огт хэрэггүй энэ насны үйлсээр алгасалгүйеэ 

	Онц туст зүрхэн болгон авахыг адистидлан соёрх

	 

	Ханилсны эцэст хагацах, хадгалсны эцэст барагдах

	Хамаг сайны эцэс буурах, хамт төрсний эцэс үхэх

	Хайрт бие амь хэзээ хагацах магадгүй ёсыг

	Хатууд үндсэнд төрүүлэн хайрлаад адислан соёрх

	 

	Огоот барин баримтлахуй атгаг эндүүрлийн балгаснаа

	Угаас ариун бус дөрвөн махбод илбийн цогцоос

	Удалгүй сүнс нь хагацаж үхэхийн цагт

	Оньсыг огтлогч зовлон амарлихыг адислан соёрх

	 

	Хайрлан тэтгэсэн бие нь хэрэглэх цагт хууран

	Харшлагч аймшигт эрлэгийн дайсан ирээд

	Хатуу гурван хорын мэсээр амийг таслах цагт

	Хар нүглийн эндүүрэл амарлихыг адислан соёрх. 

	 

	Эмч, аргачид орхиод, гүрэм заслаар үл засран

	Энэрэгч ах дүү нар нь гашуудан уйлаад

	Эгэл барам өөрөө хэрхэх самбаа үгүй болох цагт

	Эрдэнэ лам юугаан увдисыг дурдахыг адислан соёрх

	 

	Хураасан нь барагдаж, хурсан нь тараад

	Хүчирхэг нь буурч, төрсөн нь үхнэ

	Үхэхээр үл баран хэзээ үхэх нь товгүй

	Зав үгүйн үндсэнд төрөхийг адислан соёрх

	 

	Барин барихуй тийн атгагийн эндүүрлийн балгасанд 

	Ариун бус дөрвөн махбодын илбийн цогцос хийгээд 

	Сүнс хагацахын үе яахин үйлдэхийн аргагүй болсон цагт 

	Ламын увдис дурдахыг адислан соёрх

	 

	Хармаар хураасан эд таваар орондоо хоцрон

	Энэрэн хайрлагч садан лугаа ашид хагацаад 

	Жийргэмшигт орноо ганцаар одохын цагт

	Баясан дуршихын нот лугаа төгсөхийг адислан соёрх

	 

	Шороо ус гал хий махбод зэргээр шингээд

	Биеийн аугаа хүчин бууран ам хамар хатаад

	Илчийг хурааж амьсгал давхцан хоржигнохын дуун гарахын цагт

	Буянт сэтгэл хүчтэй төрөхийг адислан соёрх

	 

	Айн эмээх элдэв эндүүрэх үзэгдэл ба

	Ялангуяа зэрэглээ утаа ургах мэтийн үзэгдэл ургаад

	Өвөрчлөн аян хүлэг түрдэхийн цагт

	Үхэл үгүй ахуй ёсыг онохыг адислан соёрх

	 

	Хий махбод сүнс шингэхүй туурвихад

	Гадаад амьсгалын үргэлжлэл тасран битүү ангид үзэхүй шингээд

	Зул бадарсан мэтийн үзэгдэл ургахын цагт

	Дурдах мэдэх хатуу хүчтэй төрөхийг адислан соёрх

	 

	Үзэх түгэх олох гурвын урьд нь хойдод шингэн

	Саран наран харанхуйгаар түгээмэл мэтийн байдал ургахын цагт

	Орчлон нирвааныг хоосноо оносон ёга-аар

	Өөрийн нүүрийг өөрөө танин мэдэхийг адислан соёрх

	 

	Чухал олох бүгд хоосноо шингэснээс

	Бүхүй атгагийн хамаг туурвил амарлин шүтүүлэн үйлдэгчийн

	Шалтгаанаас ангижирсан намрын огторгуй мэтийн байдал ургахын цагт

	Гэгээн гэрэл эх хөвгүүн учрахыг адислан соёрх

	 

	Дөрвөн хоосны үеийн гилбэлгээний хойноос даган одсон 

	Эсруагийн галаар тольтыг хайлуулж

	Хамт төрсөн амгалан хоосны бэлгэ билигт

	Нэгэн үзүүртэйеэ тэгш агуулахыг адислан соёрх

	 

	Түүнээс босохуй цагт үхэхүй гэгээн гэрлийн

	Хий сэтгэл төдийгөөс лагшин найргийн цог бадарсан 

	Зуурдын төгс жаргалангийн биеэр босоод 

	Илбийн самади төгсгөхийг адисалсан соёрх

	 

	Хэрвээ үйлээр зуурд бүтэх болбоос

	Гэнэт шинжилж төрөх үхэх зуурдын

	Зовлонгууд үнэхээр үгүйн ёсыг оноод

	Эндүүрэх үзэгдэл арилахыг адислан соёрх

	 

	Махбод няцсан дөрвөн дуу, гурван аймшигт үзэгдэл хийгээд

	Магад үгүй элдэв тэмдгүүд ургахын цагт

	Дотоод гадаад нууцад урвуулсан ёга-аар

	Тийн ариун орноо төрөхийг адислан соёрх

	 

	Огторгуйгаар явагч тарнийг баригчийн дээд шүтээн буюу

	Ариун явдалт гурван суртал төгөлдөр биеийг олж

	Хоёр зэрэг мөрийн онолын туйлд хүрээд

	Гурван биеийг түргэнээ олохыг адислан соёрх 

	 

	хэмээн “Зуурдын хавцгайгаас гэтэлгэхийн залбирал аюулаас гэтэлгэгч баатар” хэмээгдэх үүнийг ч, тусгайлан эгээрэгч заримын дуртгасны ялдар, судар дандрын дээдсийн увдисчилан, шакилагуудын аяга тахимлаг Сумади Дарма Дуаза бээр, Төгс Цогт Брайбун хийдийн жаргах байшинд найруулсан үүнийг, сав бус хийгээд тарнийн дээр үгүйн авшиг эс ологсдоос нуун үйлдэх хэрэгтэй бөгөөд өөрийн ядам барьсан бурхан түүний залбирлын сүүлд найруулж болох бөгөөд, утгыг дурдсаар анхааран авбаас үхэх цагийн увдисын хаан буюу. 

	Үүнийг Дооромбо Гэлэгжамц бээр төвөдөөс монголын аялгуунд орчуулав. Энэ хэв Сартуулын хийдэд бий.

	 


Янжингавилодой

	Өндөр гэгээн Занабазарын хүсэлтээр монголчуудад зориулан зохиосон “Бавуу юлжигма” буюу “Зуурдын хавцгайгаас гэтэлгэхийн залбирал Байлдаанаа орогч баатар” хэмээх зохиолд Янжингавилодой тайлбар хийжээ. Энэхүү тайлбарыг төвөд хэлээр зохиосон бөгөөд монгол хэл рүү орчуулан, гар бичмэл, модон бараар хэвлэжээ. Маш их дэлгэрсэн зохиол юм. Янжингавилодой нь “Үсгийн хүртээл” тэргүүтэн олон ном бичсэн байна. 

	 

	“Зуурдын хавцгайгаас гэтэлгэхийн залбирал аюулаас гэтэлгэгч баатар хэмээгдэхийн тайлбар увдисыг гийгүүлэгч зул оршив”

	 

	Хэн нэгэн ёсчлон шүтсэнээр

	Сансар нирвааны буурал бүхнийг арилгаад

	Дээд нийтийн шидийг амар хялбараа

	Өршөөгч лам бурханд сөгдмүй. 

	 

	Сайн оюут Ялгуусны номлох бүтээхийн

	Номын дуазыг босгохуйяа мэргэн

	Төгс цогт ламын өлмийн лянхуанд

	Сөгдөж амны увдисыг товчийн төдий тайлсугай. 

	 

	Энд бидний дээд удирдагч гурван орны номын хаан дорнын их Зонхова-ийн судар тарни хослон барилдсан арилгасан болгомол алт мэт шашин эрдэнэ мөнхүү үүнийг холиодос үгүйеэ номлох бүтээх хоёрын үүднээс хязгаар дунд зүг бүхнээ арвитгахуйд тэнцэхүй хань бүгдээс хагацсан, (Банчин тамжад чэнба Лувсанчойжижалцанбалсамбуу) Хамгийг айлдагч их бандида Сумади Дарма Дуаза Шри Бадра мөнхүү тэрээр зохиосон зуурдын хавцгайгаас гэтэлгэхийн залбирал аюулаас гэтэлгэгч баатар хэмээгдэх, судар тарни бүгдийн гүн оньсыг хураасан увдис мөнхүү үүнийг номлоход гурав буй. 

	 

	Өөрийн ядам бурханд тахил өгүүлсэн хийгээд

	Бодит залбирлын утга ба

	Сүүлийн утга болой. 

	 

	Анх нь:

	На мо манзу гхоша яа хэмээсэн бөгөөд

	“на мо” нь сөгдөх буюу мөргөх, “гүрү” нь лам, 

	“манзу” нь зөөлөн, “гхо ша” нь эгшиг, 

	Түүнд дөрөвдүгээр ялгалын нэгэн үг эх өгснөөр “гхоша яа” нь эгшигт хэмээсэн бөгөөд, 

	Лам зөөлөн эгшигтэд мөргөмүй... Хэмээн өөрийн ядам бурханд ачийг дурдахын үүднээс тахил өгүүлсэн болой. 

	 

	Хоёрдугаар:

	1. Бодот залбирлын утгад дөрөв:

	1. 1. Урьд одуулах нийтийн мөр лүгээ найруулсан залбирал

	1. 2. Үхэхүй цагийн увдис лугаа найруулсан залбирал

	1. 3. Зуурдын увдис лугаа найруулсан залбирал, 

	1. 4. Төрөл авахын увдис лугаа найруулсан залбирал болой. 

	 

	Анханд гурав:

	1. Итгэл явуулан сэтгэл үүсгэж, энэ хойд зуурдын аюулаас аврахыг залбирал тавих

	2. Чөлөө учрал их тустай ба олохуйяа бэрхийг санаж зүрхийг авахын адистид өчих, 

	3. Үхэх мөнх бус тэргүүтнийг дурдаж орчлонгийн шуналаас няцахын адистид өчих болой. 

	 

	Анхан нь:

	Гурван цагийн сайнаар ажирсан ба ном хийгээд чуулган сэлтэд... хэмээх тэргүүтэн нэгэн шүлэг бөгөөд утга нь:

	Номхотгогдохууны тусад арван зүгийн ертөнцийн орнуудад урьд өөд болон дууссан ба, эдүгээ суусан хийгээд, ирээдүйд өөд болох гурван цагийн сайнаар ажирсан бүгд бурхан хийгээд, түртгэх мөр хоёроор хураасан ном эрдэнэ ба, гурван хөлгөний хутагтны бодгалийн чуулган бөгөөд хувраг эрдэнэ лүгээ сэлтийг нэгэн агшнаар сэтгэлийн оронд үйлдээд, мөнхүү би хийгээд хамаг амьтныг ч зорилгын орноос огооролгүйеэ огторгуй лугаа сацуу эх болсон хоцролгүй амьтан, орчлон хийгээд муу заяаны зовлонгоос айн эмээсэн хийгээд, түүнээс аврахын чадал гурван эрдэнэд буй хэмээн итгэмжлэхийн хоёр оюуны үүднээс бодь сэтгэлээр хотлоос өдүүлж, цаг эдүгээгээс эхлэн дээр үгүй бодь зүрхний хутгийг эс олох хүртэл лам гурван эрдэнэд итгэмүй. 

	Бидний энэ ба хойд нас хийгээд зуурдын ахуй үеийн аюул бүхнээс гэтэлгэн үйлдэхийн тулд итгэл аврал ба өмөг садан болон соёрх хэмээн өгүүлснээр авралын доор багтаад итгэл аврал болов хэмээн сана. 

	Итгэл явуулах нь: өөрөө орчлон хийгээд муу заяаны зовлонгоос айн эмээсэн хийгээд түүнээс аврахын чадал гурван эрдэнэд буй хэмээн итгэмжлэхийн үүднээс гурван эрдэнэд оюуныг шууд итгэхийн нэгэнд үйлдэх мөн тул, тэр үхэхүйеэ итгэл явуулахын үг өгүүлсэн төдийгөөр үл уруудмуй. 

	Итгэл явуулахын дотор судар тарнийн бясалгал бүгд хурсан хийгээд шашны орохуй үүд ч мөн тул маш их хэрэгтэй. 

	Итгэл явуулж итгэл явуулахын сурталд суралцах хэрэгтэй бөгөөд, энд үсэг олдохоос эмээв. Их бага мөрийн зэрэг тэргүүтнээс мэдтүгэй. 

	 

	Хоёрдугаар нь:

	Олохуйяа бэрх эвдрэхүйеэ хялбар энэ сайн шүтээнд... хэмээх тэргүүтэн нэгэн шүлэг бөгөөд, утга нь:

	Үлгэр шалтгаан мөн чанар тэргүүтэн алины үүднээс ч маш олохуйяа бэрх бөгөөд улаан хий доторх зул мэт эвдрэхүйеэ хялбар найман чөлөө хийгээд, арван учрал бүрдсэн ялангуйт сайн биеийн шүтээнийг эдүгээ золын төдийгөөр олсон энэ цагт юун үйлдэх өөрт өөрийн эрх буйн тулд, шалтгаан дээд номыг ёсчлон үйлдэж ашдын амгалангийн хөрөнгө тавих нэгэн сайн зол буюу. Шалтгаан элдэв зүйл хилэнц нүгэл эдэлж муу заяанд төрөхийн жийргэмшигт шорыг үйлдэж, тэдгээрийн үр хойд насанд тэнгэр хүмүүний амар жаргал хийгээд, муу заяаны зовлонг амсах хоёр өөрт аль хэрэгтэйг эдүгээ сонголт үйлдэхийн үе мөн тул, эдүгээ сонголт эс буруудах нэгэн хэрэгтэй. Түүгээр бөгөөс тус өчүүхэн бөгөөд зүрх үгүй энэ насны дайсныг номхотгох садныг тэтгэх худалдаа ашиг хонжоо тэргүүтэн муу үйлээр алгасалгүйеэ, их хөлгөний номыг бүтээлийн гол болгож, хэзээд ашдын их тусыг бүтээхийн үүднээс чөлөө учралын энэ шүтээнд зүрхийг авахыг адистидлагтун хэмээн өчил өргөсөнчлөн адистидлав хэмээн санахыг доорд нугууд ч үйлдтүгэй. Адистидал хэмээсэн нь өөрийн бие зарлиг сэтгэлийг сүр жавхланд урвуулагтун хэмээсэн утга болой. Үлгэрийн үүднээс олохуйяа бэрх нь шил хэрмийн хажууд буурцгийн цогцыг цацваас тогтох болохын эцэс мэт, чөлөө учрал бүрдсэн хүний бие чухаг ба шалтгаанаар олохуйяа бэрх нь: асар ариун шагшаабад сахихыг гол болгосны дээр, өглөг өгөх тэргүүтэн хойд 6 барамидын анхааран авлагаар нөхөр болгон, буяны үндэснүүдийг ил өндөр магад сайны шалтгаанаа хатуу дуршлаар зориулахаар завсрыг барилдуулах тэргүүтэн хэрэгтийн тул, цөвүүн цаг болсны эрхээр тэр мэт шалтгааныг бүтээгч маш чухаг тул, үр чөлөө учрал бүрдсэн шүтээнийг олохуй нь өдрийн од мэт чухаг болой. Түүгээр бөгөөс би бээр сэтгэлчлэн чандманиас ч асар үлэмж шүтээнийг нэгэнтээ олсон үүнийг хэрэггүй өнгөрүүлэх хайртай хэмээн ном үйлдэхүй хүсэх санааг ундаассан усыг хэрэглэх мэт нэгнийг үүсгэх хэрэгт болой. 

	 

	Гуравдугаар нь:

	Хурагсад хагацаад хураасан хоцролгүй барагдмуй... хэмээх нэгэн шүлгийн утга нь:

	Энэ насны эцэг эх багш шавь ураг төрөл нөхөр амраг садан тэргүүтэн хамт хурсан нугууд худалдааны хурлын зочид хэдэн хоногоос тус тусаар салах мэт эцэст үхлийн эзнээ баригдаж, эрх үгүйеэ хагацаад, хилэнц зовлон муу үгийг хайхралгүйеэ идээ эдлэл эд хураасан бүгдийн эцэс барагдаад, эсрүүн хурмаст Загарвардын түшмэл тэргүүтэн өндөр язгуурт төрсөн нүгүүд огторгуйд харвасан сум газарт унах мэт, эцэст боол ба үгээгүй болох тэргүүтэн буурлаас эс даван, эхийн умайгаас хамт төрөөд бүхэл наснаа ганцаарыг хайрлан тэтгэсэн энэхүү бие эцэст үхлийн эзнээ эвдэгдэж навтархай дах мэт орхиод, сүнс нь ганцаар чанад ертөнцөд одох хэрэгтэй. 

	Түүгээр бөгөөс ба бүрэн үхэхээр үл баран жил сар хоног цаг хэзээ цагт үхэхийн болзоо буюу магадгүйн учир шалтгаанаар, өнө удаан суух чөлөө үгүйн ёсыг санаж энэ насны үйлдэх үйл бүгдийг бөгс арчсан чулуу мэт орхих үхэх мөнх бусыг онохуй оюуныг үндсэнд төрүүлэн адистидал... хэмээн үхэх мөнх бусыг бясалгаж орчлонгийн шуналыг няцуулахын залбирал тавимуй. 

	Тэр мэт явдал мөр бүгдэд үхлийн дайсан нь магад ирэх бөгөөд хэзээ ирэх нь магадгүй. Энэ өдөртөө ч үхэхийн гэм буй хэмээн зүрхнээ сум хатгасан мэт сана. Их мөрийн зэрэг-т: энэ өдөр ч үхэх үл үхэх аль ч шийдгүй. Тийн боловч оюунаар үхэхийн зүгийг барьж энэ өдөр үхмүй хэмээх оюуныг үүсгэх хэрэгтэй хэмээн номлов. Түүнээс дээшид гурван шүлгээр хотол өдүүлбэрийг засаж итгэл явуулан сэтгэл үүсгэн үйлдэх ба, чөлөө учрал хийгээд, үхэх мөнх бусын номын аймаг нугуудыг үхэхүй цагийн увдисын урьд одуулан анхааран авах нь маш их хэрэгтэй. 

	Богд лам бээр: олохуйяа бэрхийг мэдвээс үтэл суух арга үгүй, их тустайг үзвээс хэрэг үгүй өнгөрүүлэх хайран, үхэхийг санаваас хойдод одох завдал үйлдэн, үйлийн үр санаваас сэрэмж үгүйн орноос няцъюу. Тэр мэт тэр дөрвийн үндсийг бататгах болбоос буянт номын үлдэгдэл ямагт амар хялбараа төрьюү... Хэмээсэн ба Нирвааны судар-т: мөнх бусыг бясалгасан нь нисваанис хийгээд гэмт явдал бүгдийг нэгмөсөн дарах алх мэт хийгээд, сайн амгалан бүгд гарахын үүд болсон тэргүүтэн агуу ихэд сайшаагаад Жанава бээр: үхэхийг бясалгасан ганцаар ч, хамаг нисваанисыг номхотгомуй хэмээн мэргэн шидтэн бүхэн бээр зуунтаа сайшаав... Хэмээн зарлиг болов. Түүгээр бөгөөс ном ирэх үл ирэх нь үхэх мөнх бусыг санах үл санахад дулдуйдахын тул, тийн ариун нэгэн номыг үйлдэхийг хүсвээс үхэх мөнх бусыг бясалгахад хичээх хэрэгтэй болой. 

	 

	Хоёрдугаар:

	Үхэхүй цагийн увдис лугаа найруулсан залбиралд хоёр, Мөрийг бясалгахын тотгорыг арилгаж ном лугаа Зохилдуулсан чин зоригийг төрүүлэхийн адистид өчих, Бодот үхэхүй цагийн увдисыг бясалгах ёсны адистид өчих болой. 

	Анханд дөрөв, 

	Үхэхүй цагт оньсыг огтлогч зовлон үл болох ба, 

	Эндүүрэх үзэгдлийг амарлиулах ба, 

	Ламын увдисыг дурдах ба, 

	Баясан дуршихын нот лугаа төгөлдөр үхэхийн адистид өчих болой. 

	 

	Анханд

	Барих баримтлахын тийн атгагийн эндүүрлийн балгасанд... хэмээх тэргүүтэн нэг шүлгийг номлов. Утга нь:

	Баригдахуун орон хийгээд баригч оронт 2 мэдэл үнэндээ үгүй байсаар атал үнэнд бүтсэнд барихын тийн атгаг эндүүрсний эрхээр үүсгэсэн цувиралт чухал авахын бие сүнсний төрөлхтний шүтээн суурь Гандарийн балгас мэт. Мөнхүү үүнд шүтээн нарийн бүдүүн бие нь ариун бус, эд эцэг эхийн шугра цус нийлэн зэргээр арвидсан 4 махбод хурсан мөн чанарт илбэчин бээр хувилган урвуулсан лугаа адилын цогц хийгээд, түүнд шүтсэн нарийн бүдүүн сүнс тэргүүтэн эдүгээ хамт нэгнээ чуулсныг, эцэстээ үхлийн эзэн бээр тус тусад салгаж хагацахын цагт, гал ус хор мэс тэргүүтэн гадаад хийгээд, 4 махбод хямарсан өвчин тэргүүтэн дотоодын элдэв зүйл үхэх нөхцөлийн эрхээр үхэхийн цагт хүрвээс, оньс огтлогч хатуу зовлонг амарлиулан адистидал хэмээсэн бөгөөд, үхэх цагт оньсыг огтлогч зовлон их бөгөөс увдисыг анхааран авахын тотгор болохын тул түүнийг амарлиулахын тулд залбирсан болой. Эсвээс өөрийн 5 цогц нь эндүүрлийн балгас хэмээгдэх бөгөөд, би өөрийн талаас үгүй атал би-д эндүүрэхийн шүтээн үйлдэхээр Гандарийн балгас лугаа адил. Гандарийн балгас нь гандарь нар бээр алинаа санасан түүнээ даруйд балгас мэтийг хувилгасанд багш Буддагупта-ийн Бируузана-ийн ил бодийн тайлбарт номлов. 

	Тэр нь эрхтний шүтээн нарийн бүдүүн дүрстийн цогц нь шүтсэн нарийн бүдүүн тийн мэдлээр шүтээн барихын орон мөн тул балгасны нэрээр билиг барамидын судраас ч номлов. Биеийн шүтээнээ илбийн цогц хэмээсэн нь, илбэ лүгээ адил үнэнд үзэгдэвч үнэнээр хоосон хийгээд оньсыг огтлогч нь, биеийн их оньсоор амины шүтээн болохын чадлыг огтлоод доройтуулан үйлдэхүйд үйлдмүй. 

	 

	Хоёрдугаарт:

	Хайрлан тэтгэсэн бие бээр хэрэгтэй цагт хуурмуй... хэмээх тэргүүтний утга нь:

	Хилэнц зовлон муу үгэнд цээрлэлгүйеэ махран эрсэн хоол хувцад эд тэргүүтнээр хайрлан тэтгэсэн бие бээр ч хойд төрлөө одохын нөхөр болох хэрэгтэй цагт тус тусгаар хагацаж хуурна. Амийг булаагч аймшигт элдэв зүйл гоо бус дүрстэй үхлийн эзэн, эрлэгийн дайсан илт болж үхэхийн цагт хүрвээс, энэ биедээ тачаах ба хагацахаас сэжиглэн айх ба зовлонг үл тэсэхийн урин ба, авах гээхүйд мунхраад үзсэн бүгдийг үнэнд барихын мунхаг бөгөөд гурван хорын мэсээр өөрийн амийг өөрөө огтлоход тулахын цагт, нүгэлт үйлийн эрхээр болсон айх зүдэх тэргүүтэн чанх буруу эндүүрлийн үзэгдэл бүгдийг амарлиулан адистидал... Хэмээсэн бөгөөд үхэхүй цагт тэр мэтийн эндүүрлийн үзэгдэл болж, айх зүдэхийн эрхэнд одвоос увдис бясалгахын тотгор болохын тул түүнийг амарлиулахын залбирал болой. 

	 

	Гуравдугаарт:

	Эмч бээр огоороод гүрмээр няцуулагдахгүй... хэмээх

	Тэргүүтний утга нь:

	Өвчин анагаагч эмч бээр өвчин үл эдгэхийг мэдэж гээн огоороод гүрэм тэргүүтэн арга алинаар ч няцуулагдахгүй тул, ураг төрөл нөхөр амраг садан нугууд ч мөнхүү өөрийг амьдад горилохын эгээрлийн чагтага тасарч үхсэний буяны бэлтгэл үйлдэнэ. Өөрөө ч ном эс үйлдээд, хилэнц үйлдсэнээр сэтгэл машид гэмшээд, аюулт газарт хөтөч нь огоорсон мэт аль юуг үйлдэх болзоогүй болж арга барагдах болсон цагт, ламын гэгээнээс сонссон увдисыг өөрөө цаг үргэлжид анхааран авсан түүнийг дурдаж анхааран аван чадахыг адистидал... Хэмээсэн бөгөөд үхэхийн цагт айх зүдэх хийгээд унтрах тэргүүтний тотгор үгүйеэ увдисыг бясалган чадахын тулд залбирсан болой. Тэр ч үхэх шахсан цагт урьд эс ижилдсэн нэгнийг анхааран авахыг дуршин үйлдэвч оньсноо үл одохын тул өөрийн үргэлжийн бясалгалыг 5 хүчин лүгээ найруулж, анхааран авах мөн. 

	Тэр нь ер ба өвөрмөц орчлонгийн зовлонгоос айн эмээж түүнээс тонилохыг хүсэхийн магад гарах хийгээд, тэргүүлшгүйгээс өөрт бас бас ачаар тэтгэсэн хөгшин эх хамаг амьтанд зорьсон асрахуй нигүүлсэхүй бодь сэтгэл хийгээд, хоёр зэрэг тэргүүтэн өөрийн үргэлжийн бясалгал аль мөнийг бас бас бясалгаад ижилдэн дасгах энэ хүч, мөнхүү түүнийг энэ хойд зуурдын ахуй үес бүгд ба бурхныг эс олох хүртэл хагацалгүйеэ анхааран авсугай хэмээх бодлого хүчин ба түүний шалтгаан 3 эрдэнийг тахих хүндлэх шадардах гурав тэргүүтэн чуулган хураах нь цагаан хөрөнгийн хүч, орчлонд элдэв зүйл зовлонг амссан минь мөнхүү өөрийг хайрлан барьсан үүгээр гутав. Хайрлан барихын үндэс ч би- үгүйг би-д барьснаар уршигласан мөн хэмээн хайрлан барихыг дайснаа үзэж, төрөх үхэх зуурдаар бэлгэдэн хамаг номууд дан нэрийн нэрийтгэл төдийхнөөс бус мөн чанараар бүтсэн тоосны төдий ч үгүй хэмээн шийдэж хашраан гаргахын хүчин, үхээд ч номыг анхааран авах ялангуйт шүтээнийг олж дээд буяны саднаа даган эзлэгдэн дээд номыг анхааран авахаас үл хагацах болтугай... Хэмээн бас бас хүсэх нь ерөөлийн хүчин бөгөөд энэ 5 хүчийг өдөр бүр анхааран аваад, үхэхүй цагт үүнчлэн дурдахын агаараа үхвээс егүүтгэлийн увдист үүнээс үлэмж үгүй бөгөөд, “их хөлгөний егүүтгэлийн увдис нь 5 хүчин ямагт мөн явдал мөрийг эрхэл” хэмээн номлосон болой. 

	 

	Дөрөвдүгээрт:

	Хармаар хураасан идээ эд оронд хоцрон... хэмээх тэргүүтэн нэгэн шүлгийн утга нь:

	Халуун хүйтэн алжаах чилэх тэргүүтнээ цээрлэлгүйеэ хичээн зүтгэж дэнслэхийн үүднээс эрээд, хармаар хураасан ба сахисан идээ хувцад эд таваар тэргүүтнийг буяны зүгт өгөн үл чадаад өөрөө ч эдлэн эс чадсан нугууд оронд хоцрон, өөрт зүрхнээс машид энэрээд сэтгэл хонгосогч садан ураг төрөл нөхөр шавь тэргүүтэн хагацан үл чадагч бүхэн лүгээ жич учралгүйеэ ашид хагацаж, аймшигтай бөгөөд жийргэмшигтэй айх мэт зуурдын чанх буруу оронд өөрөө нөхөргүй ганцаар эрхгүйеэ одохын цагт, үхэхүйд гэмшилгүй бөгөөд үл айхаар үл баран лам 3 эрдэнэ-д эгээрэн хамаараад 5 хүчний анхааран авлага төгөлдрийн үүднээс хөвгүүн эцгийн гэрт одох мэт сэтгэл дур баясаад дурнаа зохистойёо дуршихын нот лугаа төгсгөн адистидал хэмээн үхэхүй цагийн тэдгээр үзэгдлийг орчлонгоос сэтгэл гансрахын магад гарах ба буяны барилдлагын дуртгалд мэдэж сэтгэлд баясгалан дэлгэрүүлэхийн тулд залбирсан болой. Түүнээс дээшид 4 шүлгээр үхэхүй цагт увдисыг бясалгахуйд тотгор үл болоод гадаад дотоодын зохилдохын нөхцөлийг бүрдүүлэхийн адистидыг өчих болой. 

	2-р Бодтой үхэхүй цагийн увдисыг бясалгахын ёсонд зургаа буй. 

	Махбод шингэхийн гадаад тэмдэг болсон цагт хүчит буяны сэтгэл төрүүлэх хийгээд, 

	Дотоодын тэмдэг ургасан цагт гүн ахуй ёсыг тэтгэн чадах, Бүдүүн хоёр үзэгдэл шингэхийн үед урьдын буяны барилдлагад хатуу хүчтэй дурдах сэрэмжийг төрүүлэх, 

	Анхан 3 хоосон илт болсон цагт өөрийн сэтгэлийн мөн чанарыг өөрийн амтшилаар мэдэх ба

	4-р хоосны цагт эх хөвгүүн гэгээн гэрлийг учруулах хийгээд

	Хоосон дөрвүүлийн цагт амгалан лугаа хоосныг найруулсан амгалан хоосны бэлгэ билигт тэгш агуулахын адистид өчихүй болой. 

	 

	Тэднийг зургаан шүлгээр зэрэгчлэн үзүүлэхийн анхан нь:

	Шороо ус гал хий махбод зэргээр шингэн... хэмээх тэргүүтний утга нь:

	Үхэхүй цагт шороо ус хий гал 4 махбодын урьд урьд махбод судасны шүтээн бологч хийн чадлыг хурааж, доройтсоноо хойд хойдод зэргээр шингэхийн томьёолол үйлдмүй. Шороо махбод усан махбодод шингэхийн гадаад тэмдэгт биеийн хүчнийг алдсанаар хөдлөн хөлбөрөн үл чадаад, газарт живсэн мэт аяа сэтгэл ургахын тул намайг тээгч тэд хэмээх тэргүүтэн болмуй. Усан махбод галд шингэхийн гадаад тэмдэг ам хамар хатаад, шүдэнд хаг тогтох ба уруул ярзайх хийгээд хамар хавших тэргүүтэн болмуй. 

	Гал махбод хийд шингэхийн гадаад тэмдэг ихэвчлэн нүгэл эдлэгч нэгэн мөн бөгөөс биеийн илч эн тэргүүнээ цээжнээс доошид зүрх хүртэл хурааж цээж хүйтэн болоод, ихэвчлэн буян эдлэгч нэгэн мөн бөгөөс илч хөлийн улнаас дээшид хурааж эн тэргүүнээ бөгс хүйтэн болоод өнгө туяа тэргүүтэн замхарна. 

	Хий махбод сүнсэнд шингэхийн эх туурвиваас гадаад тэмдэг амьсгал давхарлаад дотогш хураах бэрхэд гадагш гүйх нь өнө удаан бөгөөд хурхирах дуун гаргах тэргүүтэн болно. Тэр цагт өөр өөрийн шингэхийн тэдгээр тэмдгийг танин мэдэж итгэл явуулах асрах нигүүлсэхүй бодь сэтгэл тэргүүтэн урьд алинд дассан буяны барилдлага тэргүүтнийг дурдахын хүчит сэтгэлийг илэрхийеэ үндсэнд төрүүлэн адистидал... Хэмээсэн болой. 

	2-рт: айх цочих элдэв зүйл эндүүрлийн үзэгдэл ба ялангуяа... хэмээх тэргүүтний утга нь:

	Бас тэр мэт махбод шингэх зэргийн цагт их хилэнц үйлдэгч заримуудад сэтгэлийн ялдраа элдэв зүйл гоо бус дүрс ургах хийгээд яруу бус бөгөөд ширвээтэх дууг сонсох тэргүүтэн маш айн цочих олон эндүүрлийн үзэгдэл гарна. Буян үйлдэгчдэд сэтгэлд зохистой өнгө дуун тэргүүтэн элдэв зүйл гайхамшигтай ёр ургана. Ялангуяа шороо уснаа шингэхийн дотоод тэмдэгт сэтгэлийн ялдраа зэрэглээ мэт, ус гал шингэхийн дотоод тэмдэг утаа мэт, гал хийд шингэхийн дотоод тэмдэг огторгуйн гэгээ мэт үзэгдэл ургаад, түүний хойно үзэгдлийн мөн чанарт 33 атгаг, өрөвсөхийн мөн чанарт 40 атгаг, чухал олохын мөн чанарт 7 атгаг бүгд 80 хотол атгагийн хөлгө болсон үйлийн хийн гүйлт улам улам сулрах болж, сүнснээ шингэх ёсоор түрдэхэд ойртохын цагт, мөн чанараар үхэхүй үгүйн гүн ахуй ёсыг онуулан адистидал хэмээсэн болой. 

	Зэрэглээ нь дэгжих цагт цайвар элс лүгээ нарны гэрэл учирваас ус гүйсэн мэт жирмэлзэн хөөрч үзэгдэхийг өгүүлмүй. 

	Утаа мэт нь байшингийн дотор нарийн утаа хэсэглэн хөөрч үзэгдэх мэтийг хэлнэ. 

	Огторгуй мэт үзэгдэл нь огторгуйн гэгээ лүгээ адилын үзэгдэл хэмээсэн бөгөөд огторгуйн гэгээ, цагаан гэрэл, огторгуйн гэрэл, тод бус өдөр, галт хорхой тэргүүтэн нэрийн зүйлд илт өгүүлэхийн шастираас номлосны тул Огторгуйн гэгээ нь галт хорхойн нэр мөн бөгөөд тэр мэтийн үзэгдэл ургах нь гэгээн завсарт нарийн галын очоор дүүрсэн мэт сэтгэлийн ялдраа ургахын хэлнэ. 

	Тэдгээр зэргээр үхэхийн эрхэнд үйлдсэн мөн буй заа. Гэнэт аянга ба мэсээр алагдсан ба эрэг нурд унаж даруйд үхсэн тэргүүтнээ тэдгээр тэмдгүүд ямарчлан үл болно. 

	Ер “үхэхийн ёр нь хамрын нүхний хий гүйх ёс буруудах ба зүүд хийгээд биеийн ёр тэргүүтэн нь олон жилийн урьдаас болох буй” хэмээн номлосон бөгөөд олонх эглүүдэд үхлийн ёр нэг хоёр төдий жилийн урьдаас өөрийн орон ба суух орон ба амраг нөхөр тэргүүтнээс уйдаж бусдад одохыг хүсэх буюу, эсвээс тэдгээрт урьдаас үлэмжид тачаах сэтгэлийн үндсэн зөөлөн ширүүн хийгээд аажим огцом тэргүүтэн өөрийн аяндаа урьдаас солигдох ба, биеийн өнгө хийгээд явдал мөр ба үгийн мөн чанар урвах хийгээд шальдар булдар олдоод үхэхийн үг олонтоо өгүүлэх тэргүүтэн болмуй. 

	Тэр ч гэнэт хатуу нөхцөлөөр үхэх бусад 4 махбод ба үзэгдэл өрөвсхийл олохуй 3 гэгээн гэрэл лүгээ сэлт 8 гадаад дотоодын тэмдэг сэлт зэргээр ургаж бодот үхэл илт болно. Тэдгээрийн үед шингэх зэргүүдийг мэдэж, буяны барилдлага тэргүүтнээ хичээн чадваас маш их хүчтэй бөгөөд хойдод ялангуйт биеийн шүтээнийг олоход дамжиггүй болой. 

	 

	Гуравдугаарт:

	Хий махбод сүнсэнд шингэхүйеэ туурвиваас хэмээх тэргүүтний утга нь:

	Тэндээс хотол атгагийг хөдөлгөгч хий махбодын гүйлт улам нарийн болж, сүнсний нарийн махбод-д зэргээр шингэх болохын эхэн эхлэхийн цагт, гадаад тэмдэгт амьсгалыг гаргах сорохын үргэлжлэл тасарч барих баримтлах устах тасрахад холд үзэгдэх бүдүүн хоёр үзэгдэл нарийн сэтгэлийн мэдэхүйд шингэхийн гадаад тэмдэгт нүдээр дүрсийг үл үзэн, чихэнд дууг үл сонсон, хамраар үнэрийг үл мэдрэн, хэлээр амтыг үл амсан, биеэр хүртэхүүнийг үл мэдэрнэ. Дотоод тэмдэгт сэтгэлийн ялдраа зул бадарсан мэт үзэгдэл ургах болоод, тэр цагт ер буяны барилдлага хийгээд ялангуяа мөн чанараар үхэхүй үгүйг магадлахын дуртгал ба буяны барилдлагын тодотголд одсон эс одсоныг атгаглахын хатуу хүчит сэрэмжийг төрүүлэн адистидал... Хэмээсэн бөгөөд, зул бадарсан мэт үзэгдэл нь: үлгэрлэвээс байшингийн доторх зул хийгээр хөдлөлгүйеэ тодорхой бадарсан мэт үзэгдэл сэтгэлийн ялдраа ургах болой. 

	Гадаад амьсгал тасраагүйн тэмдгүүд үхэхийн сансарт илт зүглэсэн тэмдэг хийгээд ам хамрын амьсгалын гүйлтийн үргэлжлэл тасарсан нь бүдүүн үхэхийн сансар ургасан болой. 

	 

	Дөрөвдүгээр нь:

	Үзэгдэл өрөвсхийл олохуй гурвын урьд нь хойдод шингэн хэмээх тэргүүтний утга нь:

	Тэр мэт хий нүгүүд нарийн сүнснээ шингэсний хойно сүнс авадхуди судлын дотор үзэгдэлд шингэвээс үзэгдэл илт болно. Тэр мэт үзэгдэл ба өрөвсхийл ба чухал олохуй хэмээх гурван сэтгэл хөлгийн хий лүгээ сэлт урьд урьд нь хойд хойдод шингэх болохын цагт дотоод тэмдгүүд зэргээр ургана. Нарийн сүнс үзэгдэлд шингэх үзэгдэл өөрийн цагт сэтгэлийн ялдраа намрын цагийн ав арилсан огторгуйд сарны гэрлээр түгсэн мэт хов хоосон цайранги үзэгдэл хийгээд, түүнчлэн үзэгдэл өрөвсхийлд шингэхүй өрөвсхийл өөрийн цагт ав арилсан намрын огторгуйд нарны гэрлээр түгсэн мэт хов хоосон улааранги үзэгдэл ба, өрөвсхийл чухал олохуйд шингээсэн чухал олохын цээжнээ ав арилсан намрын огторгуйд бүрэнхийн зузаан харанхуйгаар түгсэн мэт харланги үзэгдлүүд аяндаа ургана. Тэр цагт тэдгээр тэмдгүүдийг танин барин үйлдээд үзэгдлийн ялдраа тэр гурван үзэгдэл ургавч магадын ялдраа орчлон хийгээд нирваанаар хураасан хамаг номуудыг мөн чанараар хоосон хэмээн онох ёга-ийн хүчнээр өөрийн сэтгэлийн ахуй ёсон буюу хоосон чанарын нүүр түүнийг өөрийн амьсгалаар мэдэх бөгөөд онуулан адистидал... Хэмээсэн болой. 

	Тэр ч үзэгдэл өрөвсхийл олохуй гурав нь:

	Лалана расана-ийн хий нүгүүд дхуди-д шингэснээс болсон нарийн сэтгэлийн мэдэл мөн бөгөөд, түүний үзэгдэл нь намрын тунгалаг огторгуйд шөнө сарны гэрлээр түгсэн мэт хов хоосон цайранги үзэгдэл ургамуй заа. Түүнээс бус алин ч үл ургахын сэтгэлийн мэдэхүй хийгээд, өрөвсхийл нь бусад адил бөгөөд хов хоосон улааранги үзэгдлээс бусад үл ургахуй сэтгэлийн мэдэхүй ба, чухал олохуй нь бусад адил бөгөөд бүрэнхийн зузаан харанхуйгаар түгсэн мэтээс бус алин ч үл ургахуй нарийн сэтгэлийн мэдэхүй нэгэн болой. 

	 

	Тавдугаарт:

	Чухал олохуй бүгд хоосноо шингэснээс... хэмээх тэргүүтний утга нь:

	Чухал олохын адагт тэр харланги үзэгдэл сөнөж үхэтхийсэн мэт хав харлан ухаангүй болоод, тэндээс ухаангүй чухал олохуй тэд бүгд хоосноо шингэж ухаан үгүй тэр сэргэснээс элдэв зүйл орны үзэгдэл ургах хотол атгагийн сацрал бүхэн амарлих бөгөөд хаагдаж, огторгуйн өөрийн өнгө ямарчлан гарснаа түйдэх цайранги улааранги харланги гурав гутаагч үхдэлээс хагацсан намар цагийн хар шарын ав арилсан хов хоосон огторгуй мэт үзэгдэл ургах болно. Тэр цагт үхэхүй гэгээн гэрэл илт болсон мөн тул түүнийг эх гэгээн гэрэл хэмээгдэх бөгөөд мөрийн цагт бясалгасан хүчээр төрсөн амгалан хоосны бэлгэ билиг буюу нарийн хоосон чанар нь хөвгүүн гэгээн гэрэл мөн тул тэр хоёрыг нийлүүлэн эх хөвгүүн мэт учруулан үйлдэж нэгэн үзүүртэйеэ анхааран авахыг адистидал... Хэмээсэн бөгөөд товчлон хурааваас үхэхүй гэгээн гэрэл амгалангийн мөн чанарт одсон түүгээр хоосон чанарт нэгэн үзүүртэйеэ тэгш агуулсан нь эх хөвгүүн гэгээн гэрлийг учруулахын утга болой. 

	Үзэгдэл өрөвсхийл олохуй гурван гэгээн гэрэл лүгээ сэлт дөрөвт, зэрэгчлэн хоосон ба маш хоосон ба их хоосон ба бүгд хоосон хэмээгдэх бөгөөд шүтээний цагийн үзэгдэл өрөвсхийл олохуй гурав нь бүдүүн үхэхүй сансар, бүгд хоосон гэгээн гэрэл нь нарийн үхэхийн сансар хийгээд бодот үхэл мөн тул маш нарийн байгаль хий сэтгэл илт болсон мөн болой. 

	 

	Зургаадугаар нь:

	Дөрвөн хоосны цагт гилбэлгээний хойноос одохуй... хэмээх тэргүүтний утга нь:

	Тэр мэт хоосон дөрвүүлээ ба ялангуяа бүгд хоосон гэгээн гэрэл ургасан цагт гилбэлгээний хойноос одохуй бөгөөд гилбэлгээн гилбэлсэн мэтийн эсрүүний гал бөгөөд хүйсийн судлын хүрдний дундах зандалийн гал авадхуди судлын замыг дамжиж дээшид одвоос, түүний илчээр оройн судлын хүрдэнд оршсон туулайт бөгөөд цагаан бодь сэтгэл хайлж, дхуди-ийн дотроос доошид буусан зэргээр хоолой зүрх хүйс нууцын орны судлын хүрд хүртэл хүрвээс, баясгалан, дээд баясгалан, ялангуйт баясгалан, хамт төрсөн баяр амгалан түүгээр хоосон чанарыг онохын амгалан хоосныг найруулсан бэлгэ билигт нэгэн үзүүрт сэтгэлээр тэгш агуулан чадахыг адистидал... Хэмээсэн болой. тэр мэт шүтээн мөрийн гэгээн гэрлийг бодтойёо холин чадахад энэ наснаа төгсгөлийн зэргийн онол олох хэрэгтэй болой. 

	Гуравдугаар: зуурдын увдис лугаа найруулсан залбиралд 3 буй. Зуурдын төлөө илбийн бие бүтээхийн тул адистид өчих, Эгэл зуурд бүтсэн цагт эндүүрлийн үзэгдэл арилсны тийн цэнгэлд ургуулахын адистид өчих, Гадаад дотоод нууцыг урвуулахуй ёга-ийн хүчээр арилсан орноо төрөхийн адистид өчих болой. 

	Анх нь, түүнээс боссон цагт үхэхийн гэгээн гэрлийн... хэмээх тэргүүтэн шүлгийн утга нь:

	Тэр мэт үхэхүй гэгээн гэрлийн хий сэтгэл лүгээ мөнхүү тэр хий өчүүхэн хөдөлж амгалан хоосныг найруулсан тэгш агуулах түүнээс боссон цагт, үхэхүй үеийн гэгээн гэрлийн хөлгө болсон 5 гэрэлт хийгээр чухал авах ба, гэгээн гэрлийн сэтгэлээр хамт үйлдэх нөхцөл болгосонд шүтэж, хий сэтгэл төдийгөөс бүтсэн царай харын дүртэй бурхны бие 32 сайн лагшин ба 80 сайн найргийн цог бадарсан бөгөөд чимсэн эгэлд зуурд бүтэхийн төлөө мөрийн цагийн төгс жаргалангийн илбийн биед босож эс арилсан ба арилсан илбэ-ийн биеийн самадийг төгсгөн адистидал... Хэмээсэн бөгөөд тэр мэт бодтойёо илбийн биед боссоноо үхэхүй гэгээн гэрлийг аглагдахын эцэст хүрсэн үлгэрийн гэгээн гэрлээ урвуулах нэгэн хэрэгтэй бөгөөд үүний илбийн самади ба, их амгалангийн самади нугууд илбийн биеийн нэрийн зүйл болой. 

	Тэр нь үхэхийн цагт урьд номлосон мэт шороо уснаа шингэхээс үхэхийн гэгээн гэрэл хүртэл ёсоор болж зэрэгчлэн ургаад, тэндээс гэгээн гэрлээс зуурд бүтэхийн цагт гэгээн гэрлээс чухал олохуй ба, түүнээс өрөвсхийллөөс сүнсний шүтээн бологч шороо махбод хүртэл зэрэгчлэн ёсноос няцаж болно. Шүтээнд үхэхүй гэгээн гэрлээс чухал олохуйд босох, гэгээн гэрэл хаагдах зуурд бүтэх цаг сацуу мэт, сэтгэл аглагдахын эцэст хүрсэн үлгэрийн гэгээн гэрэлд оршсон егүзэр тэрээр гэгээн гэрлээс чухал олохуйд боссон ба, уснаас загас хөдлөхийн ёсоор илбийн бие бүтсэн цаг сацуу мөн болой. 

	Хоёрдугаар нь: хэрвээ үйлээр зуурд бүтэх болбоос... хэмээх тэргүүтэн нэгэн шүлгийн утга нь:

	Хэрвээ дээд онол эс олсноор гэгээн гэрлээс илбийн биед босон чадалгүйеэ үйлийн эрхээр эгэл зуурд бүтэх болбоос зуурд бүтсэн даруй тэр сац өөрийн орших ёсонд шинжилснээр алинд төрөх болохын дүртэй ба, үйлийн рид хувилгаанаар гурван мянганыг хоромхон зуур эргэн чадах ба, эрхтэн тавуулаа бүрдсэн тэргүүтэн зуурдын тэмдгүүд бүрэн буй болбоос, би нас егүүтгэж зуурдад оршсон мөн байнам хэмээн танин үйлдсэн үйл нисваанисын эрхээр өөрийн эрхгүйеэ төрөх ба, үхэх ба, зуурдын зовлонг амсах энэ бүхэн өөрийн үзэгдэл эндүүрснээс бус үнэндээ тэдгээр үнэнд бүтсэн нарийн тоосны төдийхөн ч үгүйн ёсыг ямар мэтчилэн онож мэдрэхүй үзэгдэл аль ургасан бүгдийг арилсан амгалан хоосны үзэгдэлд оруулан адистидал... Хэмээсэн болой. Тэр ч зуурдын магадтай зургаан тэмдэг буй. 

	Эхийн умай ба очирт суурь ба адист шүтээнээс өөр бус шороо чулуу уул хад тэргүүтэн алинаа ч үл торох, 

	Өөрөө цааш ураг төрөл тэргүүтнээ үг өгүүлэвч тэдгээр бээр үл сонсохын тул хариу үл хариулах, 

	Наран саран од гурвыг үл үзэх, 

	Хөлийг юүлэхийн цагт хөлийн мөр үл гарах, 

	Эрхтэн тавуулаа бүрдэвч солонго мэт тунгалгийн тул биед сүүдэр үл болох, 

	Урьд зөн билиггүй бөгөөтөл эдүгээ цувиралт нарийн зөн билиг ургах эднийг зуурдад оршсоны магадтай 6 тэмдэг хэмээн номлов. 

	Гадаадын наран сарныг үл үзэх нь дотоодын наран саран цагаан улаан бодь сэтгэл үгүй хийгээд бусад хэлхээт бие үгүйн учир шалтгаанаар мөн болой. 

	Гуравдугаар нь: махбод буруудахын 4 дуун, 3 айх үзэгдэл... хэмээх нэгэн шүлгийн утга нь:

	Амьд цагт хий ба тийн атгаг бүгдийг эгэлд алдаж, эрхэндээ эс хураасны тул зуурдын ахуй үед 4 махбодын хий буруудсаны тэмдэг шороон хий буруудсанаар уул нурах мэт дуун ба, усны хий буруудсанаар далай хямарсан мэт дуун ба, гал хий буруудсанаар зузаан ой шугуйд гал алдсан мэт дуун ба, хийн хий буруудсанаар галавын буталгагч хий хөдлөх мэт дуун бөгөөд аймшигт 4 дуун сонстох хийгээд там бирд адгуус гурвын үзэгдэл буюу, эсвээс мэс барьсан эрлэгийн дүрс ба тэдгээр бээр ал тал хэмээх дуун ба, түүнээ шүтэж сэтгэлд айн цочих төрөхийн гурван айх үзэгдэл гарна. Орон ба шүтэх газар ба, явдал мөр ба, идээ ба, нөхөр ба мэдрэхүй магадгүй 6 тэргүүтэн элдэв зүйл магадгүй тэмдгүүд ургахын цагт, гадаадыг хувилгах сав ертөнц бүгдийг арилсан үлшгүй харш-д бишрэх ба, дотоодыг хувилгах шим амьтан бүгдийг ядам бурхны дүрд бишрэх ба нууцыг урвуулах дорогш атгагийн гүйлт бүгдийг амгалан хоосны самади-д бишрэхүй гурван ёга-ийн хүчээр, эс арилсан орчлонгийн төрөх үүдийг хааж үйл нисваанисаар тийн ариун ялангуйт дээд орноо төрүүлэн адистидал хэмээсэн буй. 

	Орон магадгүй нь агшин агшин элдэв зүйл оронд хүрэх, шүтэх газар магадгүй нь суварга ба бухар хийд ба, хөөрөг ба худаг тэргүүтнээ аврал эрэх, явдал мөр магадгүй нь шувууны өдийг хийгээр хийсгэсэн мэт даруй даруй урван одох, идээ магадгүй нь элдэв зүйл идээг үзэвч зориулаагүйг идэн үл чадах, нөхөр магадгүй нь элдэв зүйл амьтан лугаа нөхцөх үзэгдэл ургах, мэдрэхүй магадгүй нь заримдаа баясах заримдаа зовох заримдаа уйдаад унтууцах тэргүүтэн агшин бүр урван одох болой. 

	Бас жийргэмшигт 3 нур бөгөөд, тачаангуй ихэнхийн эрхээр маш ув улаан их нур ба, мунхаг ихэнхийн эрхээр

	Хувхай цагаан нур ба, урин ихэнхийн эрхээр маш хав хар нур үзэгдэх болой. 

	Дөрвөн одохуй мөр нь:

	Алинд одох орон бүгдэд цагаан гэрлийн зам болбоос тэнгэр ба асуурьд төрөх, Хар гэрлийн зам болбоос тамд төрөх, улаан гэрлийн зам болбоос бирдэд төрөх, шар гэрлийн зам болбоос хүн ба адгууснаа төрөхийн тэмдэгт номлов. 

	 

	Өнгийн ялгал нь:

	Тамын зуурд галд түлэгдсэн мухар хожуул мэт ба, 

	Адгуусны зуурд утаа мэт, 

	Бирдийн зуурд ус мэт, 

	Амармагийн тэнгэр ба хүний зуурд алт мэт хийгээд

	Өнгөт орны зуурд цагаан хэмээн номлов. 

	Одох ёс нь:

	3 муу заяаны зуурд оройг газарт хатгаж түрүүлгээ одох ба Амармагийн тэнгэр хүмүүн хоёрын зуурд тусад одох ба Өнгөт орны зуурд дээшид одох хэмээн номлосон. 

	Бас бирд адгуусны зуурд тэдгээрийн төрлийн сансар мэт одох тэргүүтэн адил бус хомлохуй ёс ч буй болой. 

	Тэд зуурдын тэмдгүүдийг оюундаа судлан үйлдэж зуурд ургасан цагт таньж лам гурван эрдэнийг дурдан чадваас амар заяаны ялангуйт шүтээнээ төрөх нь дамжиггүй болой. 

	 

	Дөтгөөр хойд төрлийг барихын увдис лугаа найруулсан залбирал нь:

	Огторгуйд явагч видъяа дара-ийн дээд шүтээн буюу... хэмээх тэргүүтэн нэгэн шүлэг бөгөөд утга нь:

	Тэр мэт зуурдын увдисуудыг анхааран авснаа шүтэж гадаадын огторгуйг эдлэгч баатар ба дагина нар бядан хурах ялангуйт орноо видъяа дара бөгөөд нууц тарнийг эдлэгч дээд шүтээнээ төрж мөрийн үлдэгдлүүдийг төгсгөж бурхан болон чадах нэгэн буюу. Эсвээс Замбуутивийн умайгаас төрсөн 6 махбод төгөлдөр, ариун явдлын шагшаабад ба самади ба билгийн 3 суртал лугаа төгөлдөр эрдэнэ мэт номхотгогдохууны ялангуйт биеийн шүтээнийг барьж, дээргүй нууц тарнийн орохуй үүд тийн ариун дөрвөн авшгаар үндсийг боловсруулан, тангараг ба санваарыг ёсчлон сахиж боловсруулагч үүсгэлийн зэрэг ба тонилгогч төгсгөлийн зэрэг хоёроор хураасан гүн мөрийн хоцролгүй онолын эцэст хүрэн үйлдэж, номын бие төгс жаргалангийн бие, хувилгаан бие гурвыг үтэрхэн бөгөөд ямагт нэг насанд олгуулан адистидлагтун хэмээн өөрийн үндсийг адистидлахыг залбирсан болой. 

	Огторгуйг эдлэгчид гадаад дотоодын хоёроос:

	Дотоодын огторгуйг эдлэгч нь үхэхүйг мөрийн гэгээн гэрэлд ургуулсан мэт

	Гадаадын огторгуйг эдлэгч нь тив тус тусын дээрх огторгуйн агаарт баатар дагинас бээр тарнийг эдлэхийн ялангуйт суух орон буйд үйлдмүй. 

	Огторгуйн явдал бүтсэн хэмээхийн утга ч тарнийг анхааран авсны хүчээр биеийг тэвчилгүйеэ өөрөө тэр орноо одох хийгээд, дагинас тэргүүтэн ч түүнийг бодтойёо хөтлөх ч буй бөлгөө. Бас гүн нууц тарнийг эдлэх ялангуйт орон нь газрын доор ба газар дээр ч буй хэмээн номлов. 

	 

	Гуравдугаар сүүлийн утга нь хэмээн зуурдын хавцгайгаас гэтэлгэгч залбирлаас увдисын хаан болъюу... хэмээх хүртэл нь найруулсан тэмдэг бөгөөд нэрийн утга ба дуртгагч, зохиогч алинаа зохиосон орон сав үгүйгээс нуухад увдисалсан, аль үед найруулах, увдисын ихийг зэрэгчлэн үзүүлсэн болой. Тэр ч дээрэм хулгай ба араатан тэргүүтэн их аюулт чанга хавчил хавцгайгаас амар одоход, тэр аюулаас гэтэлгэгч баатар ид их бөгөөд оюуныг хатангатган чадах нэгэн хүргүүлэгчид шүтэх хэрэгтэй мэт, зуурдын эндүүрэх үзэгдлийн ихэд айж эмээхээс тонилоход аюул түүнээс гэтэлгэгч гүн арга увдис үүнийг анхааран авах хэрэгтэй хэмээн увдислахын тулд, зуурдын хавцгайгаас гэтэлгэхийн залбирал аюулаас гэтэлгэгч баатар хэмээн нэр нэрийдсэн болой. 

	Сав үгүй ба дээргүй тарнийн авшиг эс олсноос нуухыг увдисалсан нь үхэх цаг ба зуурдын увдис эд нүгүүд төгсгөлийн зэргийн анхааран авлага мөнд найруулав. 

	Аль үед найруулах нь: өөрөө ламын ёга бясалгасан лугаа барилдахын цагт 7 гишүүн ба мандлын сүүл хийгээд, амгалан нууц аюулагч гурав тэргүүтний өөрийн үүсгэлийн балингийн зочдыг ажруулах ба, өмнийн үүсгэлийн тахил магтаалын сүүлд найруулаад, тэр мэт бус боловч болно. 

	Анхааран авлага алиныг үйлдэхийн цагт мөрийг ямагт оюуны зорилгод одуулалгүйеэ мөрийг оюуны мөн чанараа үүсгэх нэгэн хэрэгт буй заа. Бусцар бөгөөс анхааран авах дуршил үйлдэвч нэгэн завсраас сэтгэл хаширч номоос халтирах олон бөлгөө. Түүгээр бөгөөс үгийг унших төдий бус утгыг сэтгэлдээ дурдахын үүднээс өдөр бүр гүйлт н бясалгахын үүднээс анхааран авбаас үхэх цагийн увдисын хаан бөгөөд эрхэн болохын тул адагтаа ерөөлийн орон болгож ч судлагдахуй мөн. 

	Манзширын амны эш-ээс: ерөөлөөр ч адагтаан бүтээн бүтээхийг машид хичээ хэмээн номлосон нь хамаг бясалгалд адил болой. 

	Өгүүлрүүн: чөлөө учралт шүтээнийг олж шашин лугаа уулзсан энэ цагт, өвлийн өдөр мэт түр зуурын охор насанд яльцгүй энэ насны үйлдэх үйл бүхнийг огоорч, хэзээд ашдын хэргийг бүтээвээс сайн. Тиймийн тулд судар тарнийн мөрийн оньснуудыг зүрхнээ хуйлуулсан ийм увдисыг анхааран авч болох сайн хувь нь их идэвхт буяны худалдаагаар ирүүлсэн нь магад. Үүнээ хичээсэн буянаар өөр бусад бүгд, гүн нууц түргэн мөрийн хүрдний хурц мэсээр, үйлийн хий сансрын торыг түргэнээ огтолж, хослон орохуй их амгалангийн орноо одох болтугай... хэмээх үүнийг сүсэг хичээнгүйт номд дуршигч Гэлэн Жамьянбалдан бээр дуртгасны ялдраа олон дээд мэргэн шидтэний өлмийн тоосыг оройгоороо шүтсэн зальхайт Янжингавилодой бээр аглаг орон Ганданчойдин-д бичсэн болой.

	 


Долоон гэлэн Лувсанбалдан : Зуурдын амьтдад туслахын арга Бүтээхийн дээд эндүүрлийн харанхуйг арилгагч Нарны гэрэл хэмээгдэх оршив

	(Хэнтий аймаг. Өмнөдэлгэр сум. Балдан бэрээвэн хийдийн лам. ХХ зууны эхэн үед зохиосон) 

	 

	Хэзээ ч хуурмаг үгүй лам гурван эрдэнэд үнэнхүү сүсгээр залбирч мөргөмүй. 

	Цаг бүгдэд дагуулан барин соёрх. 

	Урьдын хураасан буянаар нэгэн үе олсон нас хийгээд буяны үрийг эдэлж барснаас хойдхын бие шүтээнийг үл олсны завсар зуурдын төрлийг авч балай сохроор аюулт газарт хөтчөөс хагацсан мэт, тэнд одох энд одохын болзоогүй тэнэж явах цагт хуурмаггүй лам гурван эрдэнэ замыг үзүүлэгч хань нөхөр болон зохиогтун. 

	Аймшигт эрлэг хийгээд тамын элчийн бие бялдар нь уул мэт их адилгүй олон зүйлийн толгойтой, амаан ангайсан нүднээс гал бадарсан мэт улаан, маш их ууртай, элдэв зүйлийн мэсийг барьж гадуур хүрээлэн цохих хүлэх барих алах хэмээн хашхирахын дуугаар тархи хийгээд зүрх хагарах мэт болоод тэдгээрийн эрхэнд болж хэрхэх арга барагдах цагт хуурмаггүй лам гурван эрдэнэ тэдгээрийн гараас гарган зохиогтун. 

	Нүглийн үйлийн хатуу салхи араас элдээд, нисваанисын хар цалмаар хүзүүнээс оосорлогдож, гурван муу заяаны оронд өөрийн эрхгүй хөтлөгдөж юун үйлдэхийн аргагүй зүг зүгт аврал эрснээр эс олдох цагт улам сэтгэл хугараад, гэмшлийн гал бадарч энэлэх цагт хуурмаггүй лам гурван эрдэнэ бээр итгэл аврал өмөг садныг зохиогтун. 

	Тэр мэт залбирал тавьснаас зуурдын амьтанд туслахын аргыг товчийн төдий бичвээс:

	Амьтай амьгүй энэ үзэгдэгч юу бүгд эвдрэлгүй мөнхөд болох нэг ч үгүй агшин агшнаар урваж эвдрэхийн жамтай юм. 

	Үлгэрлэвээс худалдаачин бүгд нэгэн оронд цуглаад, ганц нэг хоног хэргээ бүтээгээд бүгд тал бүр тийш салан одох мэт эцэг эх тэргүүтэн амраг садан бүгд хоромхон төдийд оршоод, хоромхон төдийд хагацацгаах юм. 

	Хулгана оготно бээр будаа гурилыг хураавч эцэстээ өөрөө эдлэлгүй бусдын олз болох тэрчлэн өөрөө хураасан хийгээд хариулан сахисан идээ эд бүгд эцэстээ барагдахаар үл барам өөрөө эдлэхийн магад үгүй болно. 

	Огторгуйд ниссэн шувуу хийгээд огторгуйд харвасан сум нь эцэстээ газар унах хэрэгтэй мэт орчлонгийн цог учрал суурь өндрийг хэр олсон мөн боловч, эцэстээ буурч унахаас үл давна. 

	Хамт төрсөн мах цус хэлхээтэй энэ ч сүнс лүгээ агшин төдий хагацалгүй нөхөрлөвч эцэстээ үхлийн эзэн бээр амийг таслах цагт бие нь нохой шувуу тэргүүтний идэш болоод сүнс нь ганцаараа хойд төрөлд одох мэт. 

	Тэр мэт үхэхээр үл барам хэзээ үхэхэд ч магадгүй, үхэх цагт буян номоос бус алин ч үл тусална. Үхсэний сүүлд зуурдын төрлийг авах цагт ч буян ном ямагт л туслах нь магад болой. 

	Богд Банчин Лувсанчойжижалцан гэгээнээс наснаас нөгчигч их зонхи анхны 7 хоногоос төрөл авах нь олон тул анхны 7 хоногийн үед хичээх хэрэгтэй хэмээн зарлиг болсон. 

	Бас Ялгуусан хамбын гэгээнээс анхны 7 хоногт урьд төрлийн авьяас дийлэнх их тул, буяныг түргэн үйлдэх хэрэгтэй гэж зарлиг болсон. 

	Богд Адишагийн гэгээнээс ч үхсэн хүн түүний нэрийг үл мартах хүртэл буян үйлдэгтүн. Ерөөл тавиваас түүнд тус болно гэж номлосон. 

	Хамгийг айлдагч Жанжаа Ролбийдорж бээр Үхэгсдийн тулд нэг 7 хоног буюу 49 хоног хүртэл бурхны хот мандлыг бүтээн тахих хийгээд Лхогийн чого асар ариун үйлдвээс хилэнц түйтгэр судлах тэргүүтэн тус эрдэм үлэмж бөгөөд муу заяаг ирүүлэн эвдлэх хийгээд жич буцахын хилэнцийг судлах ван соёрхох тэргүүтэн нь 49 хоног нөгчөөд ч үйлдвээс тус эрдэм маш ихэд номлосон болой. 

	49 хоног өнгөрснөөс ч тэр үхсэн амьтны тусад буян бүтээхэд шамдваас 3 муу заяанд төрж төөрсөн боловч, түүнээс даруй гэтэлнэ. Амар заяанд төрж төөрсөн боловч, түүгээр өвчингүй нас урт болох хийгээд төгс эдлэл арвидах ба бусдаар хүндлэгдэх тэргүүтэн тус эрдэм агуу их болно гэж наснаас егүүтгэхийг ямар мэт болохыг эш үзүүлсэн судраас номлосон болой. Тийм тул адаг нь анхны 7 хоног, дунд нь 49 хоног, эрхэм дээд нь тэр үхэгсдийн нэрийг үл мартах хүртэл буян үйлдэх хэрэгтэй болой. 

	Үйлдэх буян юу вэ гэвээс буян үйлдэхийн зүйл олон боловч урьд 33 тэнгэрийн хөвгүүн Норовдимамэдва хэмээгдэгч нэгэн үхээд үйлийн эрхээр амлашгүй тамд төрж 7 хоносны үед Хурмаст тэнгэр түүнийг гэтэлгэхийн аргыг Бурханд айлтгаснаар Гүнригийн үндсийг олсон тэр тамаас гэтэлж, Гандангийн тэнгэрт төрөв хэмээн алдаршсан болой. 

	Тэр мэт үхсэн өдрөөс эхлэн Гүнригийн лхога тэргүүтэн буян элдэв зүйлийг анхны 7 хоног буюу 49 хоног ба нэрийг үл мартах хүртэл үйлдэж ерөөл тавиваас, түүнд туслах нь дамжиггүй болой. 

	Үхэгсдийн буянд зорьж, амьтан алах тэргүүтэн хилэнцийг үйлдвээс, тэр муу заяанд унах болно. Адгуус хийгээд бирдэд төрмөөр байсан нугууд ч тамд унах болой. Үлгэрлэвээс бүдэрч ойчсон амьтны дээрээс шороо элсээр овоолон дарсан мэт болно гэж номлосон болой. 

	Бас түүний буянд тэр алах амьтныг амьдаар тэр буян үйлдэж хуврагууд нугуудад өргөвөөс сайн болох учрыг мэдэх хэрэгтэй. 

	Хилэнц лүгээ холилгүй яруу алдрыг хүсэх тэргүүтнээр бус тэр үхсэн амьтанд туслахын сэтгэл хүчтэй хатуугаар буяны зүйлийг үйлдэх хэрэгтэй. 

	Бас төрөл хамаатны барилдлага хийгээд эд таваарын барилдлага ба номын барилдлага гурвуулаа бүрдвээс эрхэм сайн. Тэр гурвуул бүрдээгүй боловч тусална. Тэр 3 аль нэг бүрдээгүй байвч үйлдэгчид тус тусын буяны төдий болно. Үлгэрлэвээс бурхан бодисадва нь амьтан бүгдэд алагчлахгүй адил боловч бурхнаар номхотгосны нөхөр ширван бээр эс номхотгосон мэт буйд Үлгэрийн номын тайлбарт номлосон мэтээр мэдэх хэрэгтэй болой. 

	Үхсэнээс хэд хоносон боловч сүнсийг ирүүлж үйлдэх хэрэгтэйд номлосон тул “мөргөмүү бурхны үнэн хийгээд номын үнэн ба хуврагийн үнэн хийгээд нууц тарни ба ухааны тарни нугуудын үнэн хийгээд ялангуяа шүтэн барилдлага хуурмаггүйн үнэн хийгээд номын чанар урвалтгүйн үнэний хүчээр наснаас нөгчсөн ийм нэрт хэмээгдэгчийн сүнс мөнхүү тэр дээд зах сансрын үзүүрээс доод зах нь 18 там хүртэл гурван зүйлийн орон хаа оршивч агшин ямагтад үүнд ирэгтүн” хэмээн гурвантаа өгүүл. Олсон наснаас нөгчигч ийм нэрт чи сонсогтун. Ер хуран үйлдсэн бүгд мөнх бус. Эвдрэхийн өвөрчлөнтэй мөн. Ялангуяа төрсний эцэс үхэх хурсны эцэст барагдах хэмээгдэх тэр чиний дээр бууснаас, урьд биеийг алдаад хойдохыг ололгүй эдүгээ зуурдад буй бөлгөө. Түүнийг юугаар мэдэх вэ? хэмээвээс урьд амьдын цаг лугаа адилгүй айн эмээх хийгээд ёр тэмдэг элдэв зүйл болсон буй. Тэдгээр ч зуурдад оршсоны тэмдэг мөн тул танин мэдэж үйлдэгтүн. Зуурдын биеийг авч гүйцсэний тул гаслах сэтгэл зовох тэргүүтэн огт хэрэггүй. Би бээр бурхны номлолоос номлосон чамд туслахын увдис үүнийг өгүүлэн үйлдсүгэй. 

	Сайтар сонсогтун. Чи бээр үзсэн буюу ямар мэт боловч хуурмаггүй аврал итгэл лам гурван эрдэнэ чиний толгой дээр оршиж буй нь магад. Тэдгээрийн нигүүлсэхүй хийгээд адистид санаагаар сэтгэж гүйцэшгүй буй. Тарни хийгээд дияаны чадал ч хүчин их. Чиний тусад үлдэж хоцорсон ах дүү амраг садан бээр буян үйлдэж, зориулга ерөөл тавьсны чадал хүчин ч их. Хоосон чанар нь юу ч бус бөгөөтөл юунд ч бүтэж болохын чадал хүчин их. Шүтэн барилдлагын номын чанар ч санаагаар сэтгэшгүйн хүчээр мөр замд орсон хүн нөхрийн эрхээр урвах мэт зуурд чи муу заяанд төрөхүйц мөн боловч амар заяанд одон чадах тул сэтгэлээ цухалдах хэрэггүй. 

	Чиний хэлбэр дүрс эдүгээ ямар адил буй. Тэр мэт жич тэр адилын төрлийг авах буй тиймийн тул чиний бие тэнгэрийн хэлбэрт буй болбоос тэнгэрт төрнө. Асуурь нарын хэлбэрт буй болбоос асуурь нарт төрнө. Хүний хэлбэрт буй болбоос хүнд төрнө. Адгуусны хэлбэрт буй болбоос адгуусанд төрнө. Бирдийн хэлбэрт буй болбоос бирдэд төрнө. Тамын хэлбэрт буй болбоос тамд төрнө. Эдүгээ чамд амар заяанд төрөхийн шинж буй болбоос сайн. Хэрвээ муу заяанд төрөхийн шинж буй боловч зовних хэрэггүй. Зуурдын амьтан нугууд усан доторх ширэн онгоц мэт лам гурван эрдэнийн адистид хийгээд тарни дияаны чадал тэргүүтэн урьдын өгүүлсэн аргаар мууг сайнд ч урвуулахад маш хялбар тул, эндүүрлийн үзэгдэл юу боловч, яаран тэвдэлгүй сэтгэлээ амархнаар буулгаж ламын зарлиг увдисыг санаж үйлдэгтүн. Урьд насны садан төрөл, янаг амраг нөхөр, бие ба хайртай эд таваар тэргүүтэнд шунал тачаалыг үйлдвээс тус болох юу ч үгүй бөгөөд түүгээр үл барам эрлэг хийгээд муу заяаны аюулаас үл гэтлэх бөгөөд чи өөрөө урьдаас бясалгаж дадаж үйлдсэн буян номын зүйл буй болбоос санаж үйлдэгтүн. Сүсэг бишрэл ихтэй лам хийгээд ядам бурхныг орой дээрээ бясалгаж залбирал тавигтун. 

	Юу үзэгдсэн бүгдийг лам бурхны хувилгаанд ч шийдэн үйлдэгтүн. Тэр мэт үйлдвээс бурхны орон буюу амар заяаны төрөл сайныг олох буй тул шамдаж үйлдэгтүн. 

	Аяа наснаас нөгчсөн ийм нэрт чи сайтар сонсогтун. Зуурдын биеийн ялгавар нь мах цусны хэлхээтэй бүдүүн бие үгүй бөгөөд маш нарийн тунгалаг махбодоос бүтсэн сэтгэл өвөрчлөнт бие буй хүмүүний зуурдаар язгуур зохилдох хүний зуурдыг үзэх буй заа. 

	Тэнгэрийн зуурдыг үл үзэх тэрчлэн Замбуутивийн зуурдаар Замбуутивийн зуурдыг үзэх буй заа. 

	Бус 3 тивийн зуурдыг үл үзэх буй. Түүгээр жишиж язгуур зохилдох дотроо цааш нааш хийгээд алинд төрөл авахын орныг үзэх бөгөөд өөр лүгээ язгуур үл зохилдох зуурдыг үл үзнэ. 

	Тэнгэрийн нүдний зөн билиг 11 гэм лүгээ хагацсанаар зуурдыг үзэхээс бус төрөлхийн олсон нүдээр үл үзнэ. 

	Хүчний ялгавар нь элдэв зүйлийн хувилгааныг үзүүлэгч дээдсийн рид хувилгаангүй боловч үйлээс төрсөн рид хувилгаан лугаа төгөлдөр тул, алинд хүрэхийг санасан орон түүнд агшнаар хүрэн чадахын сэтгэлийн хурдан рид хувилгаан лугаа төгөлдөр болой. Тэр бүгд ч зуурдад оршсоны тэмдэг мөн тул таньж мэдэн үйлдэгтүн. 

	Чи төрөл авахын урьд ламын увдисыг санаж бурхны оронд одон үйлдэгтүн. Тэр мэт эс чадавч асар ариун ерөөл тавьж, амар заяаны сайн шүтээн авахыг хир чадахаар үйлдэгтүн. 

	Аяа бас сонсогтун. 

	Эрхтний бүрэн ялгавар нь чи эрхтэн бүрдээгүй нэгэн төрлийг авах хэрэгтэй мөн боловч эдүгээ дүрсийг үзэгч нүдний эрхтэн, дууг сонсогч чихний эрхтэн, үнэрийг мэдэгч хамрын эрхтэн, амтыг мэдэгч хэлний эрхтэн, хүрэлхүүнийг мэдэгч сэтгэлийн эрхтэн энэ зургаан эрхтэн бүгд хир бүрэн гүйцэд буй. 

	Торохын ялгавар нь эхийн умай хийгээд очирт дэвсгэрээс бус уул хүрээ шороо чулуу тэргүүтэн алинд ч торох төрвөлөхгүй нэвч шувт яван чадах нэгэн буй. 

	Их бул чулуу дотроос ч хорхой гарах буйгаар ч мэдэн чадна. Идээний ялгавар нь урьд бүдүүн идээгээр тэжээгдэх мөн бөгөөтөл эдүгээ чи үнэр үнэртсэн төдийгөөр эрхтэн ханах хийгээд амь тэжээхэд болох буй тэр ч чи зуурдад тэнэсний шинж мөн тул таньж мэдэн үйлдэгтүн. 

	Үзэгдэл тэдгээрт шунан тачааж бүү үйлд. Сэтгэл уйдах хийгээд зовнин бүү үйлдэгтүн. Сайн муу үзэгдэл алинд ч харгалзалгүй лам ядамд залбирал тавьж увдисуудыг санаж үйлдэгтүн. Чи өөрөө хүүрийг үзэх тэргүүтнээр шалтаглан үйлдэж санаа бодлого тавьснаар аяа би үхсэн мөн тул яахин үйлдсүү хэмээн сэтгэл хөвхлөн хөдөлж одогтун. Би бээр бие нэгийг олбоос юу бол хэмээж биеийг эрэхэд одохын санаа эдүгээ чамд буй. 

	 

	Насны ялгавар нь:

	Төрөл авахын шалтгаан бүрдэж олдвоос, нэг хоёр хоног тэргүүтэн нас урт богино нь магад үгүй бөгөөд долоо хоногт шалтгаан эс олдвоос төрөл авах хүртэл долоон 7 хоногт бага үхэл нэгийг үйлдэх, 7х7=49 хоногоос нааш төрөл авахын шалтгаан магад олдоход номлосон буй тул чи өөрөө бие эрэхийн хүсэлт санаа болохуй бүр тэвдэн цухалдалгүй арилсан бурхны орны биеийг авахад дуршлыг үүсгэгтүн. Лам чухаг дээдэд залбирал тавьж урьдын увдисуудыг ч санагтун. 

	Аяа наснаас нөгчсөн ийм нэрт чи сайтар сонсогтун. Зуурдын шинжийн ялгавар нь:

	Алинд одохын 4 зам, жийргэмшигт 3 халил, аймшигт 4 их дуун, магадтай болох 6 шинж, магадгүй 6 шинж тэргүүтэн болох бөлгөө. 

	 

	Дөрвөн зам нь:

	Алинд одохын орон бүгдэд цагаан гэрлийн зам болбоос тэнгэр нар хийгээд асурид төрөхийн шинж

	Алинд одсон орон бүгдэд хар гэрлийн зам болбоос тамд төрөхийн шинж

	Хаа одсон орон бүгдэд улаан гэрлийн зам болбоос бирдэд төрөхийн шинж

	Алин одохын орон шар гэрлийн зам харваас хүн хийгээд адгуусанд төрөхийн шинж болой. 

	Тэр цагт үзэгдэл аль ургасан түүнийг лам ядам мөн хэмээн бясалгагтун. 

	Заримдаа ламыг бясалгах гэгээн гэрэл хоосон чанарыг бясалгахыг ээлжлэн үйлдэгтүн. 

	Сугавади тэргүүтэн бурхны оронд төрөхийн дуршил хийгээд сайн ерөөлийг дахин дахин тавигтун. 

	Амар заяанд төрөх болбоос буяны эрхээр сэтгэл тунгалаг тодорхой болох хийгээд муу заяанд төрөх болбоос нүглийн эрхээр сэтгэл машид балар мунхгийн дүртэй болно

	Тамын зуурдын өнгө мухар хожуул галаар түлэгдсэн мэт балар харанхуй дүртэй мэт, бирдийн язгуурын өнгө нь ус мэт, 

	Адгуусны зуурдын өнгө утаа мэт

	Хүслийн тэнгэр хүний зуурдын өнгө алт мэт

	Дүрст тэнгэрийн өнгө цагаан мэт болой. 

	Тэдгээр үзэгдэл юу боловч баясан гомдох тэргүүтнийг бүү үйлдэгтүн. 

	Ламын зарлиг увдисыг санаж үйлдэгтүн. 

	 

	Жийргэмшигт 3 халил нь:

	Чиний өмнө нисваанисын хүсэл тачаангуй нэн дийлэнхийн эрхээр их халил улбалзах, мунхаг дийлэнхийн эрхээр их халил цайвалзах, уур нэн дийлэнхийн эрхээр их халил харанхуй ёроол нь гүнзгий жийргэмшигт гурав унахад шахамдсан болох буй. 

	Тэдгээр утгадаа халил бодтой бус, чиний өөрийн гурван хорын нисваанисын үзэгдэл мөн тул зуурдын эндүүрлийн үзэгдэл төдийд таньж мэдэгтүн. 

	Ламын увдисуудыг санаж үйлдэгтүн. Лам чухаг дээд гурав намайг муу заяанд бүү унагагтун хэмээн залбирал тавигтун. 

	 

	Аймшигт 3 дуун хэмээгч нь:

	Чи хаа одсон оюунд дээрээс эрэг цөмрөх, их шорооны хур бууж дарагдах мэтийн үзэгдэл ба их уул нурах буюу газар доор орох мэтийн их дуун, их далай үймсний дунд живэх мэтийн үзэгдэл, их ус үерлэх мэтийн түржигнэх дуун ба хатсан хулс модны зузаан ойд гал алдсан хийгээд галав эвдрэхийн цагийн гал бадарсан мэтийн тачигнах дуу, галав эвдрэх цагийн шал хөдлөх мэтийн дуу тархи хийгээд зүрх хагарах мэтийн салхи үймсний дунд хучигдах, түүгээр автсан мэтийн үзэгдэл ургаснаас айн цочих эмээх зовлон элдэв зүйл болох буй. 

	Тэдгээр ч урьд амьд цаг дахь хийгээд атгагийг дуранд нь тавьж, эрхэнд эс хурааснаас эдүгээ шороо ус гал хийн буруудсаны эрхээр сэтгэлийн нүүрт тэр мэт ургах төдийнөөс утгадаа юу ч үгүй тул, айх хэрэггүй. Амьд цагийн зүүд мэт үзэж лам гурван эрдэнэд оюун нэн даатган үйлдэгтүн. 

	 

	Аймшигтай 3 үзэгдэл хэмээгч:

	Чамд там бирд адгуус гурвын үзэгдэл буюу. Харьж буцашгүй эрлэгийн элч уулын төдий их биетэй элдэв зүйл мэсийг хангинуулан далайж алахыг завдах мэтийн олон дүрсийг үзүүлж тэдгээр бээр цохигтун, алагтун баригтун хүлэгтүн хэмээх тэргүүтэн сүр ихтэй дууг тархи хагарах мэт хийгээд тэдгээрийн шалтгаанаар сэтгэлд гаслан хийгээд айн цочоох их элдэв зүйл гарах буй. 

	Тэдгээрийг зуурдад тэнэсний эндүүрлийн үзэгдлийн төдийд танин мэдэж үйлдэгтүн. Өөрөө сүсэг ихтэй лам ядам чойжингуудаа нэрээр дуудаж би зуурдад энэ мэт тэнэсний тул нигүүлсэхүйгээр өршөөгтүн. Арилсан бурхны оронд хүргэгтүн. Бас айн цочихын үзэгдэл ургах цагт тойд мөн болбоос өөрөө суртаал дүр ёсоо санан үйлдэгтүн. 

	Тэр мэт санаж чадваас айн цочихын эндүүрлийн үзэгдэл амарлих бөгөөд мөнхүү өөрөө тарнийн бясалгалч мөн болбоос өөрөө лам ядам хийгээд ван олохын үеийн нууц нэр ба тарниудыг санаж үйлд. Тэр мэт санан чадваас айн цочихын үзэгдэл үл гарах бөгөөд эрлэгийн хөнөөлөөс гэтэлж одно. Бас ад чөтгөрүүд бурхан мэт хуурч буруу номыг үзүүлэх ч буй тул түүнд бэлгэ билгийн бурхныг урин залж шинжээд, залбирал тавьснаар зэтгэр бүгд шидэд урваж болох тул түүнд шамдан хичээгтүн. 

	 

	Магад болох 6 шинж нь:

	Би бээр урьд уул хүрээ, чулуу хад тэргүүтэнд торох төрвөлөхөөс эдүгээ торолгүй нэвт одон чадах буй. Урьд орон бус бусдад одоход шамдан хичээл лүгээ сэлтээр явдаг бөгөөтөл эдүгээ санасан төдийгөөр хүрч чадна. 

	Урьд бие усанд живэх бөгөөтөл эдүгээ тэр мэт бус. Урьд ах дүү тэргүүтэнд үг хэлэлцэж болдог бөгөөтөл эдүгээ тэдэнд юу өгүүлэвч үгний хариу үгүй, “ах дүү гаслан уйлагсад би энд байгаа тул бүү уйлагтун” гэж өгүүлэвч үл сонсоно. Урьд нар сар од гурвыг нүдээр үзэх бөгөөтөл эдүгээ үл үзэгдэх, урьд хөл гишгэж явах цагт хөлийн ор гарах бөгөөтөл эдүгээ гарахгүй, урьд биед сүүдэр гарах бөгөөтөл эдүгээ үл гарах. 

	Урьд далдыг мэдэхийн оношгүй бөгөөтөл эдүгээ өчүүхэн онош ургах буй, гадаадын нар сар үл үзэгч нь дотоодын цагаан улаан дусал үгүйн эрхээр мөн. Бусад нь бүдүүн бие үгүйн учир шалтгаанаар мөн болой. Тэдгээрийг зуурдад тэнэсний шинж мөн гэж мэдэж лам 3 эрдэнэ хийгээд увдисуудыг ч санан үйлдэгтүн. 

	 

	Магадгүй ариун шинж хэмээгдэгч нь:

	Чи өөрөө нэг оронд суун чадалгүй хоромхон төдийгөөр мэдэх мэдэхгүйн орон хийгээд сэтгэлд зохистой зохисгүйн элдэв зүйлийн оронд хүрч, амгалан зовлон элдэв зүйлийг амсмуй. 

	Шүтээн магадгүй нь суварга хийгээд сүм ба мод хийгээд худаг тэргүүтэнд аврал эрнэ. Явдал мөр магадгүй нь явах эргэцэх хэвтэх суух тэргүүтэн шувууны өд салхиар хөдлөх мэт даруй даруйд магадгүй урваж одно. Амны идээ магадгүй нь зургаан зүйлийн амтны элдэв зүйлийн идээ үзэгдвээс бусдаар эс зориулсанд идэн үл чадах. 

	Нөхөр магадгүй нь урьд таних танихгүй элдэв зүйлийн амьтан лугаа ханилахын үзэгдэл ургах бөгөөд тэдгээр бээр чамд туслах хорлохын дүр элдэв зүйлийг нэгэн агшинд үзүүлэхийн үзэгдэл ургана. 

	Сэтгэлийн орон магадгүй нь хоромхон төдийд ч өөрийн биеийн элдэв зүйлд солих бөгөөд гурван үүдний үзэгдэл магадгүй элдэв зүйлээр ургах болно. 

	Бус бас мэдрэл магадгүй нь заримдаа баясах хийгээд заримдаа зовох заримдаа огтхон ундууцах тэргүүт нэгэн агшинд ч урвах буй тэдгээр ч чи өөрөө зуурдад буйн худал үзэгдэл мөнд шийдэж лам хийгээд увдисуудыг санагтун. Лам ядам чойжингуудын нэрээр дуудаж, би зуурдад энэ мэт тэнэж явсан тул аврагтун. Нигүүлсэхүйгээр өршөөгтүн. Хүслийн эрдэм хийгээд амгалан жаргалангийн үзэгдэл ургасан нугуудад тачаал шуналгүй лам гурван эрдэнэд Тахил өргөж үйлдэгтүн. Зуурдын үе үүнд бурхан хийгээд чойжингуудын угтуул ба чөтгөр эрлэгийн угтуул ч болох буй тул, тус тус танин мэдэх буюу эс мэдэвч дүрс бүгдийг лам бурхны бие дуу бүгдийг лам бурхны зарлиг санасан бүгдийг лам бурхны сэтгэлд шийдэн үйлдэж сүсэг бишрэл ихээр дияаны 4 авшгийг ав. 

	Намайг арилсан бурхны оронд хүргэгтүн хэмээн айлтгагтун чи өөрөө зөн мэдрэл нэрээр өөрийн урьд хойдхын учрыг өчүүхэн мэдсэнээс ч өөрт сэтгэл хугарах ба их гэмшлээр сэтгэл энэлэх хийгээд хамт төрсөн тэнгэр бээр чиний буян үйлдсэн бүгдийг тоолж, цагаан чулуу дэлгэх ба хамт төрсөн чөтгөр бээр чиний хилэнц үйлдсэн бүгдийг тоолж хар чулуу дэлгэх болно. 

	Тэр цагт чи айн цочих хийгээд сүрдэн бүү үйлдэгтүн. Би бээр хилэнц тэр төдий үйлдсэнгүй хэмээн худал бүү өгүүлэгтүн. Аймшигт эрлэг хийгээд тамын элч олон нүд гал мэт бадарсан хилэнгийн атираат сүр ихтэй элдэв зүйлийн мэсийг барьж гадуур хүрээлэн мэс нугуудыг хаялах хийгээд уриалан дуудах ба алах цохих тэргүүтэн хашхичихын их дууг үйлдэх буй. 

	Тэр цагт чи өөрөө эндүүрлийг үзэгдлийг таньж мэдэлгүй зүг зүгт харж аврал эрэвч үл олдохоор үлэмж сэтгэл уйдах хийгээд энэлэн төрж, зарим үед үзэсгэлэнт эхнэр хийгээд үзэгдэж инээмсэглэхээр хуурах бөгөөд заримдаа гоо бусаар эхнэр хүүхэд үзэгдэж башир аргаар мэхлэн хуурах тэргүүтэн болох ч буй. Тэр бүгдийг өөрөө зуурдад буйн шинж мөн тул танин мэдэж үйлдэгтүн. Үзэгдэл тэр бүхэн нь зүүд мэт эндүүрлийн үзэгдлийн үзэгдлийн төдий мөн буй заа. 

	Гаднаас тэр адил бодитой буй бус нь магад тул үнэн хэмээн бүү баригтун хууртан бүү үйлдэгтүн. Чиний өөрийн бие сэтгэлийн өвөрчлөн мөн тул гадаадын мэс тэргүүтнээр бодитой огтлогдох тэргүүтнээр үл огтлогдох тул илбэ мэтэд үзэгтүн. 

	Лам гурван эрдэнэд итгэмжлэх хийгээд сүсэг бишрэл ихийг үйлдэж, намайг аврагтун нигүүлсэхүйгээр бүү тавигтун хэмээн айлтгагтун. 

	Түүгээр чамайг аврах болно. 

	Аяа чи эдүгээ алгасалгүй ламын зарлиг увдисыг санаж үйлдэгтүн. Өөрийн нүүрийг өөрөө мэдэж үйлдэгтүн. Дээш одох доош одохын үе үүнээс ялгаатай болой. Эдүгээ их хэрэгтэй цаг үүнд сэтгэл алгасваас чи зовлонгийн шавраас гарах цаг үл ирнэ. Бас муу заяанд төрөх болбоос оройгоор хатгаж уруугаас уруу хандаж одох бөгөөд тэнгэрт төрөх болбоос дээш хандаж одохын үзэгдэл ургах, хүнд төрвөөс тусгаар одохын үзэгдэл ургах буй. Эдүгээ чамд сайн шинж ургаж байваас хөөрөх сэтгэл бүү үйлд. Муу шинж ургах боловч оюунаа цухалдаж үйлдэлгүй лам 3 эрдэнэд оюунаа даатгаж залбирагтун. 

	Урьд насны орон бие тансаг эдлэл амраг садан ах дүү тэргүүтэнд тачаал шунал үйлдэвч хагацаж төөрсөн мөн тул, тэдгээр лүгээ ханилахын хувьгүй тул тачаал шуналыг өчүүхэн төдий ч бүү үйлд. Хэрвээ тачаал шунал үйлдвээс огторгуйд ниссэн шувууны хөлөөс чулуу зүүсэн мэт орчлон хийгээд муу заяанаас тонилон үл чадах тул тийм тул орчлонгийн орон бие эдлэл алинд ч тачаалгүй сав шимийн учрал хотол чуулган лугаа төгөлдөр арилсан орны дээд Сугавадид эдүгээ ямагтад одож үйлдсүгэй хэмээн дуршлыг хатууд үйлд болов арилсан орон түүний эрдэм ямар мэт буй вэ хэмээвээс энэ ертөнцийн орон үүнээс баруун зүгт живаа тагтиг зуун мянган тоот бурхны орон өнгөрсний цаана гайхамшгийн амгалант Сугавади хэмээгдэгч Авид бурхны орон буй. Тэр нь газар дэлхий 7 зүйлийн эрдэнийн өвөрчлөнгөөс бүтсэн уужим бөгөөд агуу их алганы толио мэт тэв тэгшхэн бөгөөд маш сайхан үүсгэлтэй, хөлөөр гишгэвээс 4 хуруу төдий хонхойж одох бөгөөд хөлөө өргөвөөс 4 хуруу төдийгөөр өндөрлөг болох, олон зүйлийн эрдэнийн хад хийгээд долоон зүйлийн эрдэнээс бүтсэн галбарбаасан мод сайтар жигдэлсэн, тунгалаг бөгөөд сэрүүхэн бүрдэт ус нугуудад хувилгаан шувууд бээр номын дуун яруу сайхнаар дуурьсгасан газар дэлхий бүгд элдэв зүйлийн олон цэцгээр дүүрсэн зуун мянган давхар эрдэнийн сайхан байшин

	Тоо томшгүй олноор чимсэн үнэртэн хийгээд эрих ба сүрчлэг хийгээд хөөргө жанцан баадан тэргүүтэн гайхамшгийн олон зүйлийн эдлэлээр огоот дүүрсэн түүнд оршсон амьтан нь тэнгэр хүмүүн хоёр түүнд төрөгчид эрдэнийн лянхуа цэцгээс хувилж төрөх түүнд нэгэн үе төрвөөс хойшид 3 муу заяанд үл унах бөгөөд эдлэл нь Савалогадүдийн тэнгэр лугаа сацуу ширван хийгээд бодисадвагийн нөхөр тоолшгүй лугаа төгөлдөр түүний дунд бодь модны өмнө ялж төгс нөгчсөн түүнчлэн ирсэн дайныг дарсан үнэхээр туулсан бурхан Авидын гэгээнтэн нөхөр сэлтийн чуулгантай далай мэтийн галав живаа тоолшгүй хүртэл энх асан залран оршиж гүн хийгээд агуу ихийн номыг үргэлжид үзүүлэн зохиох болой. Хэн нэгэн түүнчлэн ирсэн Авид бурхан түүний нэрийг сонсох хийгээд түүнд сүсэг үүсгэх ба Сугавадийн орны эрдмийг сонсгосноор бишрэн үйлдэгч тэдгээр дээд орон түүнд төрөхөд номлосон тул би бээр ч өөрийн оройд аврал бүгдийн хураангуй мөн чанарт лам Авид бурхныг тодруулан тавьснаас түүний зүрхэнд чиний сүнсийг юүлэх мөн тул миний номын үгс лүгээ зохилдуулан санах хийгээд залбирлыг хатууд тавигтун. Бурхан ном хийгээд чуулганы дээд нугуудад бодийг хүртэл итгэмүй. Миний өглөг тэргүүтэн үйлдсэн эдгээр амьтанд туслахын тул бурхан бүтэх болтугай хэмээн гурвантаа өгүүл. 

	Нас нөгчсөний оройд лянхуа хийгээд саран дэвсгэрийн дээр лам итгэл Авид бурхны биеийн өнгө улаан нэгэн нүүр хоёр мутраа дияаны мутрын дээр рашаанаар дүүргэсэн бадрыг барьсан 32 сайн бэлгэ чанар хийгээд 80 лагшин найргаар чимсэн бөгөөд тэргүүний шанх лугаа төгөлдөр бөгөөд биедээ номт дээл ал шарын өнгөтийг асаасан, өлмийгөө очир завиллаар оршсон түүний оройд цагаан УМ, хоолойд улаан А, зүрхэнд хөх ХУМ-аар бэлгэдсэн. Зүрхний ХУМ үсгээс гэрэл цацарснаар баруун зүгийн Диваажингийн орноос итгэл Авид бурханд бурхан хийгээд бодисадвагийн чуулганаар хүрээлснийг урин залмуй. Сугавадиас язгуурын лам лугаа ялгалгүй итгэл Авид бурхныг урин залж нас нөгчсөний оройд баяссаар орших болмуй. Бие хэл сэтгэл гурвын үүднээс бишрэхүйгээр мөргөмүй. 

	Тэргүүлшгүйгээс хураасан хилэнц зүйлийг тус тус наманчлан эгэл ба хутагтны буян нугуудад даган баясаж орчлон үл хоосрох хүртэл сайтар оршсоноос амьтанд номын хүрдийг эргүүлэх хийгээд өөр бусдын буян нугуудыг их бодид зориулмуй хэмээн 7 гишүүтийг өргөмүй. Чи өөрийн хуучин бие цогцост суусны дунд УМ судасны доод үзүүр хүйсээс доош, дээд үзүүр эсрүүн нүх лүгээ сацуу ам нээсэн мэт болсны зүрхний тус УМ судасны дотор сүнсний мөн чанарт цагаан дусалд улаан туяа тогтсон саримын буурцгийн төдий үсрэхэд шахамдсан нисэхүйд шахамдсан дүртэй тодруулан тавьж түүнд сэтгэлийг барьснаас оройд оршсон лам Авид бурханд залбиран энэ мэтээр тавигтун. 

	 

	Хуурмаг үгүй чухаг дээд гурвын мөн чанар

	Муу заяаны аюулаас гэтэлгэгч баатар

	Арилсан оронд хөтлөгч удирдагч

	Үнэнхүү дээд итгэл Авид бурхандаа залбирал тавимуй

	Оньс огтлох эрлэгийн аюулаас авран соёрх 

	Тэсэх бэрх муу заяаны халилаас татан соёрх 

	Орны дээд Сугавади түүнд хөтлөн соёрх 

	Энэ насыг оюунаар тэвчихэд адистидлан 

	Гүн мөрийн егүүтгэл тавихад адистидал 

	Горьдох газар бусдад үгүй болой

	Нигүүлсэнгүйгээр татагтун хэмээн гурвантаа залбирал тавь

	 

	Тэр мэт чи өөрөө энэлгэ хүчтэй хатуугаар залбирал тавьсанд шүтсэнээс оройн лам Авидын зүрхнээс цагаан гэрлийн нүхний дотроос улаан гэрэл гох мэт гарч, чиний УМ судасны доторх сүнсний мөн чанар гялалзсан цагаан дусал тодруулсанд тавимуй хэмээн 3 өгүүлсний анхны үед дуслыг дээш татаж хоолойд хүрэв хэмээн сана. Хоёр дахиа өгүүлэх цагт оройн нүхэнд хүрэв хэмээн сана. Гурав дахиа өгүүлэх цагт Авидын зүрхний Дари үсэгт шингэв хэмээн сана. Түүнээс пад хэмээн хатуу нэгийг өгүүлэх цагт оройн итгэл Авид сум харвасан мэт Сугавадид ажирсан түүний зүрхнээс сүнс дуслын дүртэй одны сум юүлэх мэт гарч мянган навч лугаа төгөлдөр эрдэнийн лянхуа цэцгийн дунд хувилж төрөв хэмээн бишрэгтүн хэмээн мэдүүлэх хэрэгт хэмээн 3 үе хийгээд хатуу пад-ыг 1 үе өгүүлмүй. Түүнээс ерөөлийн хаан хийгээд Сугавадийн ерөөл тэргүүтнийг дахин дахин уншиж зориулга ерөөл тавьж үйлдэх болой хэмээн зуурдын амьтан нугуудад туслахын арга бүтээхийн дээд эндүүрлийн харанхуйг арилгагч нарны гэрэл хэмээгдэгч энэ нь лам 3 эрдэнэд буцалтгүй сүсэг бишрэл лугаа төгөлдөр Үйзин Дайчин туслагч Төрмөнх хэмээгдэгч бээр зуурдын амьтанд туслахын арга энэ мэт нэг хэрэгтэй хэмээн дуртгасанд шүтэж Долоон гэлэн Лувсанбалдан бичсэн болой.

	 


Дарма гүүш : Богд Марвын дөрвөн эвхмэл цааст гүн увдисын тайлбар чандмань зул хэмээх оршив

	(1760 оны орчим Баруун Үзэмчин хошуу Янзаган сүмд зохиожээ) 

	 

	Гарчиг нь:

	 

	Нэгдүгээр эвхмэл цааст. Наровагийн зандали бясалгахуй

	А. Урьд явуулахуй

	1. Ерийн мөрд судлахуй

	2. Ер бусын мөрд судлахуй

	A) Ерийн урьд явуулахуй

	B) Ялгалтын урьд явуулахуй

	В. Бодот увдис

	1. Үүсгэлийн зэргийг бясалгахуй

	2. Төгсгөлийн зэргийг бясалгахуй

	A) Шүтээний чанарын ахуй ёсон

	(1) Биеийн ахуй ёсон

	(2) Сэтгэлийн чанар ёсон

	B) Мөрийн гэтлэхийн зэрэг

	(1) Бодот зандали тэргүүтэн дөрвийг бясалгахуй*

	(а) Өдөр дотоодын нөхцөл хүйсийн зандали бясалгахуй

	(i) Таван зүйл оньсоор увдисыг анхааран авахуй

	(a) Шүтээн бие

	(b) Орших судлын оньс

	(i) Судал

	(ii) Хүрд

	(c) Хөдлөх хийн оньс

	(i) Хийн зүйл

	(ii) Зохиох бодь сэтгэл

	(iii) Барих хумхат хий

	(d) Барих сэтгэл

	(е) Тонилох номын чанарын оньс

	(ii) Таван зүйл засал хүрдээр хийн гэмийг арилгахуй

	(b) Шөнө гаДааДын нөхцөл үйлийн мудрад шүтэхүй

	(c) Үр илт болохуйн ёсон

	3. Жэ Наровагийн маш гүн увдис богд Марвын анхааран авсанчлан Богд лам бээр хөтөлбөр соёрхсон мэт анхааран авахуй

	A) Таван мэргэнээр авахуй

	(1) Дуслыг буулгахуй 

	(2) Дуслыг барихуй 

	(3) Дуслыг татахуй

	(4) Дуслыг тархаахуй

	(5) Бэлгэ билгээр тонилох

	B) Таван гүвэхийн аргаар Дуслын гэмийг арилгахуй

	 

	Хоёрдугаар эвхмэл цааст. Бумба судлахуй

	С. Итгэмжит уг

	D. Егүүтгэлийг судлах

	1. Бодот егүүтгэлийг судлах

	A) Тус эрдэм

	B) Бодот судлах

	2. Үйлэнд барилдахуй бумбын ялгал

	А) Чухал хэрэгт үхлийн ёрыг шинжихүй

	(1) Номын биеийн егүүтгэл

	(2) Төгс жаргалангийн биеийн егүүтгэл

	(3) Хувилгаан биеийн егүүтгэл

	(4) Эцсийн егүүтгэл

	(а) Нэгэн агшны егүүтгэл

	(b) Мохдог оюутны егүүтгэл

	(5) Чухал хэрэгт үхлийн ёрыг шинжихүй

	(a) Ёрыг шинжлэхүй

	(i) Зүүдээр шинжлэх

	(ii) Бие хэл сэтгэлийн үүднээс шинжлэх

	(b) Шинжилж ёрыг хариулах

	(i) Гадаад нөхцөл 

	(ii) Дотоод нөхцөл 

	(iii) Нууцын нөхцөл

	(c) Хариугүй бөгөөс егүүтгэл судлах цагийг мэдэх

	(i) Сүнс аль сүвээр гарахыг мэдэх

	(ii) Егүүтгэх цаг бусыг мэдэх

	(iii) Егүүтгэл үйлдэх цаг

	A) Барилдах шижмийг тасалж биеийг чуулган болгон өргөх

	B) Тонилох мөрийн нөхрийг үйлдэх

	 

	Гутгаар эвхмэл цааст. Мидрива-ийн зуурдыг судлахуй

	Е. Зуурд барих бодгаль

	1. Сүнс хаана байхыг барих

	2. Дээд бодгалийн ялгал

	3. Доод бодгалийн ялгал

	А) Бясалгалыг хэрэглэх дөрвөн бодгаль 

	b) Хэрэглэж үл болох хоёр бодгаль

	F. Зуурдыг судлах ёс

	1. Зуурд гурван зэрэг үзэгдэх ёс

	2. Тэр гурвын увдисыг бясалгах ёс

	А) Зуурдын гэгээн гэрлийг таслах

	(1) Хэзээ бясалгах цаг

	(2) Хэрхэж бясалгах арга

	(3) Чадсан эс чадсаны тэмдэг

	B) Зуурдын илбэ биеийн сэтгэлийг таслах

	C) Гутгаар зуурдын эндүү үзлийн сэтгэлийг таслах

	 

	Дөтгөөр эвхмэл цааст. Махамудраг судлахуй

	G. Барилдлага бэлтгэл

	H. Бодтой махамудра

	I. Сүүл

	 


Богд Марвын дөрвөн эвхмэл цааст гүн увдисын тайлбар чандмань зул хэмээх оршив

	Намо гүрүви. Энд Богд Марвын дөрвөн эвхмэл цааст увдис маш гүн нарийн хэмээн алдаршсан увдисыг анхааран авах ёсыг бичсүгэй. 

	(1б) Түүнд их бандида Наровагийн увдис зандали бумба хоёр, аугаа эзэн их эрхт Мидрива-ийн увдис зуурд махамудра хоёр бөгөөд дөрвийг Богд Марва эвхмэл цаасанд бичиж хөвгүүн Дхаомадодэ-д өгөхийг санавч түүний хувь эс болсны тул, Цүр багш Эрхт очирт маш нууцлан зарлигийн тамга бэхэлж, алтнаас асар үнэтэй болгон соёрхсоны хөтөлбөр үндсэн тасралгүйгээр, богд лам Далай манзуширын гэгээнд ирснийг лам бээр энэтхэгийн гол Марвын амны увдис, Цүр багш хийгээд Самдүвба Буяны цогт хоёрын тайлбарт шүтэж хөтөлбөр соёрхсон үүнд, төгс цогт Наровагийн зандали бясалгах, бумба судлах, эрхт Мидрива-ийн зуурдыг судлах, махамудраг судлах дөрөв буй. 

	 

	Нэгдүгээр эвхмэл: Төгс цогт Наровагийн зандали бясалгахуй

	А. Урьд явуулахуй (2а) 

	1. Ерийн мөрд судлахуй

	Их хөлгөний бэлгэ чанар төгс ламыг ёсчлон шүтэх, чөлөө учралт шүтээн олохуйяа бэрх эвдрэхэд хялбарыг санаж зүрхэнг шамдан авах, үхэл мөнх бусыг дурдаж нот суух авирыг бүү ихэтгэ. Муу заяанаа унахыг санаж зовлонд их аюулыг төрүүл. Цагаан харын үйл үрийг итгэж орох няцахыг үйлд. Орчлонгийн гэм эрүүг үнэмшиж тонилохын аргад хичээ. 

	Өөрөө амарлиснаар ханалгүйеэ хамаг амьтныг эх хэмээн мэдэх тэргүүтнээр асрах нигүүлсэхүйгээр үндэслэн бодь сэтгэлийг судал. Бодисадвагийн явдал нугуудад суралцаж, дияаны мөн чанар амарлин ахуйгаар сэтгэл аяндаа орох ба билгийн мөн чанар хамаг ном илбэ ба огторгуй мэт хэмээн онох үлэмж үзэлд суралцан үйлдэх болой. Гэтэлгэгч Мяла бээр:

	 

	Буян хилэнцийн үйл нүгүүдэд

	Шалтгаан үр нүгдийг эс санаваас

	Муу заяаны зовлонд эс тэсэх тул

	Нав нарийны боловсролд

	Сэрэмж дурдахуйгаар алимад барихыг эр

	Хүслийн эрдмийг гэмд эс үзээд

	Шунахыг дотроосоо (2б) эс няцваас

	Орчлонгийн гяндангаас үл гэтлэхийн тул

	Бүгдийг илбэ болгон мэдэх оюунаар

	Бүхэ гарахын ерөндгийг шүтэх зохистой

	Зургаан зүйл амьтан эцэг эх болсны ачийг эс ачилбаас

	Доорд хөлгөнөө төөрөхийн гэмт

	Түүгээр ихэд энэрэхүйгээр бодь сэтгэлд суралцах ч зохистой 

	 

	хэмээсэн мэт ерийн мөр тэдгээрт магад болох үртэл сайтар бясалга. 

	 

	2. Ер бусын мөрд судлахуй

	А) Ерийн урьд явуулахуй

	“Ламын тавьт” -ыг сонсож, ламыг шүтэх ёс нугуудыг сайтар үйлдээд, үйл үр ба номд магадлан сэтгэх сүсгийг чанд үүсгэ. Тэндээс дээргүй үндэсний авшгийг төгсгөн сайтар авах нь “Дандар очир эрих” -т “Эн тэргүүнээ шавь алины цагт төгс оюутан үнэхээр авшиг өгөгдвөөс төгсгөлийн зэргийн ёга-д тэр цагт савт болъюу” хэмээн номлосны тул болой. Тэндээс авшиг олсны тангараг санваарыг аминаас дэвхэрлэн сахих хэрэгтэй бөгөөд “Дээд амгалангийн язгуур үндсэн” -д “Маш тэгш агуулах бүтээгч (3а) тангаргийг насад тэтгэн үйлд. Тангараг буурснаар мандалд авшгийг ававч шид олохгүй”

	Хэмээсэн тул үндсэн ба гишүүний тангаргийг сахихадл хичээх хэрэгтэй. 

	 

	В) Ялгалтын урьд явуулахуй

	Хилэнц түйтгэр арилах базарсадвагийн бясалгал урилга ба адистид орох лам ёга-ийг бясалгаж тахих залбирахад шамдан үйлд. 

	В. Бодот увдис

	1. Үүсгэлийн зэргийг бясалгахуй

	Богд Марва ба Жэ очир ба хойноос дагагчид загарсамбарын үүсгэлийг судалсан ба, зуурд нь нууц хураангуйн илбэ биеийн нэжгээд үес ба, бумба ч нууц хураангуйн үүднээс судлахыг номловч Богд лам бээр “Алиныг ялгалгүй нууц аюулагч хоёрын үүднээс бясалгахыг номлосон нь аюулагч нь амгалан нууц хоёрын утга сутрын бэлгэ хадамгаа хийгээд галын тулгаар эд хоёрын утга надад буй хэмээх ба “Аюулагчийн язгуур үндсэн долоон онолт” -д “Хэрвээ дээд шидийг хүсвээс их тосны зулыг өргө. Хүн илжигний мах тэргүүтнийг өргөтүгэй. Маш тэгш агуулахаар идээ хурим ба гал мандал, балингийн үйлсийг үйлдэх, мандал (3б) бүгдийн дээр цусаар цард” хэмээхийн утгыг Жа багш бээр “Зандали бясалгаж буух батдахын дөрвөн баясгалан төрүүлэх тэгш агуулан хий барих ба үйлийн мудра лугаа тэгш оролдон, дээрээс буулгах үндэсний дөрвөн авираар доороос батдах дөрвөн хүрдэнд татах, таван засал хүрдээр дуслыг тархаах тэргүүтнийг номлосон ба бас ямандагын аймгийн хоёр зэргийн бясалгал нугуудыг нууц хураангуйн хоёр зүйл ба “Самбоди” тэргүүтэн бус дандраас гүйцээж үйлдэхийг их шидэт Шридхара хийгээд азар Шантива тэргүүтэн шидтэн олон мэргэд бээр таалсны тул Богд лам бээр “Зандали бумба, зуурд, махамудра эдгээрийг бясалгахад бие судлах засал хүрдэн ба хоосон хүрээ, бие сэтгэлийн ахуй ёсон, хий барих зандали тэргүүтнийг аюулагчийн үүднээс бясалгахуйяа номлосон тул үүний үүсгэлийг аюулагч 13 бурхантын бүтээлийн аргад гурван бие боловсрох ба эгэлийн үзэгдэл шуналыг арилгах ёсыг нягтлан сонсож, өдөр дөрвөн хувиар бясалгахад бие эх нүгд үлшгүй харшаас нарийн бүдүүнээ тод үзэгдлийг гаргах, (4а) шинжлэх бясалгал ба түүнд нэгэн үзүүртэйеэ сэтгэл оршуулан агуулан бясалгахад тод үзэгдлийг бүтээ. Өөрийг бээр очир аюулагч буй хэмээх магад хүчит омог батдах хоёулыг бясалгаж агуу ихэд суралц. Бясалгагч ба бясалгагдуун бясалгал шинжилбээс үнэнд эс бүтээд илбэ мэтийн утгад агуулан гүнд суралцах бүдүүнээ сэтгэл барих ба живэх догшрохыг арилгахын тул дээр доор хамрын үзүүрээ нарийн очрыг бясалгаж цацрах хураахуйгаар нарийнаа сэтгэлийг барь. Бүдүүн нарийн үүнийг бясалгаснаар сэтгэлийн үндсэн боловсрох эрхэн энэ мөн болой. 

	 

	2. Төгсгөлийн зэргийг бясалгахуй

	А) Шүтээний чанарын ахуй ёсон

	(1) Биеийн ахуй ёсон

	Биеийн ахуй ёсонд бүдүүн нарийн маш нарийн буй. Бүдүүн бие нь махбод ба махбод болон хурсан бие бүдүүн бие, нарийн нь оршсон судал хөдлөх хий, зохиох бодь сэтгэл цагаан улаан мэт, маш нарийн нь хамгаа хоосон гэгээн гэрлийн хөлгийн хий лүгээ үл эвдрэх дусалд агч хий маш нарийн бие буй. 

	(2) Сэтгэлийн чанар ёсон

	Сэтгэлийн чанар ёсонд (4б) бүдүүн нарийн маш нарийн гурвын бүдүүн нь таван эрхтний үүдний тийн мэдэл, нарийн нь наян атгаг үндсэн 6 нисваанис, ойрсгол 20 нисваанис буй. Маш нарийн нь хамгаа хоосон гэгээн гэрлийн хөлгийг хий лүгээ үл эвдрэхэд агч сэтгэл нь сэтгэлийн маш нарийн болой. Бие сэтгэл нийтийн ахуй ёсны чанар нь үл эвдрэгч дусалд агч хий лүгээ сэтгэлийн чанар ялгалгүй агч бөгөөд түүгээр сансар нирваан бүгдийн шүтээнийг үйлдэгч болой. 

	В) Мөрийн гэтлэхүй зэрэг

	Богд Марвын ёсны дөрвөн эвхмэл цааст маш гүн увдис бөгөөд түүнд төгс цогт Наровагийн увдис зандали бумба хоёр, их эрхт Мидрива-ийн увдис зуурд махамудра хоёр бөгөөд дөрвөн эвхмэл цааст болой. 

	Зандали: бие судлах, бодот зандали бясалгах хоёр буй. 

	Бие судлах нь: итгэл сэтгэлийг явуулж оройд лам ёга- ийг бясалгаж залбираад, ялангуяа лам очирдара эцэг эх, Дилова, Нарова, Мидрива, Марва, Цүр багш, Мяла тэргүүтэн зарлигийн үндсэн лам нарт залбирмуй. Судал тод тунгалаг, зөөлөн эелдэг, хий амар гэмгүй зөөлөн, дусал тунамал илт бууж (5а) зандали бадран, биед амгалан дулаан төрөх ба сэтгэл амгалан хоосон атгаггүй, дияан төрөхүйд адислан соёрх хэмээн хатууд залбирч, өөрөө ядам эцэг эхэд тодруулахыг хувь алиныг үйлдэхийн эхэнд урьд явуулж, тэндээс цогт Пагмодүвийн

	“Аргасын мөрийн шүлгийн эмнэлгийн арга” -аас “Бие судлах нь хумх мэт дүүргэх, хүрд мэт эргүүлэх, гох мэт бөхийлгөх, очир мэт зангидахын мутрыг огторгуйд урвуулж, өлөгчин нохойн бөөлжих ёсоор сум мэт залах, биед судал цусыг оршуулахын тулд тэргүүн биегүй сажлаад үесийг сунгах, тэр мэт 6 буй” хэмээн гарсанд Наровагийн зургаан номд алдаршсан. Тэр мэтийг үйлдэхэд хумх мэт дүүргэх нь амар дэвсгэрт завилал аль амрыг үйлдээд, бэлхүүсийг шударга, хоёр гараар өвдгийг бүрхэж хийн цөвийг есөнтөө гүвж арилга. Тэндээс хоёр гарын эрхийг дотогш бөхийлгөн тус асаас* хийг маш алгуурт уртаар дотогш татаж, хүйсэн доорын төдийд шүлсийг дуугүй залгиж бижигнэхүйгээр дарж, (5б) түүний хойно доорд хийг хүйсийн дорх хатуу бус нэгийг татаж хавсран барь. 

	Мандлыг хүйсийн тус чадах хэмжээгээрээ бариваас хумх мэт дүүргэх бөгөөд засал хүрдэн үйлдэх бүгд үүний агаараас үйлдэх тул, засал хүрдний ялгалын тооны төдий буй. Хийг эс чадваас амнаас тун алдалгүй хамраас алгуураар тавих нь тусгайлан ялгасангүй бүгдэд мэдтүгэй. Хүрд мэт эргүүлэх нь хөл завилал үйлдсэний баруун хөлийн эрхийг баруун гараараа барь. Зүүн хөлийн эрхийг зүүн гараараа бариад, бэлхүүсийг Шударга залж, ходоод бэлхүүсийг баруунш гурвантаа эргүүл. Түүнчлэн зүүн эргүүл. Тэндээс зүүнээс баруунаа мушги. Баруунаас зүүнд мушгих ба өмнөөс ард нэжгээд түлх. Араас өмнөд нэжгээд түлхэх болой. Гох мэт бөхийлгөх нь хоёр гарыг очир нударга атгаж зүрхнээс тусад өмнө этгээд шахдцуулан их хүчтэй сунга. Тэндээс зүүн этгээдэд хоёр гарыг сунгасны барууныг урьд алгуураар их хүчтэйеэ бариад царвууны эхнээ бөхийлгөж (6а) тохой сугыг дэлд. Тэндээс зүүнийг урьдчилан царвууны эхнээ бөхийлгөж дэлд. Жич бас хоёр очир нударга атгаад зүрхнээс тус өмнө этгээдэд их хүчтэйеэ шахаад сунга. Тэндээс баруунд хоёрыг сунгаж урьдчилан бөхийлгөж дэлдэх болой. 

	Очир мэт зангидахын мутрыг огторгуйд орхиод доош урвуулах нь: Хоёр өвдгийг сөгдөж, биеийг шударга, тэндээс хоёр гарын хуруунуудыг гадагш солбисны гарыг сунгаад* дээш зэргээр оройд хүртэл их хүчтэй өргөгтүн. Тэндээс хоёр гарыг түрүүлгэ хандуулан зэргээр их хүчтэйеэ газарт буулган урвуулах болой. 

	Өлөгчин нохойн бөөлжих ёсоор бие сум мэт сунгах нь:Хоёр өвдгийг сөгдөөд биеийг залж, тэндээс хоёр гарыг газарт тавих хүртэл тэргүүнийг тавин зэргээр дээш их хүчтэй өргөж бие шударга сунгаад жич бас хоёр гарыг зэргээр буулгах хүртэл тэргүүнээ тавьж “ХА” хэмээн бөөлжих байдал үйлдсэний эцэст босоод, хоёр хөлийг гурвантаа хананд сэжигтүн*. 

	Тэргүүн биеийн сажуулан* үесийг сунгах нь: Гараар нааш цааш хурууны үеийг татсаны хойно тэргүүн биеийг сажуулан хоёр гарыг эсрэг тэсрэг нухалж угаахын ёсыг үйлдэх болой. (6б) бие судлах нугуудад хийг сайтар барих ба явдал мөр алгуур хийгээд ихэд суурьших хэрэгтэй. Үйлдэх цаг нь идээ идэхийн урьд, идсэн бөгөөс хэвлий амар болохын завсарт үйлдэх бөгөөд бие маш эелдэг болтол үйлдэх хэрэгтэй. 

	Хоосон хүрээ бясалгах нь: өөрөө ядам болон тодорч оройгоос хөлийн ул хүртэл хийг үлээсэн мэт хос хоосонд сэтгэл тусгаж, түүнд сэтгэл батдахыг батад бясалгах бөгөөд энэ ба биеийн явдал хоёрыг холбож тэтгэтүгэй. Хоосон хүрээ энэ бие торохуйд

	Үгүй солонгочлонхүү сэтгэлийн ялдраа бясалгах мөн буй за. Үүгээр бодот бие энэ мэт үйлдэх бус боловч зорилго түүнд сэтгэл батадваас судал хий хатууд бясалгахад судалд эвэршээл ба хий хатгах догшин үл болох ба хэрвээ боловч зорилго түүнийг бясалгаснаар амарлиулан чадахуйд ялгал их тул бясалгах бөгөөд бие судлахын хэрэг ч түүнтэй адил болой. 

	(1) Бодот зандали тэргүүтэн дөрвийг бясалгахуй

	Товч нь үүнийг бясалгагч бодгалийн эрхтний зэрэг лүгээ зохилдуулан энэ нас ба(7а) завсрын зуурд хийгээд хойдын төрөл залгамжилж бурхан болохын гурван мөрд үйлд эх хэрэгтэй болой. Тэр гурвын энэ наснаас их хэрэгтэй бясалгах шалтгаан нь энэ үед эрхэн нь зандали бясалгахад:

	(a) Өдөр дотоодын нөхцөл хүйсийн зандали бясалгах

	(i) Таван зүйл оньсоор увдисыг анхааран авахуй 

	(а) Шүтээн биеийн оньс нь:

	“Очир эрих” -ээс:

	 

	“Явдал мөр их жаргалангийн орноо

	Хэн бээр дээд шид болмуу”

	 

	хэмээн номлосон мэт өөрийг ядамд тодруулж амар дэвсгэрт оршин завилал буюу цомцойн сууж, нэгэн тохой хоёр хуруу бясалгалын дээсийг өмсөөд, нуруу шударга, хүзүүг өчүүхэн бөхийн, нүдийг хамрын үзүүрт тусга. Шүд уруулыг яригт тавь. Хэлийг тагнайнд шах. Хоёр мөр тэгш, гарыг хүйснээ тэгш агуул. Бие бяруузанагийн долоон (7б) ном лугаа төгөлдөр суухад хэрэг олон боловч бие шударга тэгшээр судал тэгш, түүгээр дусал тэгш болон хий тэгш гүйж, Дхүди-ийн амсар нээгээд зандали бадрах ялгуум. Алгаслыг тэвчиж дияан төрмүү. Үзэгдэхүүний сүрээр дарах нугууд болой. 

	(b) Орших судлын оньс

	(i) Судлын оньс

	Судлын оньс нь дхүди расана лалана гурваас дхүди-ийн дээд үзүүр эсруагийн нүх буюу хөмсөг завсар тулсан, 

	Доод үзүүр нууцын үзoүрээ амуй. Гаднаа хөх, дотроо улаан, бүдүүн нарийн нь чигчийн төдий, гадил мод мэт шударга, дилийн тосны зул зандалийн үед мэт тунгалаг тод. Лянхуан үндэс мэт зөөлөн эелдэг. Баруунаар расана улаан, зүүнээ лалана цагаан бөгөөд хоёул дхүди-г зүрхнээ гурваад ороон, бус хүрдэнд нэжгээд ороосон, дээд үзүүр тархины дээгүүр хоёр хамрын нүхнээ тулсан, доор зах бэлгэд тулсан буюу хүйсийн доор дөрвөн хурууны төдийд дунд судал нийлсэн ба эдгээрийг

	“Самбхуди” -д (8а) “зүрхний хүчин бие, тоос хэл, харанхуй сэтгэлийн чанараас” хэмээн номлосон мэт зүрхний хүч дусал тоос цус, харанхуй сэтгэл хий лүгээ сэлт олонх буухын хувиас, бие зарлиг сэтгэл буюу тоос харанхуй зүрхний хүч буюу. Наран саран раахын судал хэмээн томьёолон нэрийдэв. “Шадар гарахуй” -д “Далан хоёр мянган тоот нугуудыг биеийг даган одох судалд болмуй” хэмээн номлов. 

	(ii) Хүрд

	Хүрд нь оройд их амгалангийн хүрд, 32 талт өнгө элдэв, хэв Э үсэг мэт гурвалжин доош хандсан, хоолойд төгс жаргалангийн хүрдэн 16 талт, өнгө улаан, хэв Ваүсэг мэт дүгрэг дээш хандсан, зүрхэнд номын хүрдэн 8 талт, өнгө цагаан, хэв Ва мэт дүгрэг уруу хандсан, хүйсэд хувилгааны хүрдэн

	64 талт, өнгө элдэв, хэв Э мэт гурвалжин өөд хандсан ба, нууцад амгаланг тэтгэгч хүрдэн 22 талт, өнгө элдэв, хэв Э мэт гурвалжин доор хандсан буй. Тэр мэт бие гадна дотноос үзвээс шил мэт гэгээн тод ба, зарим нэгнийг бясалгахад судлын дунд наран саран дэвсгэр ба үсгүүдийг тодотгоно. 

	(с) Хөдлөх хийн оньс

	(i) Хийн зүйл

	Хийн зүйлд үндсэн гишүүн хоёрын хий тав нь амь баригч (Агшоби) усны цагаан хий, хоёр хамраас дээш гүйх зүрхнээ аж, дхүди-д оршин, амийг бариад урт наслах, алжаас болбоос үхэтхийх галзуурахын шалтгаан болно. 

	Өөд гүйгч(Авид) галын улаан хий баруун хамрын нүхнээс гүйх, хоолойд байж дуун өгүүлэл тэргүүтнийг гарган аж. 

	Алжаас болбоос өвчин олонх нь ээ цээжнээ болно. 

	Тэгш оршигч (Амогхасиддха) ногоон хийн хий, зүүн хамрын нүхнээс гүйнэ. Хүйсэд байж идээний тунгалаг цөвийг ялгана. Лажаас болбоос хэвлий хөх уруу суулгах тэргүүтэн болно. 

	Уруу арилгагч (Раднаасамбуу) сайн шорооны хий. Олон яс нийлэх нууцад газраа аж, өтгөн шингэн шугра-г уруу гаргана. Алжаас болбоос доор бие өвдөх амуй. 

	Түгээмэл үйлдэгч (Бяруузана) цайвар хөх огторгуйн хий. Биед түгээмэл сууж үес гишүүнийг хөдөлгөн биеийн хүчийг төрүүлнэ. Үхэх цагт хамрын нүхнээс гүйнэ. Алжаас болбоос үес гишүүн тахир болж өвчин үүсгэнэ. Эдгээр нь үндэсний таван хий таван язгууртын чанарт болой. 

	Лусын улаан (9а) хий гүйгч нь нүднээ гүйн, дүрсийг* эзлэн бие өнгөшюү*. Яст мэлхийн хөх хий тийн гүйгч чихнээ гүйн дууг эзэлж дууг сонсгоюу. Гүрвэл шар хий үнэхээр гүйгч хамраа гүйн, үнэрийг эзэлж уриныг төрүүльюү. Нидад* цагаан хий магад гүйгч хэлнээ гүйгч хэлнээ гүйн, эвшээж байна. Нуман ялгуугч ногоон хий нь сайтар гүйгч хүртэхүйд үнэхээр гүйн үе гишүүн гар хөлийг хөдөлгөн, хүртэхүйг мэдьюү. Эдгээр гишүүний таван хий бөгөөд үр нь таван зөн билгийг олох болой. 

	(ii) Зохиох бодь сэтгэл

	Зохиох бодь сэтгэл нь нойр ба сэрсэн цаг хоёроос нойрны буяны барилдлага тэтгэхэд зүрх ба мэдийд* хий орох их, тэр зузаан нойронд зүүдгүй нойр ирэх, тэндээс тэр хоёр орноос хий өчүүхэн эмхрэн* хоолой ба нууц орноо ирэхэд зүүд ирж ургах түүнд хий сорох үед зүүд болно. Тэндээс хий тэр хоёроос салаад магнай ба хүйсэд одож сэрнэ. Түүгээр зандали бясалгахад хүйс ба үйлийн мудра лугаа тэгш оролдоход дуслыг оройд мэдэх хэрэгтэй. Тэдгээрийн цагт сэтгэлийн шүтээний (9б) дулсын орон тэр дөрөвт оршъюу. 

	(iii) Хумхат хий бясалгахуй:

	Зандалийн анхааран амсалга төрөх түргэний тул, Хий татах дүүргэх шингээх, сум мэт харвах дөрвөн ялгалтай. Татах нь хамраас зөөлнөө уртад тат. 

	Дүүргэх нь дотогш татахад гадагш гаргалгүй дарснаар, 

	Расана лалана-ийн хоёр судлаар ширчигнэн одож гэдсийг үлээсэн мэт, хоёр судал бижигнэн дүүрснийг сэтгэ. 

	Шингээх нь хоёр судлын хий бүгд дхүди-ийн дотор сурхиран орсныг сэтгэж шүлсийг чимээгүй залгиад, дээд хийг тэр орноо дар. Тэндээс хоёр үүднээс доор хийг зөөлнөө хүйсийн ахар А-д шингээ. Түүнээс зорилго тусгаж хийг чадах хэмжээ болтол барь. Эс чадваас нэг инчдэхийн өнийн төдий гадагш тавьж үлдсэнийг барьж шингээх хий болго. 

	Сум мэт харвах нь хамраас хийг гадагш тавихад дхүди судлын дотроос дээш амраар сурхиран одов хэмээн сэтгэ. 

	Хумхатын бар* расана лалана-ийн гадагш гүйхийг хаах лугаа дхүди-д оруулж хоёулыг дасгасны эцэст дхүди-д орон (10а) чадах болно. 

	Цаг нь: хэвлий хоосон ба идээг шингээх хэвлий амар болоход үйлд. Завсар тасралгүй асар өнө үргэлж үйлдэлгүй, завсар үест амраад бясалга. 

	(d) Барих сэтгэлийн оньс

	Барих сэтгэлийн оньсонд:

	1. Залбирах сэтгэл үүсгэх

	2. Судал хүрднээ үсгүүдийг тодруулж сэтгэх

	3. Ялангуйт охор “А” зандалийг тодруулан сэтгэлийг барих

	4. Хумхат хийг барин зандалийг бясалгах

	5. Амины хий дхүди-д орох орших шингэх болох. 

	6. Тэндээс дээрээс бууж доороос батдах дөрвөөд баясгалан болох

	7. Хамт төрсний цагт амгалан хоосныг найруулж бясалгах долоо буй. 

	 

	1. Залбирах сэтгэл үүсгэх нь урьд мэт хатууд залбирч, хамаг амьтны тусад очирдарийн хутгийг олсугай. Түүний тул зандалийг анхааран авсугай хэмээн бодь сэтгэлийг үндсэн лүгээ нийлүүлэн үйлд. Оньсон урьд мэт тодорхой тэднээ сэтгэл бариваас гэгээн гэрэл түүнээ сэтгэл орших хам бүтээмүү. Энэ үед бие судлах засал хүрдэн зургаа лугаа хоосон хүрээг үйлд. Тэндээс хүйс, зүрх, хоолой, оройн хүрдний (10б) дхүди дотор дөрвүүлд саран дэвсгэрт, доороос улаан охор “А” дээш хандсан хөх “Хум” уруу хандсан, улаан “Ум” дээш хандсан, цагаан “Хам” түрүүлгэ хандсан, дөрвүүлд шинийн саран дусал нада сэлт буй бөгөөд ам Ум Нада-аас гал бадран, Хум Хам-аас бодь сэтгэл гарах* мэт цувирсан бие гичийн төдий, дүрийг гялбалзсан тодод сэтгэл живэх догшрохоос хагацуулан барин чадваас хий маш хурах хялбар их оньс буй. 

	 

	3. Ялангуйт охор “А” зандалийг тодруулан сэтгэлийг барих нь: хүйсийн хүрдний дхүди-д охор “А” шадын* дүртэй, хятад зүүний төдий нарийн шударга хурц халуун дөрвөн чанар төгөлдөрт сэтгэлийг барь.

	 

	4. Хумхат хийг барин зандалийг бясалгах: хумхатыг барьсаарын агараас расана лалана-ийн хий үлээснээр, хүйсийн зандалийн гал өрөвсөж улам улам бадран, дхүди-ийн дотроос дээш одсоноор дөрвөн хүрдэн судлууд зэргээр бүлээдэн, Хам Ум Хум гурав хайлж дусал болон бууж, хүйсийн Ам үсэг дүүрсэн түүнд сэтгэлийг нэгэн үзүүртэйеэ батыг олсон бэлгэс болтол (11а) барь. Түүгээр самади тодорхой байдал их болоод самади түргэнээ төгсөх болъюу. 

	 

	5. Амины хий дхүди-д орох орших шингэх нь: түүнд сэтгэл оршсоныг нэгэн үзүүртэйеэ тэгш агуулснаар хий дхүди-д орох орших шингэх гурвын оршсоны тэмдэг хамрын хоёр нүхнээс хий бидэхүй хүчин адил болох. Оршсон тэмдэг хамрын хоёр нүхний нарийн хий гүйх тасран хэвлий үл хөдлөх хоёул болох. Шингэсний тэмдэг гадаад махбод шороо ус шингэсний тэмдэг зэрэглээ мэт Үзэгдэл болох, ус галд шингэхэд онин1 мэт, гал хийд шингэхэд огторгуй гал авах мэт, хий тийн мэдэхүйд шингэн завдваас зул бадрах мэт болно. Тэндээс дотоод бэлгэ хотол атгагийн хөдлөх хий гэгээнд шингэвээс намар цагийн будангуй арилсан огторгуйд сарын гэрлээр түгсэн мэт үзэгдэл болно. Гэгээн дуртмал шингэхэд нарны гэрлээ түгсэн мэт мэт үзэгдэл болно. Дуртмал чухал олохуйд шингэхэд шөнийн зузаан харанхуйгаар түгсэн мэт үзэгдэл болно. Чухал олохын анханд дуртгал ирээд адагт дуртгал үгүй болруун. Чухал олохын гэгээн гэрэлд шингэхэд будангуйн гурван гэмээс хагацсан намрын цагийн үүр гийхийн огторгуй (11б) өөрийн өнгө ямарчлан болох бөгөөд тус тусын үед танин мэдтүгэй.

	 

	6. Тэндээс дээрээс бууж доороос батдах дөрвөөд баясгалан болох нь: хий дхүди-д шингэснээр хүйсийн зандалийн гал маш халуунаа хүртэхүйт халуунаа дээш бадарснаар оройн цагаан бодь сэтгэл хайлан хоолойн дхүди-д хүрэхэд баясгалан, тэндээс зүрхэнд хүрэхэд дээд баясгалан, тэндээс хүйсэд хүрвээс ялангуяа баясгалан, тэндээс нууцын үзүүрт төрвөөс хамт төрсөн баясгалан болруун. Тэдгээрийн үед амгалан хоосныг найруулан бясалга.
Доороос батдах нь хайлж амгалан улмаар тулан* ирэх бөгөөс хатуу хүчтэйеэ хүчлэх бус бөгөөд сэтгэлгээр оройд няцуул. Тэндээс судлын орон бүгдэд тархаа. Тийм бөгөөс тийн бус ихэд хайлж түргэнээ бууж биеийн доорд хүрвээс няцуулан үл чадах тул өндөр газраас няцуулах арга хэрэгтэй. Тэрээр өөрөө бурхан болон тодорсны агаараас хөл завилан хоёр гарыг өвчүүндээ солбиж, хоёр нүдийг дээш хатууд урвуулан, гар хөлийн хуруунуудыг сайтар хумьж, хэвлийг нуруундаа шах. Сэтгэлээ оройн Хам үсэг тэргүүнд дээш (12а) хандсанаа зорьж хэлэнд Няцуулахын орон түүнээс ар голд ойр талд дхүди-ийн дотор цав цайсаар оройд одов хэмээн сэтгэ. Тэрээр мади-ийн үзүүрээс хүйсэд хүрвээс доороос батдах баясгалан, түүнээс зүрхэнд тэндээс дээд баясгалан, тэндээс хоолойд хүрвээс ялангуяа баясгалан, тэндээс оройн хүрдэнд хүрвээс хамт төрсөн баясгалан бөгөөд эсрэгийн дөрвөн баясгалангийн амт их болох нэгэн болой. Эцэст зөөлөн хий хумхатыг бариад бие хатуу бус болгон сэгсэрч сэтгэлээр бодь сэтгэл нүгд судлын орон бүгдэд тархсаныг санахыг олонтоо үйлдэх болой.

	 

	7. Хамт төрсний цагт амгалан хоосныг найруулж бясалгах нь: тархинаас бууж мади-ийн үзүүрээ хүрэвч гадагш үл гарган оршуулбаас хамт төрсөн баясгалан болсон цагт, урьд шийдэн буулгасан үзлийг дурдан үйлдэж, үзлийн дээр агуулснаар амгалан хоосон ялгалгүй тэтгэсэн буй. Үзлийг сайтар мэдэхгүй БӨГӨӨ, С, сэтгэлийн цацрах хураах нугуудыг огоороод (12б) амгаланг хэр оршин орштол тэтгэх буй. Түүнчлэн бодь сэтгэлийг мади-д барьсныг дээш няцуулбаас оройд хэзээ хүрэх цагт, доор батдахын хамт төрсний бэлгэ билиг төрөх тул, түүний цагт бээр түүнийг танин мэдэж амгалан хоосон ялгалгүй буюу гагц амгаланг атгаггүйг хэр төдий оршуулан чадан чадах болтол тэтгэх болой. Тэдгээр нь тэгш агуулах тэтгэх ёс болой. 

	 

	(е) Тонилох номын чанарын оньс

	Ерд хамт төрсөн баясгалан төрсөнд, түүнээс босохын цагт өөрийн хүчээр ч орон үзэгдэл амгалан болон ургах нэгэн болох боловч тэр төдийхнөөр үл болмуу за. Даган олохын үед тэгш агуулахын амгалан хоосныг дурдаж, түүгээр орон үзэгдэл аль ургасан* бүгдэд тамгалж бясалгаваас амгалан бадрах ялангуйт болохын тул, тэр мэт тэтгэн үйлдэж тэгш агуулах даган олохыг тэтгэх болой. 

	Жич бас зандали үүний зорилго ба хий барилдахыг үйлдэж дөрвөн баясгалан удирдахыг арвитган үйлдэх болой. Тэр мэт хувь 4 буюу зургаагаар (13а) бясалган авах болой. Үүнийг увдис олноос зандали бясалгаснаар биед дулаан төрж, дулаанд шүтэж судал доторх бодь сэтгэл хайлж, тэр хайлснаар амгалан төрьюү. Амгаланд шүтэж атгаг үгүй төрьюү. Түүнээс махамудраг ухах болъюу хэмээн номлов. 

	(ii) Таван зүйл засал хүрДээр хийн гэмийг арилгахуй

	Хувийн эцэст хэвтэх цагт дээрх доорх хий хавсран

	Бэлхүүсийг хорин нэгэнтээ эргүүл. Тэргүүнээ долоонтоо сэж. Цээжийг долоонтоо мушги. Гарыг долоонтоо нугал. Хөлийг долоонтоо жийн үйлд. Түүгээр биед аливаа өвчин үл ургахыг номлов. Нойрсоход махамудрагийн үзлээр нойрс. Таван зүйл оньс лугаа таван зүйл хүрдний увдисыг номлон барав.

	 

	(b) Шөнө гадаадын нөхцөл үйлийн мудрад шүтэж бясалгахуй

	Өөрөө мудра хоёулаа бодгаль эрхтэн эрхэм болсон, маш Арилсан авшгийг олж, үндсэн гишүүний тангарагт мэргэжээд ямар мэтчилэн сахисан мандлын хүрдний бүтээлийн аргад мэргэжээд, дөрвөн зүгт бясалгаснаар сайтар арилсан, 

	“Баясахын шастир” -аас болсон илбийн 64 хүчнээ мэргэжсэн, хоосон чанарын үзлийг лавтлан шийдээд, дөрвөн баясгалангийн зэрэг ба (13б) ялангуяа хамт төрсний бэлгэ билгийн газар завсарт мэргэжсэн ба, бодь сэтгэлийг гадагш юүлэлгүй барин чадах тэргүүтэн дандрын аймаг хийгээд “их шидтэний угт гол*” - оос номлосны бэлгэ чанар нэгнээр үйлдэнэ. Тэр мэт номлосны дохионы хэмжээ бүдүүн төдий ч эс тогтоосноо гүн буй хэмээхийн увдис засдаг нэжгээдэд магадлан татаж гарт авах нь, маш сайн бусын муу заяаны хаалгыг нээгч хэмээн мэдэгтүн. 

	“Хэрүга илт гарах” -аас “Ёга үгүйд ёга-ийн ном мудрад одох болох ба бэлгэ билиг үгүйд бэлгэ билгийн ёсон тамд одох сэжиггүй” хэмээн номлов. Орон шүтээн хоёулаа бүхэн бэлгэ чанар эс бүрдсэнд тэр мэт үйлдэхэд гэм эрүү маш ихийг

	Номлосон нугуудыг мэдэх хэрэгтэй. Тэр мэтийн үйлийн мудраг шүтэхийн чадлыг эс олбоос нь, бие үгүй эх хийгээд очир ёгини, базарвидали тэргүүтэн бэлгэ билгийн мудраг өнөд бясалгаснаар үзэгдэл тод ба түүнд батыг олбоос, түүнтэй тэгш оролдож дөрвөн баясгаланг төрүүлсний (14а) хамт төрсөн цагт амгалан хоосныг барилдуулан чадваас үзлийг шамдан үйлдээд амгалан хоосон ялгалгүйг тэтгэ. Түүнийг эс чадваас амгаланд шүтэж сэтгэлийг нэгэн үзүүртэй оршихын самадийг тэтгэн үйлдэх болой хэмээн Жэ ринбүчийн гэгээний номлол ямарчлан болой. 

	 

	3. Жэ Наровагийн маш гүн увдис богд Марвын анхааран авсанчлан Богд лам бээр хөтөлбөр соёрхсон мэт анхааран авахуй

	Орон шүтээн хоёулаа урд номлосон мэт бэлгэ чанар төгөлдөр бээр үйл үрийг итгэх магад сүсэгт, гүн номд магад бишрэлт бээр аглаг орноо зохилдох нөхцөлийг бэлтгэж эцэг эх нэгэн хамт сууж, хоёулаа ядам эцэг эхэд үүсгээд, нууц ба огторгуйг очир лянхуанд адисалж, гурван хураан мэдэгчээр алгуураар тэгш оролдон үйлдэх болой. Тэр нь таван мэргэнээр авах, таван гүвэхийн аргаар дуслын гэмийг арилгах хоёр буй. 

	А) Таван мэргэнээр авахуй

	Таван мэргэнээр авахад

	1. Дуслыг буулгах

	2. Барих

	3. Татах

	4. Тархаах

	5. Бэлгэ билгээр тонилох тав буй. 

	Дуслыг буулгах мэргэн нь: 

	тачаах үгээр дуслыг нэмүүл. Өнгийг үзэхийн амгалангаар дуслыг буулга. Тэндээс ам хавсран, хөхийг энхрийлэх тэргүүтнээр дуслын амтшилыг нэмүүл. Хүрэлцэхийн жаргалангаар бүлж дуслыг буулгахын мэргэн бөгөөд яст мэлхийн явдлыг үйлд. 

	Тэндээс жаргалангийн тэргүүн төрөхөд хойдыг таслан амгалан хоосныг найруулж агуул. Жаргалангийн амтыг завхахад болой. Түүнийг бас бас үйлдвээс эцэстээ жаргалан дэлгэрээд хамаг судлын хий бүгд гал мэт бадарч хотол дусал ус мэт оршвоос дуслыг алдах атгаг үгүй болго. 

	Дуслыг барихад мэргэн нь 

	дусал барихыг эс мэдвээс бодь сэтгэлийг алдаж аргын эрдэм үл төрьюү. Түүнээ дөрвөн оньсны өнгийн эрхтийг үзэх нь хөлөө хязгаараа жийгээд дуслыг хүрдэн нүгдээ сэтгэлийг тусга. Далайг сүмбэр татах нь цээжийг дээш болгож ухааныг огторгуйд зорьж ахуй ёсны утгыг үзэж сэтгэлийг огторгуй сацуу тэгш агуул. (15а) тэр мэт гурвантаа бээр дуслыг магад бариад сэтгэлийг ахуй ёсны агаарт агуул. 

	Татахад мэргэн үүнээ дөрвөн оньс нь: 

	далайг сүмбэр татах, дөрвөн тивийг эрхэнд хураах, эд баригчийг өөрийн орноо нийлүүлэх, эрхтийн тунгалгийг дээр тавих бөгөөд тэр ч араатны дөрвөн авираар дөрвөн хүрднээ татах засал хүрд нь хийн гохоор барьж цомцойн үйлдээд, хөлийн доор хоёр гараа оруулж бие сунас сунас татахад доод хийг хатууд дээш татахуйяа Хиг Хиг хэмээх зааны гигэлгэ, бас хий татах цагт Хрум Хрум хэмээн уртад өгүүлж тэргүүнээ улам улам бөхийн үйлдэж биеийг шударга болгох өлөгчин барсын мөөрөх, бас гэдсийг нуруундаа шахаж дээш цэнгэхийн ёсоор түлхэхэд Ха Хам хэмээн араатан бөөлжих, бас хүрдний дусал бүгд нэгнээ хурсан дусал нууцад цавцайн хурж байсныг гурвантаа хатууд дээш татахуйгаар хулсан гуурсаар ус уухын ёсоор Хум Хум хэмээх үнэг улих авир бөгөөд хүйсийн хүрднээ тат. Бас гурвантаа бээр зүрхний хүрдэнд тат. Бас хоолой ба оройн хүрдэнд татаж дусал зайлан хурсныг сэтгээд амгалан (15б) хоосныг найруулан бясалга. Тэр нь няцуулах мэргэн болой. 

	Тархаах мэргэн нь: 

	таван зүйл ариуны явдлаар дуслыг тархаах нь дөрвөн гишүүнийг хумьж дээд доод хийг хатууд шахаж гөрөөс амьсгалах мэт, араатан үзэн шигших ёсоор, үнэг инээх мэт, арслан шилгээх ёсоор, эм барсын бөөлжих мэт таван явдлаар, цэмбэний үсийг шахсан мэт бүх биенд дусал түгээмэл тархмуй. Тэндээс зүүн баруун тийш нэжгээд хөдөлгөн баруун зүүн этгээдэд эргэж цээж шударга залан гурвантаа сэгсэр. Түүгээр түгээмлээ тархъюу. Энэ үест доороос болохын таван

	Гөвүүрээр дуслын гэмийг арилгах буй. 

	Их бэлгэ билгээр тонилох нь: 

	түүний хойно бие Бяруузанын долоон номоор сууж нүдээ огторгуйд ширтэн дээрх даран эс чадваас Пад хэмээн эвдэж сэтгэл ахуй ёсны хоосон чанарт агуул. Тэр мэт хорин нэгэнтээ өгүүл. Сэтгэл туурвилгүй өөрийн орноо агуулснаар ахуй ёсны утга махамудра сэтгэлд төрьюү. 

	 

	В) Таван гүвэхийн аргаар дуслын аргаар дуслын гэмийг арилгахуй

	Тэргүүнээ гурвантаа эргүүл. Цээжээ гурвантаа мушги. 

	Бөгсөө гурвантаа газар дэлд. Гишүүнийг (16а) гурвантаа дэлд. Гар хөлийг гурваад сэж. Түүгээр дуслын өвчин арилах ба үл оръюу. 

	Эцэстээ сэтгэлийг нь ёсны агаарт агуулах болой. Тэр мэт өдөр дотоодын нөхцөл дээд үүднээ шүтэж бясалгаад, шөнө гадаадын нөхцөл үйлийн мудрад шүтэж бясалгах үүнийг ээлжлэх хүрдэн хэмээх болой. 

	Таван зүйл эргэх засал хүрднээр, хийн гэмийг арилгах лугаа таван зүйл гүвэх аргаар дуслын гэмийг арилгах бөгөөд нэгэн нэгнээ нийлэлцэн туслахын хүрдэн ч болой. Тэр мэт бүтээн авагч егүзэр эрхэн долоон хоногт барилдуулбаас огторгуйд явагчид магад одъюу. Эцэс нь нэгэн насанд магад бурхныг бүтээюү. 

	Энэ мэт ялангуйт увдис цогт Нарова бээр Богд Марвад увдисалсан утга мэт үндсэн тасралгүйгээр Богд лам Далай манзуширын гэгээнээр төгс хувьтнаа хөтөлбөр соёрхсон ямарчлан болой. 

	 


Хоёрдугаар эвхмэл болох бумба судлахуй

	 

	Хоёрдугаар эвхмэл болох бумба судлах нь: дээргүй үндэсний их ялангуйт ном үүнд:

	 

	С. Итгэмжит уг

	Итгэмжит угд Хэ загра-ийн ер номлох дандар “Самбоди”, загарсамбарын ер бусын номлох дандар “Базардага санваар гарах” хоёр хийгээд “Очир дөрвөн дэвсгэртийн язгуур үндсэн” хийгээд тэдгээрийн олон тайлбар (16б) ба “Самбоди-ийн тайлбар”, “Увдисын итгэмэл”, “Манзширын амны эш” тэргүүтэн угийг чадагч олон гол ба ер аюулагчийн аймгийн төгсгөлийн зэргийг үзүүлэх “Улаан ямандагын дандар”, их шидэт Бирвава-ийн зохиосон “Маш туурвилгүй”, Цогийг баригчийн зохиосон “Дөрвөн ёга-ийн тэр ямагт чанар”, Дарван азарын зохиосон “Амьдралын тэр ямагт чанар” тэргүүтэн гол олон болой. Тэдгээр ямандагын аймгийн увдисыг баригч Төвөдийн Пэл* лозава лопан* лозава тэргүүтнээс үндэслэсэн увдис олон ба энэ нь богд Марвын увдис бөгөөд үүний дөрвөн багана шавь нараас салсан үндсэн тасралгүйгээр ирсэн болой. 

	 

	D. Егүүтгэлийг судлахуй

	1. Бодот егүүтгэлийг судлахуй

	А) Бодот егүүтгэлийг судлахуйн тус эрдэм

	Тус эрдэм нь “Базар дага” -аас “өдөр бүр бярманыг алсан ба таван завсаргүй үйлдсэн хийгээд хулгайлах булаах хүсэлд эдэлсэн ч энэ мөрөөр арилах больюу. Хилэнцээр үл халдах болох болоод сансрын гэмээс холд одох больюу хэмээн номлосны тул маш их утгат үүнд хичээх хэрэгтэй. Энэ мөрөөр арилах ба гэтлэхүйеэ номлосныг муу заяанаас гэтлээд түүнд төрөхийн хилэнц арилах буй хэмээн(17а) “Увдисын итгэмэл” тэргүүтнээс номложээ. 

	Бодот егүүтгэлийг судлахад амар дэвсгэрээ сууж, оройд лам очирдарийн дүртийг тод санаад бие очир аюулагч болон бяруузаны долоон номд судал хүрдийг тодотгож дхүдиийн дээд үзүүр эсрүүн нүхэнд тулсан доор зах нь хүйсийн доор дөрвөн хурууны төдий гурвалжин судлын уулзсаныг сэтгэ. Расана лалана-ийн дээд үзүүр хамрын хоёр нүхэнд тулсныг сэтгэ. Хийн оньс нь хоёр хамраар хийг татаж Расана лалана-г гэдэс үлээсэн мэт дүүргэ. Тэндээс дүүрсэн хийг дхүди-д хүчтэйеэ дарснаар дхүди-д оруулан хумхат хийг барьсаарын дээрээс барих сэтгэлийн оньс нь хүйсийн хүрдний дхүди-д улаан А, зүрхэнд хөхөмдөг Хум, оройд цагаан Га-г сэтгээд, тэндээс доорд хийг хатууд татсанаар хий дээш бадран хүйсийн А-г түлхэж дээш ирээд зүрхний Хум-ыг түлхэн, тэр дээш одож оройн Га-г түлхэв хэмээн сэтгэ. Тэндээс жич бас хий дотогш ороход буулгаж зүрхнээ Хум, хүйснээ А оршив хэмээн сэтгэ. Эцэст А зүрхний Хум-д шингэх болой. Хийг үл чадах цагт хамраас тавь. 

	Эсвээс судал хүрдэн урьд мэт бөгөөд хумхатыг барьсаарын (17б) агаараас барьж сэтгэлийн оньс нь Брүм үсгээр бөглөсний дээр лам очирдара сууж хөлийн эрхийгээр дарсныг сэтгэ. Дхүди-ийн дотор доор захад хоёр судал нийлсний дунд 5 гэрэлт урт хөх Хум үсэг, расана лалана-ийн доод үзүүр Дхүди-д уулзсанаар хоёр охор Хум үсэг, дундад урт Хум үсгийг доор санаж асныг тод санаад, түүнд биеийн оньс тэгш уулзсан мутрыг нуруунд шахан өргө. Хэлний оньс дээрхийг дүүргэсэн лүгээ доорх хийг хатууд Дхүди-д дарснаар хоёр ахар Хум-ыг шахцуулан түлхсэнээр дундах урт Хум-ыг Дхүди-ийн дотуур дээш нисгэн нисгэн хөөхөд, сэтгэлээр Хэг хэмээн хөлгийн хий лүгээ сэлтийг дээш өргөөд Брүм үсэгт хүрснийг сэтгээд Ха хэмээн сэтгэлээр өгүүлж доош татан хүйснээ буулга. 

	Түүнийг хэлээр өгүүлбээс хий алдах болох буй. Тэндээс хийг барихыг эс чадваас хамраас сум мэт харвах болой. Бас нэг ёс нь хувийн эхэнд очирсадвагийн бясалгал урилга үйлдэж, өөрийн үүсгэлийг чухал хураагаад, судал хүрдийг (18а) тодотгож, зүрхний судал хүрдний Дхүди-ийн дотор хийн нум доош хандсан дүрт, түүний бариулын тусын төдийд цагаан Хум үсэг тэргүүн доош хандсаны шавжү-ийн дунд хар Ха, Хум-ын тэргүүний доор цагаан Хи үсэг бөгөөд хоёулаа тэргүүн доош ба Дхүди-ийн дээд үзүүр өрх нээсэн мэт дээр цагаан Га үсгээр хаасныг сэтгээд, Хэг хэмээн өгүүлснээр, хий нугууд Дхүди-д хурсантай цагт сац хийгээр хөөснөөр зүрхний судал хүрдний амсар дээш урван, түүн лүгээ цаг сац үсгүүд урваж, Хи үсэг дээр, Хум дунд, Ха доор орших ёсоор болон бас Хэг хэмээн өгүүлснээр тэдгээр хоолойн судалд хүрээд, бас хэг хэмээснээр оройн судал хүрдэнд хүрч Га үсгийн сүүлийг түлхсэнээр Га-ийн заримын төдий дээр гарахад сүнсний чанар тэр Хум-ын хийн хөлөг дотогш ороход жич урваж зүрхэнд ирээд зүрхний судал хүрдэн доош хандсаныг сэтгэ. 

	Тэр мэт судалснаар амьсгал гарах орох дээш тэгш болгон гарах орох, өөрийн яригаар чадан чадтал дасган үйлдвээс сүнсний хөлгийн хийг эрхээр үйлдэх болой. Тэдгээр алиныг бээр судалснаар(18б) хий одох ирэх ба үсгүүдийг урьсныг сэтгэснээр өөрийн яриагаар хий Дхүди-д орж тэмдэг гарах нь: Оройн үс хөдлөх, хулмалзах загатнах, зогьсох, товойх, шар үснээс цус гарах нугууд болно. 

	Тэндээс оройн судал зангиа алдарч эсрүүн хий нүхнээ хий хурах болбоос хичээн шамдахыг үл хэрэглэн үл умартахын төдий ба сэтгэлээр тийн мэдэхийн дээш доош хөтлөхийн төдийгөөр болно. 

	Энэ гурван зэрэг бумбын урих нь богд эрдэнийн соёрхсон “Хураангуй егүүтгэл”, нөгөө нь богд Марвын “Дөрвөн эвхмэлийн ёс”, гутгаар нь ханчэн номун хааны ёс бөгөөд Нэйж тойн богд тэр гурван ёс алиныг ч ялгалгүй хөтөлбөр соёрхсон мэт сүсэгтэн шавь нарын бясалгаж тэмдэг олсон нь олон болой

	 

	2. Үйлэнд барилдахуй бумбын ялгал

	A) Чухал хэрэгт үхлийн ёрыг шинжихүй

	B) Барилдах шижмийг тасалж биеийг чуулган болгон өргөх

	C) Тонилох мөрийн нөхрийг үйлдэх гурав буй. 

	Эдгээрт чухал хэрэгт үхлийн ёрыг шинжихэд:

	 

	(1) Номын биеийн егүүтгэл

	Номын биеийн егүүтгэлд бие садан эд гуравт тачаан шунахыг тасалж (19а) эд таваар хэрэгтэн бүхнээ лам хийгээд гурван эрдэнэд харамгүй өргөж чуулганыг хураа. 

	Тэндээс орноо ариун цэвэр болгож, аль сүсэглэхийн ядам бурхныг дэлгэ. Тахил балинг агуу их сайныг бэлд. Олдвоос лам юугаа залж авшиг аван тангараг санваарыг сэлбэ. Наманчлан боохыг аль чадахаар үйлд. Сүслэх бишрэхээр залбир. Ер юунд ч бээр тачааж урилахыг тэвчин, бодос юуг илбэ зүүд чилэн үз. Тэндээс лам буюу номын нөхрөөр егүүтгэл судалсныг тодотгож егүүтгэвээс зуурд бүтэхийн номлолуудыг чихнээ сонсох нь нийт болой. 

	Ялангуйт бодгаль үхэх гэгээнийг таних, хоосон чанарын үзэлд судалсан бодгаль нь номын биеийн егүүтгэл дээд мөн тул, эдүгээ үхэх гэгээн гэрлийн номын биеийг илт болгож, алиныг алинаар номхотгох цаглашгүй хувилгааны биеийг барьж, орчлон хоосон болох хүртэл хамаг амьтны тусыг үйлдсүгэй хэмээн сэтгэл үүсгэж бодлогыг тавь. Тэндээс алгасалгүй сэтгэлээр үхэх цагт махбод шороо усанд шингэхэд зэрэглээ мэтийн үзэгдэл ургаюу. Ус галд шингэхэд униар мэтийн үзэгдэл ургаюу. Гал хийд шингэхэд огторгуйд гал авах мэтийн үзэгдэл ургаюу. Хий тийн мэдэхүйд шингэн завдахад (19б) зул бадрах мэтийн үзэгдэл ургаюу. Хотлын атгагийг хөдөлгөгч хий гэгээнд шингэвээс гадаад амьсгал тасраад намар цагийн хиргүй огторгуйд шөнийн сарны гэгээ түгсэн мэт мэт цагаан үзэгдэл ургаюу. Гэгээн дуртмалд шингэхэд арилсан огторгуйд нарны гэрэл түгсэн мэтийн улаан үзэгдэл ургаюу. Дуртмал чухал олохуйд шингэхэд арилсан огторгуйд шөнийн зузаан харанхуйгаар түгсэн мэтийн харын үзэгдэл ургаад дуртгал ихэд эвдэрнэ. 

	Чухал олохуй үхэхүй гэгээн гэрэлд шингэвээс гэгээн гэрэл өөрийн өнгө будангуй болгогч гурван нөхцөлөөс хагацсан намрын цагийн үүр гийх огторгуйн өнгө мэт үзэгдэхүүн хоосон үзэгдэл болно. 

	Тус тусын учрыг танин мэд. Тэдгээр нь эхийн гэгээн гэрэл хэмээюү. Түүн лүгээ хөвгүүний гэгээн гэрлийг уулзуулах нь:

	⁂ Үүсгэлийн зэргээр боловсорсон бөгөөс өөрөө очир аюулагчид тодорсны зүрхний хөрөнгө Хум-аас гэрэл цацран сав шимд тусаад түгж, арилсан сав шим болгон хувилгаад, сав гэрэл болон хайлж шим амьтанд шингээд, шим амьтан гэрэл болон хайлж өөрт шингээд, өөрөө бүх зүгээс шингэж, зүрхний Хум-д шингээд, Хум шавжү-д, тэр Ха-д, Ха тэргүүнд, тэргүүн шинийн саранд, (20а) тэр дусалд, дусалд нада-д, нада гэгээн гэрэлд шингэв хэмээн сэтгээд эх хөвгүүний гэгээн гэрэл уулзсан буй. Барих баримтлахаар хураасан хамаг ном тэргүүнээс өвөрчлөнгөөр бүтсэн алин ч үгүй бөгөөд, цааш нэр хадсан төдийгөөс маш нарийн тоосны төдий ч бүтсэнгүй хэмээн сэтгэснээр төрөл үгүй номын биеийг олж нэгэн агшин төдийд ч тонилох болъюу.

	⁂ Төгсгөлийн зэрэгт эрхшээл олсон бөгөөс, чадваас бие 7 ном төгөлдөр ба эс чадваас бие арслангийн хэвтэх байдлаар хэвтэж судал хүрд тодотгоод, шороо уснаа шингэх тэргүүтэн бэлгэ анх ургахад зүрхнээ үл эвдрэх дусалд сэтгэлийг оруулсаар бясалгаснаар, шүтээний цагийн үхэхүйд үндсэн гишүүний хамаг хий өөрийн зоригоор зүрхэнд хурснаар, шингэхийн тэмдэг униарт огторгуйд гал авах зул бадрахын бэлгэс ургаад, тэндээс гэгээний үед анх хоосон, түүнээс дуртмалд маш хоосон, тэр чухал олохуйд их хоосон болоод, тэр гэгээн гэрлийн цагт хамгаа хоосон хэмээх болруун, түүний цагт үхэх цагийн өөрийн хүчээр болох эхийн гэгээн гэрэл лүгээ энэ бясалгасан хөвгүүний гэгээн гэрэл уулзаад, хотол атгагийн хөлгийн хий лүгээ сэлт үл эвдрэх дуслын дотор орсноор амгалан болсныг (20б) хоосон лугаа найруулан бясалгаваас, номын биеийг олж тонилохын хутгийг магад олно. Энэ нь номын биеийн егүүтгэл бөгөөд, егүүтгэл бүхний дээд болой.

	⁂ Үүсгэл төгсгөлийн онолыг эс ологсод үүнийг үл чадахын тул, аль болох төрөлхтнөө үзүүлж үл болно. Егүүтгэлийн увдис бүтсэн бөгөөс, гадаад тэмдэг огторгуй хиргүй гэгээн ариун болох, дотоод тэмдэг бие одовч өнгө үл хувилан тунамал сайхан болъюу. Нууц тэмдэг мах яснаас А үсэг тэргүүтэн гарьюу хэмээн шалгадаг мэргэдийн увдис болой. 

	 

	(2) Төгс жаргалангийн биеийн егүүтгэл

	Бие ба судал хүрдийг урьд судалсанчлан тодотго. Зүрхэнд сүнсний чанар Хум үсгийг тод сана. Их шидэт Цогийг баригч бээр “Зүрхний дунд Хум-аас цацруулж үүд нүгдийг хаана” хэмээн номлосон мэт. Зүрхний Хум-аас зузаан гэрэл цацран оройгоос бусад сүвийг хаасныг сана. Оройн нүхний Га буюу Брүм үсгийг үл сэтгэн онгойж асныг сана. Түүний дээр өөрийн язгуурын лам ялгалгүй очирдара буюу очирсатва буюу очир аюулагчийг тод сэтгэ. Эсвээс логишвар тэргүүтэн өөрийн аль хүссэн ядмыг сэтгэвч болохыг номлов. Тэдгээрийн зүрхэнд дэх (21а) хөрөнгө үсгийг огторгуйд явагчийн орон болгон сэтгэ. Цогийг баригч бээр хагас лугаа хоёр үсгийг 21 тээ өгүүл хэмээсэн мэт Хэг хэмээн дээш түлхэхэд Хум-д оршсон сүнс хөлгийн хий лүгээ оройгоор одон суунагласан мэт төрвөлгүй гаран лам ядмын зүрхэнд шингэв хэмээн сэтгэ. Түүгээр ядам бурхан ялгалгүйеэ ухаан баригчийн хутгийг олоод төгс жаргалангийн биет бурхны хутгийг олъюу хэмээн номложээ. Тэр төгс жаргалангийн биеийн егүүтгэлийн увдис бүтвээс гадаад тэмдэг огторгуйд солонго ба гэрлээр түгэх, дотоод тэмдэгт оройн үс хөдлөх тэргүүтэн тэмдэг болно. Нууц тэмдэгт биеийн ясанд таван өнгөөр бурхан ба мутрын бэлгэ тэргүүтэн болъюу. 

	 

	(3) Хувилгаан биеийн егүүтгэл

	Хувилгаан биед егүүтгэх увдис нь: бие баруун хавиргаар хэвтэж зүүн хамраар хийг татах, тахилын шүтээнд хувилгаан биет Шагжамуни, оточ, майдарын гэгээн бие лүгээ язгуурын лам ба, ялгуусан Зонхава ширваны нөхөр сэлтийн хөргийг өмнөө дэлгэ. Тахил балинг агуу их үзэсгэлэнтэй бэлд. Түүнд 7 гишүүнийг өргөөд мандал өргө. Би эдүгээ үхэхийн цаг болов. Үхэж хойд төрөлдөө дөрвөн хүрдэн төгөлдөр сайн шүтээнийг олж, бие наснаа зэтгэргүй болоод, эх хамаг амьтны агуу их тусыг өнөд (20б) үйлдэх болтугай хэмээн сэтгэл үүсгэж бодлого тавь. Чадваас бодь сэтгэлийг хатууд судал. Тэндээс судал хүрдийг тодотгож хүйсийн доор гурвалжин номын гарлага мэт болсныд хүди-ийн дотор өөрөө тийн мэдэхийн чанар гилгүрсэн буурцгийн төдий дусал нисэн алдсаныг тод санаж, бие нас садан эд тэргүүтэн алинаач тачааж шунахгүйеэ зүрхний угаас лам гурван эрдэнэд хатангатган, оньс таслах зуурд мэт заяаны аюулаас аварч арилсан дээд сайн төрлийг олохын тул дэнслэн энэлэх сэтгэлээр тодорсны төдийгөөр зэтгэр бүхнийг арилгаад залбирснаар юу хүссэн шидийг өгөгч үлэмж дээд лоам бурханд залбирмуу. Нигүүлсэхүйн гохоор барь. Оньс таслах эрлэгийн аюулаас авран соёрх. Муу заяаны үүдний хавцлыг таслан соёрх. Зуурдын хавцгайгаас түргэнээ гэтэлгэн соёрх. Ялгуугсдын язгуурын их ухааныг баригч, хотол төгссөн эрдэнэ мэт бодгаль болон төрөхүйг адислан соёрх хэмээн хатууд залбир. 

	Тэндээс бие явдал нь доод үүдийг чанд хумьж тат. Биеийн хүчийг цээжиндээ хураа. Баруун хамрын нүхийг гараараа бөглө. Доод хий дуслыг дээш өөрийн эрхгүй татахад Хэг хэмээн хэр (21а) өргөснөөр Дхүди-аас дээш одон зүүн хамрын нүхнээс тийн мэдэл дусал хий сэлтээр утаа одон* суунагласан мэт төрвөлгүй өмнө хувилгаан биет бурхны зүрхэнд шингэснээр, хойдод амьтны тусыг үйлдэн чадах эрдэнэ мэт бодгаль болон төрөх магад болой. 

	Егүүтгэл бүтвээс гадаад огторгуйд үл солонго нугууд галбабрикша ба цагаан хивийн хөшиг татсан мэт хийгээд цэцгийн хур орох тэргүүтэн болъюу. Дотоод тэмдэгт зүүн хамраас цус шар ус ба бодь сэтгэл гарах лугаа шүүс сэлт болно. Нууц тэмдэг шарил олон цөөн ба бурхан мутрын бэлгэ тэргүүтэн гарах болно. 

	 

	(4) Эцсийн егүүтгэл

	(a) Нэгэн агшны егүүтгэл

	Нэгэн агшны егүүтгэл нь хэрвээ нас баран гэнэт үхэх ба өндөр хаднаас хигд гал ус аянга хийгээд гариг дайрах ба зүрхэнд мэс тусч түргэнээ үхэхэд нэгэн агшны егүүтгэлийг сурах нь ламыг үргэлж оройдоо бясалга. Сэтгэлээ түүнд сүсгээр тусга. Амнаас юунаа бээр хамаарч лам хэмээн дууд. Зүрхэнд ядмыг сэтгэ. Сэтгэлийг оройгоор гарахыг сэтгэвээс оньс буй. Хэзээ ямар хатуу шалтгаанаар үхэхэд олам хэмээн дурдаад, сүнсээ оройгоор гарахыг чанд тусган, (22б) зүрхний ядам оройгоор авч гараад ламын зүрхнээ шингэснийг санаваас нэгэн агшны егүүтгэлийн увдис болой. 

	 

	(b) Мохдог оюутны егүүтгэл

	Мохдог оюутны егүүтгэл нь бодь сэтгэлийг эс судлаад хоосныг эс оносон, үүсгэл төгсгөлийг үнэхээрт эс мэдэх бөгөөс тэргүүнийг дорно хандуулан баруун хавиргаар хэвтүүлж, баруун гарыг газар доор тавин, нэргүй хуруугаар хамрын баруун нүхийг бөглөөд лам буюу номтой сайн нөхрөөр чанга сайтар сургаад итгэл сэтгэлийг явуулж буяны чуулганыг чадлаараа хураагаад хилэнц наманчлах ба авшиг санваарыг шинэ сэлбэн авбаас муу заяанаас магад тонилох болъюу. 

	Түүнийг үл чадагч нэрээс дуудаж, оройд чинь ачит язгуурын лам сууна. Түүнд сүсгийг чанд үүсгэ хэмээн өгүүлээд оройд нь гараа хүргэ. Үснээс аажуугаар* тат. Түүнээс сүнс оройгоор гарьюу. 

	Бас түүнийг үл мэдэх асар тэнэг болбоос чихэнд нь раднаашагжа бурхны нэр ба оточ авид логишварын нэрийг сонсго. Маань мэтийн адистидат тарни унш, муу заяанаас тонилохын тус эрдэм олон буй болой. Ном үйлдэх бүгд үхэхийн цагт их хэрэгтэйн тул үхэхийн увдист мэргэнээ сурах их хэрэгтэй оньс болой. 

	 

	(5) Чухал хэрэгт үхлийн ёрыг шинжлэхүй

	Эдгээрт чухал хэрэгт үхлийн ёрыг шинжлэхэд: (23а) 

	1. Ёрыг шинжлэх

	2. Шинжилж ёрыг хариулах

	3. Хариугүй бөгөөс егүүтгэл судлах цагийг мэдэх 3 буй. 

	 

	(a) Ёрыг шинжлэхэд: 

	(i). Зүүдээр шинжлэх

	B. Бие хэл сэтгэлийн үүднээс шинжлэх 2 буй. 

	Зүүдээр шинжлэх нь зүүд нь “Санваар гарахуй” -д “хумхи буюу үнсэнд авирах хэмээсэн ба хэрвээ бич илжиг унаж эвдэрхий хотод илт авирах, өмнө зүгт одох, эхнэр хар хувцсаар ороох, хар өнгөтөд хүсэн тачаах тэр нь цагийн бэлгийг мэдтүгэй. Эрлэгт одохыг үзүүлэх, ханчир үнэг өтөг гөрөөсний махыг идэх ба идсэнийг зүүдэлбээс магад нэгэн жил нүгдэд алагдах” хэмээсэн. 

	Бас “Кръя” -аас “Энэгшээт ууланд авирах, хивэгийн* цэцэг түүх, улаан эрих зүүх, хорхой идэх тэргүүтэн муу” хэмээсэн ба бас тэмээ унаж өмнө зүгт одох, илжиг унаж дорно зүгд одох, бич унаж умар зүгт хандаад одох ба урьд эс явсан газраа хойш үл харан одвоос нэгэн жилд үхьюү. Улаанталд одох, толгой хүлэхийг зүүдэлбээс зургаан сараас үхэх. Хар эхнэр гэдсийг хагалах нь нэгэн жилд үхэх. Үхээрт нуугдах, хүзүүнээс сэлмээр хүлээд харанхуйд түрүүлгээ хөтлөх, (23б) хар хүн хөтлөх тэргүүтэн ба цул зүрхийг гаргах тэргүүтэн нь үхэхийн ёр болой. 

	 

	(ii) Бие хэл сэтгэлийн үүднээс шинжлэхүй

	Биеийн үүднээс шинжлэхүй:

	Их бандида Гэндэндүвийн “Сайн номлол” -оос “Баас шээс лүгээ найтаах сацуу гарах ба нэгэн сард хар шүүс гарах хийгээд эрс хүнд рагдаа гарах, эхнэр хүнд шуграа гарах нугууд нэгэн сараас үхьюү. Огторгуйн цэцэг үгүй болох нь нүдний цэцгий тасран гэрэл өнгөгүй болох. Дагинас дуун үгүй болох нь чихний эрих хаагдан чимээ үл мэдэх хийгээд огторгуйн дуун тасарсан хэмээх нь хоёр нүдний дунд гарын бэгэлцгийг тулгаваас гарын эх тасран үзэгдэх нүгд нэгэн сараас үхьюү. 

	Бус бас хөх хас лууны дуун үгүй нь чихний түржигнэх дуу тасарсан, тогосын отгийн жаргалан завхрах нь нүд үзэхгүй, 

	Цастын эхний уур үгүй нь хамар хавчигдсан буй. Гилбэлгээн дүрт бадрах үгүй нь хэл амтыг үл мэднэ. Дундах галбабригша эвдэрсэн нь биеийн хүртэхүй мэдрэл үгүй болой. 

	“Азала очир догшны дандар” -аас “Хөлийн улнаас хүйс хүртэл хатгаваас гурав хоногоос үхнэ. Улыг хатгаад нүдийг хатгаваас 3 сараас үхьюү. Бас хүйс хэвлий хатгаваас 5 жилд ба (24а) сангийн үсийг хатгаваас нэгэн өдөрт буй. Хамрын үзүүрийг хатгаваас 4 сард ба хурьцахад найтааснаар мөн тэр сардаа үхьюү. Чигчий бүхэн тэгш хатгаваас мөн тэр сард, зүрх хоолой тэгш хатгаваас зарим сар буюу 3 сар буй. Бас хэлэнд хар зураг гарваас 2 хоног, хумсанд цус үгүй бөгөөс 6 сард буй" хэмээх тэргүүтэн олон шинжлэл буй. 

	 

	Хэлний үүднээс шинжлэхүй

	Хэл хийд номлосны тул, дотоод хийг шинжлэх нь “Санваар гарахуй” -аас номлосон нь “Монголын 11-р сарын 1-нээс 5 хоног ба 4 буюу 3 хоног болтол ямагт баруун хамраас хий гүйвээс жил 18 ба 19 буюу 20 жилд зэргээр үхьюү. Монголын 9-р Ашувани сарын шинийн 1-нээс 5 хоног ба 4 буюу 3 хоног болтол ямагт зүүн хамраас хий гүйвээс жил 15 ба 16 юм уу, 17 жилд зэргээр үхьюү. Түүнчлэн сар бүрд үүр цайхын адгаас шинжлэх дэлгэрэнгүй буй болой. Бас хоёр хамар ба ам гурваас догшноо гүйвээс тэр өдөртөө үхьюү. 10 хоног хүртэл хоёр хамраас хатууд гүйвээс хэн бээр үг алинаа юүлээд сац үхьюү” хэмээн номлов. 

	 

	Сэтгэлийн үүднээс шинжлэхүй

	Сэтгэлийн дуртгал (24б) урваж ирэх бөгөөд язгуурын гар байшин суусан газар зүгийг зүрхнээс дургүй, уйдаж бусдад одохыг дурлах, урьдадаа амрагт ширүүн болох, ширүүндээ янаг болох, өнөдийн дуршил охор болох, охор дуршил өнөд болох нугууд үхлийн ёс болой. 

	Эдгээр үхлийн ёрд магадлах үл магадлах ба хол ойр хийгээд золихоор няцах үл няцах тэргүүтэн олныг “Санваар гарахуй дандар” ба “Увдисын итгэмэл” тэргүүтэн тайлбар “Эгшиг гарахуй” “Эмийн номлох үндсэн” тэргүүтэн гадаад дотоодын ухаан нугуудад дэлгэрэнгүй номлосноос мэдтүгэй. 

	 

	(b) шинжилж ёрыг хариулах

	Шинжилж ёрыг хариулахад гадаад нөхцөл нь сайн зарлигийг уншуул. Зам гүүрийг зас. Амийг авар. Лам гурван эрдэнэд өргөл хүндлэлийг үйлд. Тахил тавиг өргө. Нас барахад насны авшиг тарни ба үхэл золих зан үйл үйлд. Ад зэтгэрийг хариулах арга үйлд. 

	Шинжилж ёрыг хариулахад дотоод нөхцөл нь насны бүтээл ба тарни урь. Авшиг санваар ав. Тангараг санваарыг сэлбэ. Чуулганы хүрд ба гал мандал балин өргө. Хуврагуудад хүндлэл үйлд. Буяны чуулганыг хураа. Бодь сэтгэлийг судал. Буян барж үхэх нүгд буг залж* нас нэмьюү. (25а) 

	Нууц нөхцөл нь гэмшин амин* чулуу ба муу заяаг арилгагч тарни унших, үзэл хоосон чанар ба атгаггүй бэлгэ билгийг бясалгах, хумхат хий очир урилга үйлдсэнээр, муу заяан нугууд арилж нам нэмьюү. 

	 

	(c) үхэл хариугүй бөгөөс егүүтгэл судлах цагийг мэдэх

	Үхэл хариугүй бөгөөс егүүтгэл судлах цагийг мэдэхэд:

	(i) Сүнс аль сүвээр гарахыг мэдэхүй

	Оройн эсрүүн нүх огторгуйяа явагчийн зам тул түүгээр сүнс гарваас тонилохыг хутгийг магад олно. Нүдээр сүнс гарваас хүний эрхт болон төрнө. Хамрын зүүн нүхээр сүнс гарваас арилсан хүнд төрөх бөгөөд дээд гурван үүд буй. 

	Баруун хамраас сүнс гарваас ягчис буюу хүн болон төрнө. Хоёр чихнээс сүнс гарваас дээд орнуудын тэнгэрт төрнө. Зарим нэгнээс асуурь буюу гинари-д төрнө хэмээжээ. Хүйсээс сүнс гарваасамармагийн тэнгэрт төрөх бөгөөд дундад гурван үүд буй

	Шингэний мөрөөс адгуус, сансрын үүд цагаан дуслын мөрөөс бирд, өтгөний мөрөөс тамд бөгөөд доод 3 үүд болой. Зарим нэгнээс амнаас сүнс гарваас бирдэд төрөх, хөмсөгний завсраас сүнс гарваас өнгөгүй тэнгэрт төрнө хэмээжээ. 

	Түүгээр сүнс гарах үүд олон бөгөөд ер амьтан гадаад амь тасрахад хий сэтгэл зүрхний дхүди-д шингээд үхэхийн гэгээн гэрэл ургахад түүнийг эс таньж эндүүрнэ. Гэгээн түүнд (25б) 

	Дотоод амьсгал эс тасарсан цагт, тийн мэдэл гэгээн гэрлийн агаарт байснаар хий сэтгэл дхүди-ийн дотрын заяаны хүчээр хөлгийн хий хамраас гараад, тийн мэдэл нь 9 сүв алинаас гарах бөгөөс түүгээр хайж* зуурд бүтюү. Түүгээр доорд үүд бүхнийг түртгэж оройн алтан хаалгаар гаргахын тулд егүүтгэл сайтар судалбаас алтан хаалганаас гарч арилсан оронд төрөх болой. 

	(iii) Егүүтгэх цаг бусыг мэдэхүй

	“Базар дага” -аас “цагт хүрвээс егүүтгэлийг үйлд. Цаг бусдад бурхан нугуудыг нядалсан бол,юу. Бурхан нугуудыг алсан төдийгөөр тамд магад түлхэгдэн болно. Түүгээр үхэхийн бэлгэсийг мэргэд бээр хичээж мэдэн үйлд” хэмээсэн. “Дөрвөн дэвсгэрт” хийгээд “Ам хавсарсан” -аас ч түүнчлэн номлосон тул цаг бусад егүүтгэвээс өөрийг бурханд номлосныг нядалснаар, тарнийн санваар буй бөгөөс үндсэн унал наймдугаар болох тул тамд одох их гэм эрүү буй” хэмээн номлосон тул цагийг мэдэх хэрэгтэй. 

	(iv) Егүүтгэл үйлдэхийн цаг:

	Цагийг мэдээд үхлийн ёрд мэргэн бээр их хичээлээр үхлийн ёрыг мэдэн үйлдэхүйеэ номлосны тул өөрт үхлийн ёрыг мэдэх ба түүнд үхлийг золихыг үйлдсэнээр үл няцахын тэмдгийг мэдвээс бумба (26а) үйлдэх цаг болой. Тэрээр “Дөрвөн дэвсгэртийн тайлбар” -т “Зургаан сарын үйлдэхүйеэ Бахабхадра номлосон буюу. Үхлийн ёрын цаг үесийг сайтар магадлах хэрэгтэй хэмээн Богд лам ринбүүчи номлов. Бас “Дөрвөн дэвсгэрт” -т “Хижиг тэргүүтнээр тусалгүйеэ бумба судлах дээд буй” хэмээн номлосон тул өвчин тусахын урьд судлах хэрэгтэй буй за. Өвчин хүртвээс нь урьд сайтар судалсан боловч ямарчлан егүүтгэн үл чадах дор номлов. Бас өтөлснөөр маш зовлонг үзсэн ба хатуу өвчний зовлонд үл тэсэж егүүтгэл үйлдэх бөгөөс урьдчилан үйлдэж үл болохуйяа номлов. 

	 

	D) Барилдах шижмийг тасалж биеийг чуулган болгон өргөхүй

	Бие садан эд гурав тэргүүтнээ тачааваас, огторгуйд нисэх шувууг урхиар барьсан мэт сүнс дээш одон үл чадахын тул эд гуравт тачаах шунахыг нэгмөсөн тасалж, өөрийн биеийг тахил өглөгт өргөөд зүрхэнг авахуйд өөрийн зүрхнээс сүнс үсрэн гарч улаан Базарварахи нэгэн нүүрт хоёр гарт, тонгорог гавал барьсан болов. Дагинас тэрээр сүнс гарсан хуучин цогцсын толгойг аньсагаар огтолж (26б) дэлгэсний дээр дахин ургасан толгойг Ум А хум хэм өгүүлснээр гурвантаа тасарч болгоосноо* гавал тавьсны дотор мах яс нугуудыг тонгоргоор хэсэг хэсэг огтлон хийж Ум А Хум Хри хэмээн гурвантаа өгүүлснээр, гавал тулга арьс сэлт их эрхт алтны газар дэлхий ба Сүмбэр уулаас агуу их болоод, мах яснууд цувиралгүй рашааны их далай болов хэмээн сэтгэ. Өөрийн ядам болон тодорсны зүрхнээс гарсан дагинас бээр эрдэнэсийн сав гавлаар ууж язгуур үндэсний лам нугуудын аманд Ум А Хум, ядам бурхан бодисадва нугуудын аманд Ум А Хум, гурван орны дагинас нугуудын аманд Ум А Хум, номыг тэтгэгч сахиулсан нугуудын аманд Ум А Хум, тэндээс зургаан зүйл хамаг амьтан нугуудын аманд Ум А Хум, ялангуяа өөрт хорлогч ба өр төлөөс өс хясыг нэхэгч нугуудын аманд Ум А Хум хэмээн өгүүлснээр, тэдгээр бүгд ханаж өр төлөөс өс хяс арилж, тэдгээр цувиралгүй амгалангаар баяссан хэмээн сана. 

	Тэндээс өөрийн ядам эцэг эхийн омгоор оршсоныг сэтгэ. Эдгээр нь үйлэнд барилдах егүүтгэл үйлдэхийн урьд барилдах (27а) шижмийг тасалж өргөвөөс өөрийн цогцсын ачийг хариулаад, энэ биед шүтэж дээд орныг баясгаж чуулганыг амар хялбар төгсгөх лүгээ өр төлөөс арилж, хамаг амьтнаа өгснөөр их хүчит их утгыг олов хэмээн сэтгэ. 

	Энэ нь Банчэн Номун хааны увдис мэт Богд лам бээр хөтөлбөр соёрхсончлон бичив. Барилдах шижмийг тасалж биеийг чуулган болгон өргөх

	 

	D) Дөтгөөр тонилох мөрийн нөхрийг үйлдэхүй

	Егүүтгэл судлах тэргүүтэн хувийн завсарт лам ядам номыг тэтгэгч тэргүүтнээ балин өргөж оньс таслах үл болох ба мөрийн зэтгэр арилах үйлсийг захираад залбир. Огторгуйд явагчийн орон тэргүүтэн арилсан орон эрхэм дээд төрөлд төрөхүйеэ хатуу хүчтэйеэ залбирах нь аль сүсэглэх хүсэхийн лам ядмыг өмнөө сайтар тодруулсны өмнөөс, 

	 

	Лам ядам авралын дээд эрхэм ялгуулсан

	Залбирмуй, цаглашгүй нигүүлсэхүйт итгэл

	Оньсон таслахын зовлонг арилга

	Айлдагтун тийн мэдлийг дээш төрвөлгүй татагтун

	Үзэгтүн зуурдын хавцгайгаас гэтэлгэ

	Аврагтун муу заяаны аюулаас түргэнээ тонилго 

	Адислагтун нигүүлсэхүйн гохоор барь

	Арилсан орон ба эрхэн дээд төрөлд удирдан соёрх

	 

	хэмээн аль олонтоо залбирч, “Сайн явдлын ерөөл”, “Майдарын ерөөл”, “Сугавадийн ерөөл”-ийг бас бас тавих их оньс болой. 

	Егүүтгэлийн зэрэг өчүүхэн дэлгэрэнгүй үүнийг Богд лам бээр номхотголын эрхтний хэрээр олон цөөн аль зүйлтийг хөтөлж соёрхсон увдис тархмал олон болсныг нэгэн зүгт нийлүүлэн увдисыг уг ба зарим нэгнийг бусдаас гүйцээж дэлгэрэнгүй нэгийг үйлдэв. 

	Үүний дашрамд бусдад балгасанд орох увдисыг соёрхож бясалгаснаар мөр болж, бусдын хүүрт ч орсон буй болой. Тэрээр егүүтгэхийг судлах ба тэнсэх хийгээд үйлэнд барилдуулах гурвын төдийг номлосон нь 9 үүднээ үсгүүдийг зохион хааж чадах ба хумхат хийгээр татан* хаалга нугуудыг судалж, амины хийг дхүди-д оруулж чадах хийгээд зандали-д шүтэж хүйсийн улаан охор А-ийн хувиар зүрхний амины нарийн хий хөлгөтийн сэтгэлийн мэдэхүй Хум үсгийг дуртган чадах нугуудыг олсон бодгальд увдисыг соёрхсон үргэлжлэл буй. (28а) түүнд шүтээний бодгаль ямар мэт нэгэн үйлдэх, хэрэг хэр мэт нэгний тул үйлдэх, үйлдэх ёсон хэр мэт нэгнээр үйлдэх нүгдийг Нарова-ийн зургаан номын увдис* ба тэдгээрийг шүүн ариутган номлосон “Гурван итгэмж төгөлдөр” -өөс мэдтүгэй. Үүнд товч үгийг бичив.

	 


Гутгаар эвхмэл цааст. Мидрива-ийн увдис зуурдын бясалгал

	 

	Е. Зуурд барих бодгаль

	 

	1. Сүнс хаана байхыг барих

	Сүнс алинаа орсон түүнээс үхэх цагийн гэгээн гэрэл ургахад түүнээс егүүтгэж сүнс нь анх эцэг эхийн шуграа рагдаа хоёрт орно. Түүнээс умайн 5 бүтлэгээр бие бүтэхэд эн тэргүүн зүрхний дхүди тогтоод, түүнээс салан судал хий дусал мах яс арьс тэргүүтэн бүтэв. Түүгээр маш нарийн хий сэтгэл хоёул зүрхнээ аснаар гэгээн гэрэл болохын орон тэр тул, шүтээн ба мөрийн цаг ахуй үед гэгээн гэрлийг зүрхнээ хурааж шингэснээс болох бөгөөд үхэх цагт шороо ус гал хийн махбод шингээд, гэгээн дуртмал чухал олох гурван үзэгдэл болон, гэгээн гэрэл болохыг үхэх эхийн гэгээн гэрэл (28б) болж, үхэх сансар түрдэх ба зуурд сансар бүтэх хоёр жинлүүрийн нуруу өндөр богино лугаа адил болъюу. 

	 

	2. Дээд бодгалийн ялгал

	“Амны эш” ба “Ядлын хураангуй” “Гэгээн зул” -аас номлосон мэт дээд дунд эцэс гурвын дээд нь үхсэний эцэст зуурд бүтэхийн оронд мөрийн илбийн төгс жаргалангийн бие бүтьюү. Тэр шүтээнд бурхан болох болой. Энэ нь үүсгэлийн зэргийн бүдүүн нарийны эцэст хүрээд, төгсгөлийн бие хэлний аглагийг олж сэтгэлийн аглагийг олох хэрэгтэй болой. Дунд бодгаль нь хий дхүди-д оруулж шингээснээс болсон дөрвөн хоосныг төрүүлэгч нэгэн бөгөөд шүтээний үхэхүй цагийн дөрвөн хоосон лугаа зуурд бүтэх цагийн илбэ, биеийг зэргээр барилдуулж илбэ биеэр бусад төрөл авахуйд, санаснаар төрлийн авагч буй. 

	Эцэс бодгаль нь авшиг төгс олж тангараг санваарыг сахих, анх зэргийн ёга-д хичээгээд төгсгөлийн зэргийг бясалгагч нэгэн бээр үхэх цагт шороо ус шингэхийн тэмдгээс үхэхийн гэгээн гэрэл хүртлийн бэлгэсийг гарах ёс бүгдийг сайтар мэдэж, үхэхийн гэгээн гэрэл болсон цагт (29а) чанарыг магадалж үзэлд агуул. Үхэж зуурд бүтвээс зуурдыг зуурд хэмээн магадлан бурхны бие болон босоход суралц. Энэ нь зүүдний дуршлаар барих лугаа адил бөгөөд эдүгээгээс өдөр бүр тэр увдист олонтоо судал. Үхэхийн гэгээн гэрлийг хийн хүчээр эс баривч, түүний увдист дассаны хүчээр орохын тул болой. 

	Эцсийн бодгаль зуурдыг сэтгэлгийн хүчээр барих тул, нөгөө өдийд энэ адил үзэгдэхүүн зуурд мөн бөгөөд энэ наснаа сэтгэл оршин батдаж дассан эрхээр* ч үхэл шахахад тэр самадийг сэтгэлдээ үйлдвээс, түүний үргэлжлэл илт нь, энэ насанд алинд дассаны хувь ихийн буянт сэтгэлийг дурдваас, үхэхүй сансрын урьдханаа орохуйяа номлосны тул болой. 

	Тэдгээр бодгальсын барихуй ёс нь эрхэн нь энэ насанд дөрвөн хоосныг удирдах увдис бүхэлдээ аль болохын бясалгалыг үйлд. Үхэхийн гэгээн гэрлийн үнэмлэхүй үнэн лүгээ холих ба түүнээс босоод сац гэгээн гэрлийн хий сэтгэлээс өөрөө зуурдад (29б) төрөхийн оромд төгс жаргалангийн биеэр боссугай хэмээн бодлогыг тавиваас тэр сэтгэсэнчлэн бүтьюү хэмээн номлов. 

	Энэ бодгаль зуурд бүтсэн шүтээнээ мөрийг бясалгаж бурхан болох бус буй за. Зуурд нь илбэ төгс жаргалангийн бие болон бурхан болох бөгөөд таван зэрэгт, энэ наснаа бүтсэн илбэ биеийг зуурд хэмээн номлосон мэт болой. Үүнд зуурдын насны хэмжээ 49 хоног тэргүүтнийг туулах хэрэггүй. 

	Хойд хоёр бодгаль нь үхэл шахахын урьд ухаан тод бөгөөс эд таваар огоот арилсан бүгдийг буяны орны зүгт хайхралгүйеэ орныг таалан өг. Юунаа ч тачаахгүй үйлд. Ам авсан санваар лугаа харшилсны гэм уналуудыг наманчлах боох ба тангараг буурсныг сэлбэ. Эдүгээ үхэвч үхсүгэй хэмээхийг сэтгэлдээ торохгүй үйлд. Үхэх хийгээд зуурдын увдис дассан нугуудаа тэр хоёрын буяны барилдлага тодруулахад явуулах ёсыг дурдан үйлдэж, үхэхийг хөвгүүн нь эцгийн гэрт одох мэт баясан үйлд. Тэндээс өөрийг бурханд тодотго. Өмнөө лам ядмын бурхны чуулганыг бясалгаж (30а) үхэх гэгээн гэрэл лүгээ холин чадах ба зуурдыг илбэ лүгээ холин чадахын залбирлыг хатууд олонтоо үйлдэх нь банчин номын хааны2 зохиосон “Аюулаас гэтэлгэгч баатар” хэмээхээр залбирваас үхэх цагийн увдисын хаан болохуйяа номлов. 

	Тэндээс бодгалиар үхэх цагт махбодын үхэхийн тэмдгүүд ургахаас урьдаас бээр, урьд амины хий дхүди-д хураахын арга аль дассан хувь их нэгийг бас бас судлан дөрвөн хоосныг удирдах ба түүний эцэст бурхны бие болон босох ялангуйт хийгээд нойрны хоосон нугуудыг барих ба зүүдний илбэ бие болон босох ялангуйт нугдыг үйлдээд урьдчилан бодлогыг бас бас тавьж, үүний урьдаас бээр олонтоо судлах хэрэгтэй. 

	Тэндээс үхэх тэмдэг нь шороо усанд шингэвээс гадаад тэмдэгт бие хөдлөх хөлбөрөхийг үл чадах, тамиргүй сув сулхан болох. Бие газар живэх аятайд намайг дээш тат хэмээх болъюу. Дотоод тэмдэгт зэрэглээ мэтийн байдалд болно. 

	Ус галд шингэвээс гадаад тэмдэг ам хавсран ус хатаад хэл охор болох. Дотоод тэмдэгт униар мэт болох. Гал хийд шингэвээс гадаад тэмдэг илч бага болон одоод, биеийн илч захаасаа хураана. Дотоод тэмдэгт галт хорхой авах мэт болно. 

	Бүхэн атгагийн хий сэтгэлд шингэхийн гадаад тэмдэг нь амьсгал гадагшаа уртад гүйгээд дотогш хураахыг үл мэдэх. Өчүүхэн хурааваас охор болоод ширүүн хураана. Дотоод тэмдэгт хийгээр эс хөдөлгөсөн зул мэт болох. 

	Тэндээс хоосон хэмээхэд анх үзэгдэл ургаюу. Огторгуй үүлгүйд сарны гэрэл ургасан мэт болох. Тэндээс гэгээн тэр хураасны хойно маш хоосон живэх үзэгдэл дуртмал ургаюу. Огторгуй үүлгүйд нарны гэрэл ургасанчлан улааны улбар шарын үзэгдэл ургаюу. Тэндээс үзэгдэл ч хураасны хойно их хоосон хэмээх үзэгдэл чухал олохуй ургаюу. Огторгуй жив* арилсанд завсрын балар харанхуйгаар түгсэнчлэн харын мөрт болоод дуртмал ч эвдэрч одно. Тэндээс хар болсны дуртгалгүй (31а) тэр арилбаас хамгаа хоосон хэмээх гэгээн гэрэл ургаюу. 

	Огторгуйг гутаагчийн* наран сарны гэрэл лүгээ харанхуйн дүртээс хагацсан үүр гийх арилсан огторгуй мэт нэгэн ургах нь үхэхийн гэгээн гэрэл бодот болой. Энэ нь гурван үзэгдэл зэргээр шингэж хийнүүд зүрхний үл эвдрэх шингэх лүгээ оройн цагаан дусал доош бууж хүйсийн улаан дээш ирээд зүрхэнд хурах учрахын үес болой. 

	6 язгуур төгс бусын амьтан бусад үхэхэд ч урьд номлосны гэгээн гэрэл хавтгай ургах буй боловч үл танимуу. 

	Махбод шингэхийн тэмдэг тэдгээр нь урьдаас ч ирэх тул сайтар мэдээд анх тэмдэг болж зүрхний үл эвдрэхүй буюу очир урилга буюу хоёр дияан аль болохоор хураах бясалгалыг үйлдээд дөрвөн тэмдэг ургаваас, тэр тэмдэг лүгээ тэр мөн хэмээхийг магадлаад үзлийг дуртган үйлд. Үлдсэн нүгдийн ургахуй зэрэг нүгдийг буяны барилдлага лугаа холихын бодлогыг тавьж тэндээс анх хоосон ургаваас танин үйлдээд үзлийн дээр агуулах буюу (31б). 

	Хоёрдугаар гуравдугаар хоосон лугаа дуртмал чухал олохуй нугдыг дурдан чадах нугуудад бээр тэр мэт үйлд. Гэгээн гэрэл ургаваас үзлийн дээр агуулахыг тэгш агуулах аль чадахаар үйлд. Тэндээс гэгээн гэрлээс босон завдваас, урьд дассан лугаа бодлогыг оньсоор, зуурд төгс жаргалангийн биеэр босохын аргыг үйлд. 

	Гутгаар бодгаль ч бурхан болон тодорсны агаараас

	Эсрэг эсрэг ургахын зэрэг нүгдийг сэтгэлдээ сэтгэ

	Тэмдэг ургаваас урьдчилан бодлогыг тавь

	Зүрхэнд хураахын зэрэг аль их туссан* нэгийг судлах бөгөөд Үлдсэнийг урьд мэт үйлд. 

	Ялгал хойд үүнээ урьдаас зүүд лүгээ гэгээн гэрлийг нэгэн болгох дияан ба зүүдний биеийг илбийн бие бус ёсыг ялангуйт хичээ. Зүүдний бие илбэ бил болон боссоны дээрээс хийн хүч ба дуршлын хүчээр зуурдыг таних барих хоёроор мэдтүгэй. 

	Бас дээд бодгаль гутгаар зэргийн илбэ бие бүтэхийн тул хоёр дияаны хураах зэргээр гэгээн гэрлийг (32а) бясалгаад судалж утгын гэгээн гэрлийг илт болгохын ёсон ба түүний эцэст хослон орсныг бүтээх ёсон болой. 

	Хойд хоёр бодгальд зуурд бэлгэ чанарт бүтэх амуй. Зуурд тэрээр эрхтэн бүхэн бүтсэн, алинаа төрөхийн биет, заяаны брүбирдийн* хувилгаант, төрөх орон бусдад төрвөлгүй, насны хэмжээ долоо хоногоос наашид магад үгүй, төрөх сансар эс олбоос жич зуурдад төрж долоо хоногийн ёсоор төрөх нөхцөл эс чуулбаас 49 хоног оршоод магад төрлийг авна. Хувилж төрөх бөгөөс орноо хурьцал төрьюү. Чийг дулаанаас төрөх бөгөөс үнэр амтанд хурьцал төрьюү. Өндөг ба умайгаас төрөх бөгөөс эцэг эхийн хурьцахад тачаах урилах төрөөд, охин нь эцэгт тачаан эхэд уригнан, хүү нь эцэгт уригнан эхэд тачаах хийгээд, бусдад төрөл орноо урин төрж үхэх шалтгааныг үйлдээд төрьюү. 

	Түүнээ дундад бодгаль нь зуурдад өөрөө илбийн бие даган зохилдон төрөх үүнийг хоёр дияан аль болохоор гэгээн гэрэлд (32б) оруулах ба, түүний эцэст илбэ биеэр босохыг судал. 

	Эцэс бодгаль зуурдыг таних бөгөөс судлах ёсон алимад хамаг үзэгдэл өвөрчлөн үгүйг шийдэн буулгаж бясалга. Үзэгдэхүүн бүхнийг очир аюулагчид оруулж суралцан, төрөх орноо тачаах урилахыг илбэ мэтэд шийдэн буулгаж түүнийг ядам бурхан болгон бясалгах болой. 

	Тэр хоёр бодгаль нэгнээ үйлдэх нь тэр мэт судалсны эцэст ялангуйт тарни эдлэгч оронд төрөхийн бодлогыг олонтоо тавьж, егүүтгэлийн увдис аль болох нэгийг үйлдээд егүүтгэх буюу. 

	Зуурд үхэхийн хоосон нугуудад хольлогын ёсыг үйлд. Түүний эцэст хувилгааны бие болон босохын бодлогыг урьдчилан үйлдээд төрөх орноо төрлийг автугай. 

	Үүнд анх үхэхийг номын бие лүгээ холих, түүнээс дундад зуурдыг төгс жаргалангийн бие лүгээ холих, эцэст төрөхийг хувилгаан бие лүгээ холих гурав буй бөгөөд 9 аймаг хольлогыг сайтар мэдтүгэй. Эдгээр бодгаль бясалгалыг чадах үл чадахын ялгал нь, дээд бодгаль гэтлэн (33а) чадахын язгууртан бөгөөд өөрөө буюу бусад дурдсан аль нэгнээр мэдэж нойрноос сэрсэн хүн мэт эндүүрэлгүйеэ зуурдын үзэгдэл үл урган номын чанарыг тодруулан чадаад бурхны биеэр босон чадъюу. Толь3 Бодгаль үхэхэд эндүүрэх буй тул увдис хэрэгтэй болой. 

	Эдгээр гурван бодгалийн ялгал, тэдгээр барих ёс, судлах ёс, нэгнээ үйлдэх ёс нугуудыг Богд эрдэнийн таван зэргийг олон сайн номлолын хурааж бичив. 

	 

	3. Доорд бодгалийн ялгал

	A) Бясалгалыг хэрэглэх дөрвөн бодгаль

	Бясалгалыг хэрэглэх 4 бодгалийн анх бодгаль нь гэгээн гэрлийг ерд мэдэвч үесийг үл танигч байх хэрэгтэй буюу лам буюу сайн нөхөр бээр зуурдын урьдах гэгээн гэрэл энэ гадаад амьсгал тасраад хамаг ном хоосон мэт илт үзэгдьюү. Түүний нүүрийг танин мэдэж түүний агаарт эгш агуул. Түүгээр зуурдын нүүрийг танина. 

	Хоёр нүүрийг танивч бясалгалд нийлүүлэн зуурдыг хольж тодруулан үл чадах тул түүнийг лам бээр дуртгахыг хэрэглэнэ. 

	3т урьд бясалгалд дассан боловч үхэх цагт эс төрвөөс, үл мэдэхүйтэнд дурдахуй увдис (33б) хэрэгтэй. Урьд бясалгалд дасавч, тангараг санваар буурсан бөгөөс муу заяанаа одох тул сэлбэх засах наманчлах их хэрэгтэй. Холих увдисыг чадваас эх хөвгүүн учирч тонилох нь нарны гэрлээр харанхуйг дарах мэт, мөрийн гэгээн гэрлийн хүчээр үйлийг дарж тонилох болъюу. 

	 

	B) Хэрэглэж үл болох хоёр бодгаль

	Хэрэглэж үл болох хоёр бодгаль нь таван завсаргүй үйлдсэн бодгаль зуурдын үзэгдэл үл урган, амьсгал тасармагц сүнс түлэгдсэний үзэгдэл ургана. Номын хаалганд оровч мөрийн бясалгал судалсангүй бодгальд зуурдын нүүрийг үл мэдэх тул хэрэггүй. Энэ бээр лам хэмээн дурдваас тус болох болой. 

	 

	F. Зуурдыг судлах ёсонд, зуурд гурван зэрэг үзэгдэх ёс, тэр гурвын увдисыг бясалгах ёс хоёр буй. 

	Анх зуурд номын чанарын гэгээн хэмээх номын биеийн дуртгал чанх буруугүй хамаг амьтны сэтгэлд төрнө. Тэр ч гадаад амьсгал тасран дотоод амьсгал тасрахын урьд, хий дхүди-л шингэхийн завсарт буюу тэр өтөл ардад тийн мэдэхүй үгүй үхэтхийв хэмээмүй. 

	Түүнд өнө охор магадгүй. Сайн муугийн шүтээн ба (34а) судал хий магад болруун, тэндээс баруун зүүн судлын хаалгаар гарна. 

	Нөгөө зуурд нь сэтгэлийн бие бүтэх болруун, тэр ч сайн муу үйлсээр баруун зүүн судал алинаар ч явна. Тэр цагт үхсэнийг үл мэдэн ач садан жич саднууд уйлах сонсогдоно. Сүнс бүтсэн тэр өөрийн газраа эргэцэн явна. Түүнд үйлсийн эндүүрэл эс болбоос, алинд ч орвоос зовлонт болно. 

	Гутгаар зуурд үйлсийн эндүүрэл болруун, чухал саднууд уйлан аж. Түүний идэшний хувийг таслан үхлийн бэлтгэл үйлдэхийг үзэхээс өөрийг үл үзнэ. Саднуудын дуудахыг тэр сонсовч, түүний дуудахыг саднууд эс сонсох тул “Би үхсэн байнам” хэмээж сэтгэл цөхрөн одно. Тэр цагт зургаан зүйлийн орныг үзэхээс өөрийн орон үл үзэгдэн, эндүүрлийг үзэгдэл төрөн, эрлэгийн зардас хөнөөж, дөрвөн төрлийн алинаа төрөхүй үзэгдээд, орон ба үнэр амт хурьцалд тачаах урилах төрж төрлийг авна. Тэр цагт увдисыг чадахгүй болой. Тэр үзэгдэл эндүүрснээр, тэр дээд орноо өөрөө одон үл чадах тул, түүнийг дагуулж саднууд нь буяны чуулган их хүчтэйг үйлд. Түүгээр үйлс нь урваж болохыг номлов (34б). 

	2т тэр гурвын увдисыг бясалгах ёс нь анх зуурдын гэгээн гэрлийг таслах, нөгөө зуурдын илбэ биеийн сэтгэлийг таслах, гутгаар зуурдын эндүү үзлийн сэтгэлийг таслах гурав буй. Анх зуурдын гэгээн гэрлийг таслахад хэзээ бясалгах цаг, хэрхэж бясалгах арга, чадсан эс чадсаны тэмдэг 3 буй. Хэзээ бясалгах цаг нь гадаад амьсгал тасармагц энэ насны үзэгдэл үгүй болж зуурдын эндүү болохын урьд хий дхүди-д шингэж тийн мэдэл гэгээн гэрлийн агаарт нэгэн төдий ахуйд увдисыг бясалга. Нөгөө нь лам буюу сайн нөхрөөр урьдаас эдүгээ чи гадаад амьсгал тасрахын урьд тэр завсарт, гэгээн гэрлийн номын биеийн дуртгал огторгуй мэт хоосон нэгэн илт болно. Түүний нүүрийг танихыг магад үйлдэж түүний агаарт тэгш агуул” хэмээн өгүүл. Тэндээс амьсгал гарсан цагт расана лалана-г эрхийгээр хэртэй дарж, хоёр хамрын уур үгүйг лавлаж судал ч хөдлөх тасарваас судлуудыг шахан дарж нэгэн үмх идээг идэхийн төдийд дарж дуртгах нь, “Эдүгээ зуурдын гэгээн гэрэл номын бие мөн тул, түүний агаарт тийн мэдэхийг нийлүүлэн тэгш агуул” хэмээн дуртга. 

	3т чадваас нүүрний өнгө гэгээн (35а) дулаан нь оройгоос чин чин гэх буюу халамцах, нүүр бутран гарах, эс чадваас тэд бэлгэс үл болно. 

	2т зуурд илбэ биеийн сэтгэл таслахад, хэзээ цагт дурдан бясалгах, хэрхэж бясалгах, чадах үл чадах гурвын тэмдэг 3 буй. Хэзээ цагт дурдан бясалгах нь зуурдад гэгээн гэрлийг эс таниваас бээр дхүди-ийн дотроос хий урваж, баруун зүүн судалд хий ирж гараад сүнс гэгээн болж “Би үхсэн үү үгүй юу” хэмээн сэтгэнэ. Түүний үзэгдлийн бэлтгэл болон уйлах дуу болоод идээ ундааны хувь тасрахад “Би үхжээ” хэмээгээд төөрөн явах тэр цагт увдисыг дурдан бясалга. Нөгөөд хоосон үзлийг бясалгах, бэлгэт бурхныг бясалгагч бээр ер дурдах таваад ба ялгал дурдах нэжгээдээр увдисыг бясалга. Ер таваад нь нэрээс дуудах, чи үхсэн буй хэмээх, эдүгээ зуурд болов лам юугаа дурдан үйлд. Увдисаа бясалган үйлд хэмээх болой. Ялгалт нэжгээд нь хоосон чанарыг бясалга хэмээх буюу, үүсгэлийн зэргийг бясалга хэмээхээр дуртга. 

	3т чадваас нээх* нүд уруул хөдлөх тэргүүтнийг (35б) өргөх, гар хөлийг хөдөлгөх, нүүр өнгөтэй болох, илч өнө ахуй аль болохыг мэдвээс зуурдыг таньсан буй. Эс чадваас тэр бэлгэс үгүй болой. Түүнд мөрийн буяны чуулганыг аль чадлаараа үйлд. 

	3т зуурдын эндүү үзэхийн сэтгэлийг таслах нь их өчүүхэн бясалгагч үхэхэд махбодын эрхээр эндүүрэх олон тул, сайн нөхрийн дуртгал ба буяны хүчнийг ихэтгэ. Зорих бодлогыг хатууд тавь. Лам ядмыг хагацалгүй дурд. Өөрөө тачаах шунахгүйг чанд үйлд. Гадна үймээн самуун үгүй болго. Чадваас хоосон чанарын үзэл ба бодь сэтгэлийг бясалга. Тэрхүү хүчтэйеэ болбоос зуурд үл эндүүрэн тонилох магад болой хэмээн Богд дээд лам бээр, агуу эзэн Мидрива-ийн увдисыг богд Марвын “Дөрвөн эвхмэл цааст” маш нууц гүнийг Цүрдон эрхт очроос үндэслэсэн увдисын хөтөлбөр соёрхсон ямарчлан бичив. Дхарма

	 


Дөтгөөр Эвхмэл цааст сэтгэлд үл атгаглах махамудра

	 

	Лам Марвын амнаас: Дорнох ганга мөрний захад хүрч, богд Мидрива-ийн зарлигийн ачаар шүтээн номын чанар төрөх үгүйеэ оновой. Сэтгэл хоосон чанарт юүлэн барав (36а). Туурвилаас хагацсан уг ашдын чанарыг өчив. Гурван бие эх лүгээ илт уулзав. Хүмүүн миний туурвил тэндээс таслав” хэмээн махамудрагийн үзлийг эрхлэн агуу эзэн Мидрива-аас олов хэмээн гарсан үүнийг бясалгахад барилдлага бодот сүүл гурав буй. 

	Анханд барилдлага нь итгэл явуулах, сэтгэл үүсгэхийг шамдан үйлд. Өдөр дөрвөн хувиар ямагт махамудраг бясалгах бөгөөс, түйтгэр арилгах очирсадвагийн бясалгал урилга ба чуулган хураах мандал мөргөл хийгээд адистид орох лам ёга залбирлыг шамдахуйгаар ер бусын урьд явуулахыг үйлд. Тэндээс үүсгэлийн зэргийн бүдүүн нарийны эцэст хүрсэн бөгөөс төгсгөлийн зэргийг ямагт бясалгаж хий дхүди-д орох орших шингэх болох лугаа төгсгөлийн зэргийн онол бодтой орших төрөх ба түүгээр дээргүйн үндэсний барилдлага мөр олох цаг сацуу болохыг номлов. Бас үүсгэлийн зэргийн нарийн бүдүүнээ батыг олсон бөгөөс үүсгэлийн зэргийг дашрамд ба эрхлэн төгсгөлийн зэргийг бясалга. Тэр мэт бус бөгөөс өдөр дөрвөн хувь болгож эхний хувьд нь үүсгэлийн зэрэг, эцсийн хувь нугуудад нь төгсгөлийн зэргийг бясалгах нь богд Марвын эцэг хөвгүүний гарт авсан журам болой (36б). Түүгээр энд нэгэн дэвсгэрт анх хувьд үүсгэлийн зэрэг дэлгэрэнгүй ба төгсгөлийг хураангуй хийгээд хойд гурван хувьд нь үүсгэлийн зэргийг хураангуй ба төгсгөлийн зэрэг дэлгэрэнгүй мөн бөгөөд Богд эрдэнэ эцэг хөвгүүний гарт авсан буй. Түүгээр үүсгэлийн зэргийн чуулган орны үеийн очирсадва хийгээд чуулганы орны лам ямандага ялгалгүй болгон тахих мандал өргөх залбирах нугуудыг хавсраад гурван биеийн мөрийн авлага нарийн дусалд шамдаад, урилга тэргүүтнийг төгсгөж чухал хураасны очир аюулагчийн биеэр боссоны үүднээс бясалгаваас болохыг ерд төгсгөлийн зэргийн бясалгалчид Богд лам бээр энэ мэт хөтөлбөр соёрхжээ. 

	Бодтой махамудра нь, цогт итгэл Их амгалан буюу Далайгаас төрсөн очир ба их шидэт Сараха, итгэл Нагаржуна ба Дилова Нарова Мидрива тэргүүтэн хутагтын орон дахь их шидтэн, төвөдийн их шидэт богд Марва, Мяла, Гамбова, Пагдо* тэргүүтэн зарлиг үндэсний дээдсийн тааллын эцэст хүрсэн махамудра нь дхүди-д орох орших шингэх гурвыг үйлдсэнээс их амгалангийн гэгээн гэрэл мөн болоод, тэр нь бүтээлийн долоон аймаг ба зүрхний гурван аймгийн (37а) өгүүлэгдэхүүний эрхэн дээргүй ёга-ийн далай мэт дандрын аймгийн зүрхний зүрхэн болой хэмээн Банчин хамгийг айлдагч номлов. Тэр мэт гүн зүрхэн үүнийг анхааран авахад бясалгалын дээрээс үзлийг эрэх ёс бөгөөд, тэрээр дияаны амар дэвсгэрт бие бяруeзаны долоон ном төгөлдөр сууж, хийн цөвийг жигдэд гөвж арилга. Ухаан тунгалаг цөвийг сайтар ялгаж өөрийг ядамд тодорсны оройд язгуурын лам лугаа ялгалгүй очирдара нэгэн нүүр хоёр гарт очир хонх барьсныг тов тодорхой санаад:

	 

	Төгс цогт өршөөгч лам эрдэнэ

	Миний орой дахь лянхуан дэвсгэрт сууж

	Их ачитын үүднээс ачлан бариад

	Бие зарлиг зүрхний шидийг өгөн соёрх. 

	Түгээмлийн эзэн лам очирдарийг хослон орсныг олсон эрхт Дилова

	Агуу эзэн Нарова Мидрива-ийн гэгээн

	Богд Марва Цүрдон гэтэлгэгч Мяла тэргүүтэн

	Зарлиг үндэсний лам нарт залбирмуу 

	Айлтгахын эрхт манзушир богд эрдэнэ 

	Мэргэдийн эрхт Хайдав жэ тэргүүтэн ба 

	Богд лам Пражнясамудра тэргүүтэн 

	Язгуур үндэсний лам нарт залбирмуу 

	Миний оюуныг номд одохуйяа адислан 

	Номыг мөрд (37б) одохуйяа адисал 

	Мөрийн зэтгэр үл болохуйяа адисал 

	Ялангуяа судал тод тунгалаг зөөлөн эелдэг 

	Дусал тунамал илт бууж

	Биед амгалан төрөх ба

	Сэтгэл амгалан хоосон атгаг үгүй

	Бэлгэ билиг онох махамудра төрөхүйеэ

	 

	Хэмээн хатууд залбирч

	Тэндээс очрын биед оньс тусгах тэргүүтэн гадаад дотоодын мэргэн аргаар, хий дхүди-д орох орших шингэх гурвыг үйлдсэнээс болсон хамт төрсний их амгалангийн бэлгэ билгээр хоосон чанарын утгыг ерийн ёсоор оносон үлгэрийн гэгээн гэрэл ба тэр мэтийн бэлгэ билгээр хоосон чанарыг илт оносон утгын гэгээн гэрэл мөн бөгөөд гэгээн гэрэл тэр хоёрын цагт болохын сэтгэл түүнд магад утгын охор А хийгээд үл эвдрэх дусал ба эс зассан сэтгэл хийгээд, эгэлийн мэдэл ба өнөд агчийн сэтгэл хэмээх тэргүүтэн Мяла бээр номлов. 

	Тэр бээр агуу эзэн Мидрива бээр богд Марвад увдисалсан нь: Хамаг ном өөрийн сэтгэл бөгөөд, гадаад хэргүүдийг үзэгч эндүүрлийн сэтгэл зүүд илбэ мэт чанар хоосон сэтгэлийн дуртгал, явахын төдий мөн чанаргүй хийн хүч, чанар хоосноор (38а) огторгуй мэт номын бие огторгуй мэт тэгш асанд махамудра хэмээн өгүүлэв. Өөрийн өчүүхэлдхүүн* үгүй, түүнчлэн засалт мөн чанар бөгөөд, махамудрагийн агаараас түүнийг засан урвуулах үгүй, хэн бээр тэр мэт утгыг оносны бэлгэ билиг нь, хамаг үзэгдэхүүн сансрын далай махамудрад мөн чанарыг засалгүйеэ зүгээр нот агуул. Зоригдох үгүй номын биеийн эрэл үгүй агуулбаас судалсан буюу. Эрж бясалгах эндүүрсэн сэтгэл бөгөөд огторгуй ба илбэ ямар мэтээр бясалгах хийгээд үл бясалгах хоёр болой. Хагацсан эс хагацсан хаана буй болой. Түүнийг ухсан егүзэр буян ба нүглийн хамаг үйлс, түүний мөн чанарыг мэдвээс тонилох болъюу. Нисваанис үгүй нь бэлгэ билиг буй. Ой модонд гал мэт, егүзэрт нөхөр явдал ба суудал хаа буй болох. Аглагт хүрвээс бээр дияан нугуудын дээд мөн чанарыг эс ухваас, алимадаар хүлэгдсэн тэр чөлөөт орны төдийхнөөс тонилон үл чадъюу. Түүгээр чанарыг ухваас л, алинаар ч хүлэгдсэний агаарт алгасалгүйеэ атгагт*, бие хэлийг засан бясалгагдахуун үгүй, тэгш агуулсан эс агуулсан хэмээн

	 

	Үүнээ алимад бээр (38б) эс бүтсэн буй. 

	Үзэгдэхүүн өөрөө тонилсон номын чанар

	Ухаан өөрөө тонилсон их бэлгэ билиг

	Хоёргүй тэгш чанарын номын бие

	Их мөрний урсгал мэт бууна

	Алинаар авч утгад төгөлдөр

	Энэ нь насад бурхны чанар буюу. 

	Орчлонгийн орон үгүй их жаргалан

	Хамаг номууд өөр өөрийн чанар хоосон

	Хоосныг бичвээс сэтгэлийн оронд арилна. 

	Сэтгэлээс хагацсан сэтгэл үйлдэх үгүй бөгөөс

	Энэ нь хамаг мөр буюу. 

	Хувьтан нугуудын тусад би зүрхний үгсийг шүлэглэн хураасан үүгээр

	Хоцролгүй амьтан махамудрад ахуй болтугай

	 

	Махамудра-ийн хураангуй шүлэгт увдис үүнийг аугаагийн эзэн Мидрива-ийн өмнөөс Марва Номын Оюун бээр орчуулсан болой. 

	Хэмээх үүний үгст утгачлан, хамаг ном өөрийн сэтгэл хэмээхээс зоригдохгүй номын биеийг эрэлгүй агуулбаас судалсан буюу хүртэл, дотоод өөрийн сэтгэл нь гадаад хэргүүд би минийх хэмээн барих бөгөөс, ад хүрсний тул, зүүд мэт чанар хоосныг мэдэж, номын бие огторгуй мэтэд тэгш агуул. 

	Тэр цагт живэх догшрохоос хагацуулж засаж урвуулахгүйеэ бэлгэ билигт учирч (39а) тэгш агуулснаар махамудра бүтнэ. 

	Даган олоход илбэ ямар мэт өчүүхнээр тонилохыг олох болъюу. “Самбоди”-аас “Түүний тул бэлгэ билгийг төрүүлэх дөрвөн мутрыг барилдуулан үйлдэнэ” хэмээн гадаад мудра, мөн бэлгэ билиг төгссөн нь үйлсийн мудра, түүнд шүтэж дхүди-д хоосон чанар лугаа нэгэн чанарт хамт төрсөн дөрвөн баясгалан нь тангаргийн мудра, түүний өвөрчлөн номын төв нь номын мудра, тэдгээрийн үр өөрөө болсон бэлгэ билиг нь махамудра мөн бүхийг нууц тарнисын үндэснээс ямар номлосон мэт мөн буй. 

	Түүнээ бүтээхүйгээс хурдан удаан нь урьд номлосон аргад мэргэн болбоос энэ насандаа бүтнэ. Нэгэн насанд бурхныг бүтээхүй мөр махамудрад биширвээс нууц тарнисын тэрчлэн бүтээхүйеэ номлов. 

	Тэрээр зэндмэнэ эрдэнэ олон эрдэм лүгээ төгсөвч сартваахиас ангижирваас далайд одон үлт чадна. Олныг сонсож аймаг савын эрдмүүд төгсөвч ламын адистидаас ангижирваас төрөл үгүйн утгыг үл ононо (39б). 

	 

	Аяа ламыг сүслэхүй бишрэлээр шүт

	Аяа адистидыг анхраан авах зулыг бадруул

	Аяа гайхамшиг номын чанарын үнэнийг үз

	Аяа үр өөрөө тодрон шид бүтээмүй. 

	Өөрийн атгаг хамт төрсөн номын чанар

	Их жаргалан өгүүлшгүй бөгөөд

	Өөр бусдын жаргалан зовлон оюунаас ангижирсан

	Номын чанарын үнэнийг үзэх номын биеийн төв

	Гурван хороос өөрөө тонилсон номын зул

	Судал хий хоосон хоёр үгүй бөгөөд

	Эгэлийн тийн атгаг бодост баримтлагч тачаангуй урины

	зангиасыг

	Өөрийн орноо барин баримтлахаас алдруул

	Солонго мэт илбийн бие

	Тангаргийн мудра шуналгүйд

	Эрхтний өөрийн үзэл уулзан учирснаар

	Номын чанарын үнэнийг үзэх мэт амуй

	Цувиралгүй их жаргалангийн номын чанарын арга

	Үйлийн мудар номын чанарын бэлгэ билгийн зул

	Төрөх үгүй бод атгагаас ангижирсан

	Орчлонгийн зовлонг их амгалангийн төвд ширгээ

	Өөрийн бие ялгуусны (40а) мандал

	Баатар дагина номын мудрын судал хий дусал

	Ахуй ёсны зорилгод юун бээр үгүй

	Сэтгэлийн чанар амгалан хоосон номын чанарын

	Утгыг оновоос махамудрагийн мөр

	Зоригдхуун зорих үгүй бөгөөд

	Юун бээр сэтгэш үгүйн чанар

	Би үгүй арслангийн дуу дуурьсгамуу 

	Дөрвөн авшгийн удируулснаар дөрвөн мөрийг үзмүү 

	Дөрвөн биеийн дөрвөн мудраг гэтэлмүү 

	Арга билиг төгссөн хослон орох очрын бие 

	Өөрийн бие ялгуусны агаараа төгсмүй 

	Догшин нохойн хамарт балыг сүрчвээс 

	Хотол зүгийг идэхүйеэ туурвина 

	Хувь үгүй доорд оюутан бодгальст 

	Гүн увдисыг өгвөөс өөрийн үндсийг түлнэ 

	Бат баатар зааны хамарт илдийг зүүвээс 

	Хамаг дайсны цэргүүдийг даръюу 

	Сайн хувьт төгс оюутнаа уулзваас

	Төрөлгүй үзлээр тийн атгагийг дарна 

	Амгалан болой амгалан болой 

	Ламын их амгалан

	Амгалнаа үл баримтлах юунаа бээр үл атгаглах амгалан 

	Барих бээр баримтлахаас өөрөө тонилсон амгалан 

	Үйлсээс ангижран үйлдэхгүй оюун амгалан 

	Хоосон болой хоосон болой эгэлийн бие хоосон 

	Илбийн бие шуналгүйн агаарт хоосон 

	Хослон орох төрөх үгүйн агаарт хоосон

	Өөрийн ухаан хамт (40б) төрсөн биед хоосон 

	Ухаан болой ухаан болой өөрийн сэтгэл 

	Юунаа үл атгаглах атгаггүй ухаан 

	Хаа бээр үл одох өгүүлшгүй ухаан 

	Атгаг эдлэлийн вишайгаас нөгчсөн ухаан 

	Үл атгаглан атгаггүй атгагийг 

	Хөдөлгөх вишайгаас нөгчсөн

	Үл сэтгэн сэтгэшгүй сэтгэхүйд юун бээр үгүй 

	Шүтээн шүтэгч үгүй одох ирэх оршихоос хагацсан 

	Орчлон нирваан жаргал зовлон ихэд 

	Амгалангийн төвд сэргэмүй 

	Амгалан хоосон бодийн чимэг 

	Үзэл зүүд үнэнээр хоосон

	Барих баримтлах тачаангуй урин эндүүрлийн

	Үзэхүй орныг нэрийдэгч гадил мод зүрхэн үгүй 

	Шунал үгүй алинаа үзэгдэх мөрийн чимэг 

	Хаанаас үл ирэх алинаа бээр аху 

	Үл одох атгаггүй сэтгэлийн чанарт 

	Үзэхүйеэ үгүй үзүүлэхүйд орхи

	Номын чанарын мөн чанар үзэхийн чимэг орчлон зовлонт жаргалан үгүй бөгөөтөл

	Ламын адистид нүүрийг таниулах мөр амуй 

	Живэх догшрох нь бясалгалыг бууруулах дайсан

	Өөрийн ухаан гэгээн гэрлийг үзэхийн чимэг 

	Анхааран амсагдахуунаас ангижирсан орноос (41а) 

	Нөгчсөнийг бясалгах зорих шинжлэх барин баримтлахаас ангижирсан чилан

	Юунаа бээр атгаггүй өөрөөсөө бүтсэнд 

	Эгээрэл сэжгийг түртгэн бүтээгч өөрөө тонилохын чанар 

	Бэлгэ билгийн биетэн хоосон чанар

	Нигүүлсэхүйн чимэг төгөлдөр хослон орох мөр 

	Хоосон чанар нигүүлсэхүй ялгалгүйн тул

	Их жаргалан махамудрагийн бие

	Өөрийн чанар язгуураас бурхан болох мөн атал 

	Даган атгагийн эрхээр бурхны чанарыг би бээр эс үзэв 

	Онохын цагт барин баримтлахыг таслахыг 

	Хоёргүй алинаар оногч тэр нь махамудра

	Түүнчлэн эс оносон цагт орчлон лугаа бурхныг тус бүрлэн шинжилнэ

	Оносон цагт орчлонтон угаас

	Дээд бурхны бие үйлсийг тэвчвээс увдис буй 

	Урин тачаангуй үгүй бөгөөс онол мөн 

	Амгалангийн бодос бясалгал мөн 

	Бүтээгдэхүүн үгүй бөгөөс явдал мөн 

	Хоосон нигүүлсэхүйг эзэлбээс оносон мөн 

	Ламын адистидаар сайтар түгэх амуй 

	Цэцэг үр төгөлдөр егүүтгэлгүй галбрикша модон 

	Үхэлгүй(41б) рашааны амтаар дүүрсэн гүсали 

	Бие үгүй их амгалан туурвил ангижирсан наадмын урвалгүй

	Утгыг үзүүлсэн бодсын адыг даран зохио

	Төрөл үгүй гэгээн гэрэл хоосон чанарын гэрэл цацарсан

	Маань эрдэнийн эрдэм хотол төгссөнөөр

	Төгс цогт цог гарахын орон Ачаръя

	Хоёргүй туурвилаас ангижирсан хоосон чанар дууныг дуурьсган зохио

	Их амгалан жаргалан гарахын орон

	Хамаг бурхны нууц аюулгүй арилсан аюулаас ангижирсан егүзэр

	Хумхан дахь сайн шимт балыг ав хэмээн

	Чанар атгаггүй оюунаас нөгчсөн үулын утгыг үзүүлэн зохио 

	Төрөх үгүй оюун төгс огторгуй мэт

	Номнугд хоосон чанар гэгээн гэрэл хураан эс үзсэн 

	Хязгаараас хагацсан биегүй туурвилаас хагацсан номын бие 

	Чуулган төгссөн нараар бэлгэ билгийг илт онох болтугай 

	Мөн чанар хамт төрсөн амт нугууд хамт төрөгчийн бие 

	Хамаг ном тийн арилсан нирвааны төв

	Тийн атгагаас ангижирсан хоёр чуулган

	Өөрөөсөө бүтсэн бурхны нүд

	Чуулганы богд чуулганы эзэн номын чанарын утгыг онох болтугай

	Сансар хийгээд нирвантийн арилсан нь

	Амт сацуу мэдэл төгссөний эрхэн

	Чуулганы хүрд чуулганы дээд

	Чуулганы богд чуулганы эзний цог төгөлдөр болтугай 

	Төгс цогт ертөнц гурван сансрын эрдэм бүхний эрхэн 

	Хүний дээд хаан тэнгэр хүмүүн бүхний оройн чандмань 

	Эрдэм бүхэн төгсөөн дээд богд

	Орноос төгссөн маань эрдэнийн чимэг лүгээ төгсөх болтугай 

	 

	Хэмээн богд Марвын “Дөрвөн эвхмэл цааст” гүн увдисын тайлбар зэндмэнэ зул энэ бээр богд Нарова Мидрива-ийн гүн ном, богдмарва Цүрдон Мяла богдын увдисын туйл үүнийг богд лам Нэйж тойны гэгээн бээр хувь төгс оюутнаа увдисалсны үргэлжлэл гарын авлага орон ямар мэтийг шавран да лам Дхарма гирдишри (42б), да лам Дамбажамц, молом Цорж Чойнпэл, Хорчин оюут гүүш Гэндэнжамцтан тусгайлан хэрэглэгч олон бээр дэлгэрэнгүй номлолт нэгнийг хичээн хүссэний ялдар Жаруд Дхарма нэрт би сонссон цөөн билиг доорд тул, гүн бясалгалын утга дэлгэрэнгүй номлох орон бус боловч Богдын голын гүн увдис тархмал болоод, богд ламын номлолын үргэлжлэл тасрах болсны тул бүртгэж нэгэн зүгт нийлүүлэн буянтан сэтгэлдээ дасгах сэжгийг няцуулахын тул Эзэн эрдэнийн гэгээн тэргүүтний хиргүй сайн номлолоор дэлгэрүүлэн үйлдсэн үүгээр эрхэн дээдэс богдсын таалал утгын зэндмэнийг номлох бүтээхийн дуазын үзүүрээ уяж, сонсон сэтгэх бясалгахын орон болгон тахиад, хагацалгүй сүсгээр залбирсан хүсэлчлэн бүх хүсэл ханах зэндмэнэ тэргүүтний хурсаар зүг цаг бүгдэд (43а) түгээмэл болтугай. Бие мади жилийн Ашувани сарын тэнгэрээс бууж адисалсан сайн цагийн өдөр үүдсэний бичгийг хураагч умзад гүүш Заягирди болой. Үүгээр дорнох шашны дээд садан болсон Нэйж тойн дээд богдын бүтээлийн шашин хотол төгсөн өнөд орших болтугай.

	 

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

